
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᒪᐃ 18, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᖅ 4 ᑲᑎᒪᔾᔪᑎᔅᓴᐃᑦ ᐅᓪᓗᒥᒧᑦ. ᐊᐱᕆᓂᐊᕋᒃᑯ ᐃᕕᒍᑕᐃᓚᒃ ᑐᒃᓯᐊᖁᓪᓗᒍ. 
 
ᐳᐳᑐᒃᓯᐊᖅᑐᖅ 
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 2. ᐊᖏᔪᖅᑳ ᐅᖃᐅᓯᒃᓴᖏᑦ. 
ᑮᓇᐅᔭᑎᒍᑦ ᐸᕐᓇᐅᑏᑦ ᐅᖃᐅᓯᐅᓂᖏᑦ. ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 009-2(1): ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᖃᖅᑏ, ᓂᕈᐊᖅᑕᐅᓯᒪᖃᑎᒃᑲᓗ ᓄᓇᕗᒥᐅᑕᐅᖃᑎᒃᑲᓗ, ᐅᓪᓗᒥ 
ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ ᓯᕗᓪᓕᖅᐹᒥ ᑮᓇᐅᔭᖅᑐᕈᑎᒃᓴᖏᑦ ᑐᒡᓕᐊᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ 
ᑲᑎᒪᔨᖏᑦ. 
 
ᓯᕗᓪᓕᕐᒥ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᓄᓇᕗᒥ ᐅᓄᖅᑐᓂᒃ ᐅᐱᒋᔭᖃᕈᓐᓇᓚᐅᖅᐳᑦ. ᓴᖅᑭᑦᑎᓚᐅᕐᒪᑕ 
ᐊᐅᓚᓂᖃᖅᑐᒥᒃ ᒐᕙᒪᒃᑯᓐᓂᒃ ᐱᓕᕆᕕᖃᐅᕐᖢᓂ, ᑎᒥᖁᑎᖃᐅᕐᖢᓂ ᐊᒻᒪᓗ ᐊᐅᓚᓂᖃᕐᖢᑎᒃ 
ᐱᔨᑦᑎᕈᑕᐅᓂᐊᕐᒪᑕ ᐱᓕᕆᐊᓄᑦ ᐊᒻᒪᓗ ᐱᔨᑦᓯᕈᑎᓄᑦ ᓄᓇᕗᒥᐅᑕᐅᖁᑎᑦᑎᓐᓄᑦ. ᑐᓐᖓᕕᒋᓂᐊᖅᑕᑦᑎᓐᓂᒃ 
ᓴᓇᓚᐅᕐᒪᑕ. ᐅᓄᖅᑐᓂᒃ ᐱᔭᕇᕐᓯᓚᐅᖅᑐᑦ ᐊᕐᕌᒍᓂ ᑕᓪᓕᒪᓂ ᓯᕗᓪᓕᕐᓂ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒋᑦ. 
ᑭᓯᐊᓂᓕ ᐅᓄᖅᑐᑲᓪᓚᐃᑦ ᓱᓕ ᐱᔭᕇᖅᑕᐅᔭᕆᐊᖃᖅᐳᑦ. ᐅᐱᒍᓱᑦᑎᐊᖅᐳᒍᑦ ᑲᔪᓯᑎᑦᑎᔪᓐᓇᕋᑦᑕ 
ᐱᓕᕆᔭᕆᐊᖃᖅᑐᓂᒃ ᓯᕗᓂᒃᓴᖃᑦᑎᐊᖁᓪᓗᒋᑦ ᓄᓇᕗᒥᐅᑕᐅᔪᑦ. 
 
ᓯᕗᓪᓕᖅᐹᒥ ᑮᓇᐅᔭᖅᑐᕈᑎᒃᓴᐅᓚᐅᖅᑐᑦ ᓄᑖᒧᑦ ᓄᓇᕗᒧᑦ ᓴᖅᑭᑕᐅᓚᐅᕐᓯᒪᕗᑦ ᐃᖃᓗᐃᑦ ᐋᓐᖏᓕᒃᑲᒃᑯᑦ 
ᑲᑎᒪᕕᖓᓐᓂ ᐊᕐᕌᒍᑦ ᑕᓪᓕᒪᑦ ᐊᓂᒍᕐᓯᒪᓕᖅᑐᑦ. ᑖᓐᓇ ᐃᓂᒃᓴᓕᐅᕆᓯᒪᖕᒪᑦ ᑲᔪᓯᑦᑎᑎᐊᖁᓪᓗᒋᑦ ᒐᕙᒪᒃᑯᑦ 
ᓂᕈᐊᖅᑕᐅᓯᒪᓂᖏᓐᓂ. ᑮᓇᐅᔭᖅᑐᕈᑎᒃᓴᐅᔪᑦ ᑖᒃᑯᐊ ᐃᑲᔪᕐᓯᓂᐊᖅᑐᑦ ᑲᔪᓯᑦᑎᐊᖁᓪᓗᒍ ᒫᓐᓇ ᒪᓕᒐᓕᐅᖅᑎᑦ 
ᑲᑎᒪᔨᖏᑦ. ᑭᓯᐊᓂ ᓱᓕ, ᑮᓇᐅᔭᖅᑐᕈᑎᒃᓴᖏᑦ ᑭᒡᓕᖃᐅᖅᐳᑦ. ᐊᒻᒪ ᓯᕗᒧᐊᒃᑎᑦᓯᕙᓪᓕᐊᓂᐊᖅᑐᑦ 
ᐱᓕᕆᐊᖃᕋᓱᐊᖅᑎᓪᓗᑕ ᐊᒃᓱᕉᓴᒍᑎᒋᔭᑦᑎᓐᓂᒃ ᑖᒃᑯᐊᓗ ᑭᐅᔭᐅᔭᕆᐊᖃᕐᓂᐊᕐᒪᑦ ᑕᖅᑲᒃᑯᐊ 
ᐱᔨᑦᓯᖅᑕᐅᖁᓪᓗᒋᑦ ᐱᔨᑦᓯᖅᑕᐅᔾᔪᑎᒋᔭᕆᐊᖃᖅᑕᖏᓐᓂᒃ. 
 
ᑕᐃᒪᐃᑎᓪᓗᒍ, ᐅᖃᖅᑏ, ᑖᒃᑯᐊ ᒐᕙᒪᐅᔪᑦ ᑲᔪᓯᓂᐊᖅᑐᑦ ᐃᖅᑲᓇᐃᔭᖃᑎᖃᕐᓗᑎᒃ ᐃᑲᔪᖃᑎᖃᕐᓗᑎᒃ ᒪᕐᕉᖕᓂᒃ 
ᐅᑭᐅᖅᑕᖅᑐᒥ ᒐᕙᒪᐅᔫᖕᓂᒃ ᐱᔭᕆᐊᖃᖅᑕᖏᓐᓂᒃ ᐱᖃᑦᑕᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᒃᑯᐊ  

ᐃᓅᓯᕐᒧᑦ ᐊᒃᑐᐊᓂᖃᖅᑐᑦ, ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪ ᑮᓇᐅᔭᑭᒃᓴᕐᓂᕐᒧᑦ ᐊᒃᓱᕈᕈᑎᒋᔭᕗᑦ 
ᐱᓕᕆᔭᐅᑦᑎᐊᕐᓂᖅᓴᐅᖁᓪᓗᒋᑦ. ᐱᒻᒪᕆᐅᓂᖅᐹᖑᓂᐊᖅᑐᖅ ᐊᐅᓚᑦᑎᑦᑎᐊᕐᓗᑕ ᐃᓘᓐᓇᖏᓐᓂᒃ ᓯᕗᓂᒃᓴᒥ 
ᐊᒃᓱᕈᕐᓇᕈᑕᓂᐊᖅᑐᓂᒃ ᐅᖓᑕᐅᔾᔨᖏᓪᓗᑕ ᐊᑐᐃᓐᓇᐅᑎᑕᐅᔪᓂᒃ ᑮᓇᐅᔭᓂᒃ. ᑕᒪᓐᓇ ᐱᔭᕐᓂᖏᒻᒪᑦ 
ᐊᔾᔨᒌᑦᑎᑦᑎᐊᕋᓱᐊᕐᖢᒋᑦ ᐊᑭᓕᒃᓴᓂᖏᓪᓗᑎᒃ ᒐᕙᒪᒃᑯᑦ ᐱᓇᓱᐊᖅᑎᓪᓗᒋᑦ. ᓯᕗᒧᑦ ᓅᑉᐸᓪᓕᐊᔭᕆᐊᖃᕋᑦᑕ 
ᐋᖅᑭᒡᓱᐃᕙᓪᓕᐊᓗᑕ ᐊᑲᐅᓐᖏᓕᐅᕈᑕᐅᔪᓂᒃ ᐃᓚᖓᒍᑦ ᖄᒃᑲᓐᓂᐊᒍᑦ ᑮᓇᐅᔭᖅᑐᕆᐊᖃᒻᒪᕆᒃᐸᒃᑐᑦ ᓄᑖᓂᒃ 
ᑮᓇᐅᔭᓂᒃ, ᑮᓇᐅᔭᓂᒃ ᐱᓯᒪᓐᖏᑕᑦᑎᓐᓂᒃ ᐊᑐᖅᑕᐃᓕᒪᓗᑕ. ᑕᐃᒪᓐᓇ ᐊᑭᓕᒃᓴᓂᒃᑕᐃᒪᓕᓇᓱᒋᐊᖃᕋᑦᑕ. 
 
ᕿᓃᓐᓇᕐᓂᐊᖅᐳᒍᑦ ᐱᐅᓂᖅᐹᖑᔪᓂᒃ ᐱᓕᕆᔾᔪᓯᐅᔪᓂᒃ. ᐃᓱᒪᒃᓴᕐᓯᐅᕈᑎᒌᓐᓇᕐᓗᑎᒍ ᐊᔾᔨᐅᖏᓐᓂᕆᔭᕗᑦ 
ᓄᓇᕗᒥ ᐋᖅᑭᒋᐊᕈᑕᐅᔭᕆᐊᖃᖅᑐᑦ ᐊᒃᓱᕈᕈᑕᐅᔪᓄᑦ ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ 
ᐊᑲᐅᓐᖏᓕᐅᕈᑕᐅᔪᓄᑦ. ᐅᓄᖅᑐᑦ ᐱᓕᕆᔭᐅᓯᒪᓕᖅᐳᑦ ᑕᒪᑐᒥᖓᓕᕆᓪᓗᑎᒃ. ᑕᖅᑭᓂ ᐊᒡᒋᖅᑐᓂ, 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᓕᕆᐊᖃᕐᓂᐊᕐᒪᑕ ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐊᑐᐊᒐᓄᑦ ᐊᒻᒪ ᐱᓕᕆᐊᓄᑦ 
ᐊᓯᔾᔨᕈᑕᐅᓂᐊᖅᑐᓄᑦ ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᒥ ᐃᓅᓯᕆᔭᐅᔪᑦ. 
 
ᒫᓐᓇᐅᔪᖅ ᐅᓂᒃᑲᐅᓯᕆᓂᐊᓕᖅᐸᒃᑲ 2003-04-ᒧᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐊᑐᕈᒫᖅᑐᑦ ᓇᓗᓇᐃᕐᓗᒋᑦ 
ᐸᕐᓇᐅᑎᒋᓂᐊᖅᑕᕗᑦ ᐊᕐᕌᒍᒧᑦ. 
 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᓂᐊᕐᓂᕆᓯᒪᔭᖓ  
 
ᐅᖃᖅᑏ, ᐅᓄᕐᓂᖅᓴᐅᓂᖏᓐᓄᑦ ᓂᕆᐅᒋᓚᐅᖅᑕᑦᑎᓐᓂᑦ ᑐᓂᔭᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑮᓇᐅᔭᐃᓪᓗ 
ᐃᓯᖅᐸᓪᓕᐊᓂᐊᖅᑐᒋᔭᔪᑦ 2003-2004-ᒧᑦ ᐋᖅᑭᒋᐊᖅᑕᐅᓯᒪᓕᖅᐳᑦ $49.2 ᒥᓕᐊᓐᓂᑦ $853.7 ᒥᓕᐊᓐᓄᑦ. 
ᐅᓄᕐᓯᒋᐊᕈᑎᒋᔭᖏᑦ ᐱᓪᓗᒍ ᐅᓄᕐᓯᒋᐊᖅᑎᑕᐅᓯᒪᓕᕐᒪᑕ ᓄᓇᕗᑦ ᐃᓄᒋᐊᖕᓂᕆᔭᖓᓄᑦ ᒥᒃᓴᐅᓴᒃᑕᐅᓯᒪᔪᑦ 
2001-ᓂᓴᐅᔪᑦ ᑲᓇᑕᒥ ᓈᓴᐃᑎᓪᓗᒋᑦ. ᐃᓄᒋᐊᖕᓂᖏᓐᓄᑦ ᐋᖅᑭᒋᐊᕈᑕᐅᔪᑦ ᐊᒃᑐᐃᓂᖃᖅᐳᑦ ᐊᕐᕌᒍᓄᑦ 1999-
ᒥᑦ 2003 ᑎᑭᓪᓗᒍ ᐊᒻᒪᓗ ᐅᓄᑲᓪᓚᒃᑐᓂᒃ ᐅᓄᕐᓯᒋᐊᕈᑎᖃᕐᓯᒪᓪᓗᑎᒃ ᐊᕐᕌᒍᓂ ᐊᓂᒍᖅᑐᓂ ᑐᓂᔭᒃᓴᒫᖑᔪᑦ. 
 
ᑮᓇᐅᔭᐃᑦ ᐊᑭᓕᐅᑕᐃᓂᖏᓐᓂ, ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᐃᑦ ᐊᑐᖅᑕᐅᔭᕆᐊᖃᖅᑐᑦ ᐅᓄᕐᓯᒋᐊᕐᓯᒪᓪᓗᑎᒃ 
$909.9 ᒥᓕᐊᓐᓄᑦ, ᐅᕝᕙᓘᓐᓃᑦ $66.8 ᒥᓕᐊᓐᓂᒃ ᐅᖓᑖᓄᐊᕐᓯᒪᓂᐊᖅᑐᑦ ᓯᕗᓪᓕᕐᒥ ᑐᓂᔭᐅᕐᖓᓚᐅᕐᓯᒪᔪᑦ 
ᐊᑭᓕᐅᑕᐅᓂᐊᖅᑎᓪᓗᒋᑦ. ᐅᖓᑖᓂ $42.0 ᒥᓕᐊᓐᓂᒃ ᐊᑭᑦᑐᕆᐊᕈᑎᖃᕐᓯᒪᓕᖅᑐᑦ ᐊᑭᑐᔪᑦ ᐱᓕᕆᐊᒃᓴᐅᔪᑦ. 
 
ᑖᒃᑯᐊ ᐊᓯᔾᔨᕐᓂᐅᔪᑦ ᐱᖃᓯᐅᑎᓪᓗᒋᑦ, ᐊᐅᓚᔾᔪᑎᓄᑦ ᐊᑭᓕᒃᓴᐅᔪᑦ $29.2 ᒥᓕᐊᓐᓂᑦ 
ᐊᑭᓕᒃᓴᖃᕐᓂᐊᕋᓱᒋᓕᖅᐳᑦ 2003-04ᑉ ᐊᕐᕌᒍᐊᓄᑦ. ᑖᒃᑯᐊ ᐊᔾᔨᒋᖏᓐᓂᖃᖅᑐᑦ $11.6 ᒥᓕᐊᓐᓂᒃ 
ᐊᑭᓕᒃᓴᖃᕐᓂᐊᖅᑐᒋᔭᐅᓪᓗᓂ ᓯᕗᓪᓕᕐᒥ ᑮᓇᐅᔭᖅᑐᕈᑎᒃᓴᓕᐅᖅᑕᐅᓚᐅᕐᓯᒪᖕᒪᑦ. ᑖᒃᑯᐊ ᐊᑭᓕᒃᓴᐃᑦ 
ᐊᑭᓕᖅᓱᖅᑕᐅᓂᐊᖅᐳᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᑐᖅᑯᖅᑕᐅᓯᒪᔪᓂᑦ ᑖᒃᑯᐊ ᓄᐊᑕᐅᕙᓪᓕᐊᓚᐅᖅᑐᑦ 
ᓯᕗᓪᓕᖅᐹᓂ ᐊᕐᕌᒍᓂ ᑕᓪᓕᒪᓂᑦ ᐊᐅᓚᓂᖃᓕᖅᑎᓪᓗᒋᑦ. ᒐᕙᒪᒃᑯᑦ ᐊᑐᖅᑐᐊᓚᐅᖏᓐᓂᖏᓐᓂ 
ᐊᐅᓚᔾᔪᑎᖏᓐᓄᑦ ᓯᕗᓪᓕᕐᒥ ᐊᕐᕌᒍᓂ ᑕᓪᓕᒪᓂ ᓯᕗᒧᐊᒃᓯᒪᒻᒪᕆᐅᒃᐳᑦ ᓯᕗᓪᓕᖅᐹᒥ ᓂᕈᐊᖅᑕᐅᓯᒪᔪᑦ 
ᒪᓕᖓᓕᐅᖅᑎᑦ ᑲᑎᒪᔨᒋᓚᐅᖅᑕᖏᑦ. 
 
>>ᐸᑦᑕᑐᖅᑐᑦ 
 
ᑕᒪᓐᓇ ᑲᔪᓯᑎᑦᑐᒪᕙᕗᑦ ᐊᔾᔨᖓᓂᒃ ᑮᓇᐅᔭᓕᕆᓂᕐᒧᑦ ᑲᒪᒋᔭᖃᕐᓗᑕ, ᐅᖃᖅᑏ, ᓯᕗᓪᓕᕐᒥ 
ᓇᓗᓇᐃᕐᓯᓂᐊᖅᐳᖓ ᓄᓇᕗᑦ ᐊᒡᓱᕈᕈᑎᒋᔭᖏᓐᓂᒃ. 
 
ᐊᒡᓱᕈᕈᑎᑦ 
 
ᐊᒡᓱᕈᕈᑎᑦ ᐅᓄᖅᑐᒻᒪᕆᐅᓚᐅᖅᐳᑦ ᓄᓇᕗᑦ ᓴᖅᑭᑕᐅᑎᓪᓗᒍ 1999-ᒥ ᐊᒻᒪ ᓱᓕ ᐅᓄᖅᐳᑦ ᐅᓪᓗᒥ ᑐᒡᓕᐊᓂ 
ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᐊᖃᕆᐊᓯᑎᓪᓗᒋᑦ ᓂᕈᐊᖅᑕᐅᓯᒪᓂᖏᓐᓂ. ᒐᕙᒪᒃᑯᑦ ᑮᓇᐅᔭᐃᑦ 
ᐊᑭᓕᐅᑎᒋᓯᒪᔭᖏᑦ ᐊᖅᑯᑕᐅᖃᑦᑕᕐᓯᒪᕗᑦ ᑮᓇᐅᔭᓕᐅᕈᑎᒋᓇᓱᐊᖅᑕᑦᑎᓐᓄᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. 
ᑭᓯᐊᓂᓕ ᒫᓐᓇᐅᔪᖅ ᐊᐅᓚᓪᓗᐊᑕᕆᐊᖃᖅᑕᖏᑦ ᒐᕙᒪᒃᑯᑦ ᓴᓇᔭᐅᓯᒪᓕᕐᒪᑕ, ᒐᕙᒪᒃᑯᑦ ᑮᓇᐅᔭᓂᒃ 
ᐊᑭᓕᕐᓱᐃᔾᔪᑎᒋᔭᕆᐊᖃᖅᐸᒃᑕᖏᑦ ᓱᒃᑲᐃᒡᓕᕙᓪᓕᐊᓂᐊᓕᖅᐳᑦ. ᐊᓯᔾᔨᕆᐊᖃᕋᑦᑎᒍ ᐅᓪᓗᒥᐅᓕᖅᑐᖅ  



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᑎᖃᕐᓂᕆᕙᒃᑕᕗᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ. ᓴᓇᔭᕆᐊᖃᓕᕋᑦᑎᒍ ᑮᓇᐅᔭᓕᐅᕋᓱᐊᕐᓂᐅᔪᖅ 
ᑐᓐᖓᕕᖃᖅᑎᓪᓗᒍ ᓇᖕᒥᓂᖅ ᐱᓕᓂᕆᕕᖃᖅᑐᓄᑦ ᐊᑲᐅᓂᖅᓴᒃᑯᑦ ᐃᑲᔪᖅᑐᐃᓂᖅᓴᐅᖁᓪᓗᒋᑦ. 
ᑮᓇᐅᔭᓕᐅᕈᑎᖃᕋᓱᐊᕐᓂᖅ ᐃᑲᔪᖅᓯᓂᐊᖅᑐᖅ ᐊᒻᒪ ᐱᕙᓪᓕᐊᑎᑦᓯᓗᓂ ᐃᓄᐃᑦ ᐱᖅᑯᓯᖏᑎᒍᑦ ᐊᒻᒪ 
ᐃᖅᑲᓇᐃᔭᕐᓂᒃᑯᑦ ᑮᓇᐅᔭᓕᐅᕐᓂᒃᑯᑦ. ᑕᐃᒪᓐᓇ ᓂᕈᐊᕈᓐᓇᕐᓯᑎᑦᓯᓂᐊᕐᒪᑦ ᐃᖅᑲᓇᐃᔭᕈᒪᖕᒪᖔᑕ ᑭᓱᒥᒃ 
ᓄᓇᕗᒥᐅᑕᐅᔪᑦ. 
 
ᐅᖃᖅᑏ, ᐅᓐᓄᐃᓐᓇᖅ ᑕᒪᓐᓇ ᑕᐃᒪᐃᓕᔪᓐᓇᖏᒻᒪᑦ, ᑐᓐᖓᕕᒃᓴᖓ ᐋᖅᑭᒡᑕᐅᑦᑎᐊᕆᐊᖃᕐᒪᑦ 
ᐱᓕᕆᐊᕆᔭᐅᕗᑦ ᑲᔪᓯᑦᑎᐊᕐᕕᒃᓴᖃᖁᓪᓗᒍ. ᒫᓐᓇᐅᔪᖅ ᓱᓕ ᐱᕙᓪᓕᐊᑎᑦᑎᓂᐅᑉ ᐱᒋᐊᕐᓂᖓᓐᓃᒃᑲᑦᑕ. ᓱᓕ 
ᐱᓕᕆᐊᒃᓴᖃᒻᒪᕆᒃᐳᒍᑦ ᐱᒻᒪᕆᐅᔪᓂᒃ ᓴᓇᓗᑕ ᑮᓇᐅᔭᓕᐅᕈᑎᒋᓇᓱᐊᖅᐸᒃᑕᑦᑎᓐᓂᒃ, ᑖᒃᑯᐊᓗ 
ᑎᑎᕋᖅᑕᐅᓯᒪᑦᑎᐊᖅᑐᑦ ᓇᐅᔮᓂ ᒪᓕᒐᒃᓴᓕᐊᖑᓚᐅᖅᑐᓂ. ᐃᓚᖓᑦ ᓄᓇᕗᒥᐅᑦ ᐊᔾᔨᐅᖏᔾᔪᑎᒋᔭᖓ 
ᑲᓇᑕᒥᐅᓂᑦ ᐅᓪᓗᒥ ᐊᒃᓱᕈᕈᑎᖃᕋᑦᑕ ᐱᒋᐊᕐᓂᖓᓃᑎᓪᓗᒍ ᐱᕙᓪᓕᐊᑎᑦᑎᓂᐅᔪᖅ. ᑕᒡᕙᓂ ᐱᒋᐊᓂᖓᓂ 
ᑲᓇᑕᒥᐅᓕᒫᑦ ᐊᒻᒪ ᐅᑭᐅᖅᑕᖅᑐᒥ ᒐᕙᒪᐅᔪᑦ ᑕᐃᑦᓱᒪᒃᑲᓐᓂᖅ ᓵᖓᒃᓯᓚᐅᕐᓯᒪᖕᒥᔪᑦ ᑕᒪᑐᒥᖓ. 
 
ᐱᒻᒪᕆᐅᔪᑦ ᓄᓇᓕᖕᓂ ᐊᐅᓚᑦᓯᔾᔪᑕᐅᔪᓄᑦ ᐊᑭᓕᒃᓴᐅᔪᑦ ᓱᒃᑲᐃᒡᓕᕙᓪᓕᐊᑎᑦᓯᓕᕐᒪᑦ ᐃᓅᓯᕐᒧᑦ ᐊᒻᒪ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᐊᓕᑎᑦᓯᕐᓂᒧᑦ ᑕᒪᓐᓇᓗ ᖃᐅᔨᒪᔭᐅᑦᑎᐊᖅᑐᖅ. ᓄᓇᓕᐅᔪᑦ ᓱᓕ ᐊᒃᓱᕈᕈᑎᖃᖅᐳᑦ 
ᐊᐅᓚᑦᑎᔾᔪᑎᓴᖏᓐᓄᑦ ᑭᓐᖒᒪᒡᓯᕐᖢᑎᒃ. ᑭᓯᐊᓂᓕ, ᐅᖃᖅᑏ, ᓯᕗᒧᐊᒃᐸᓪᓕᐊᔪᒍᑦ. ᓄᓇᕗᑦ ᒐᔭᒪᒃᑯᖏᑦ 
ᓯᕗᓕᖅᑎᐅᖃᑕᐅᕗᑦ ᐱᓕᕆᖃᑎᖃᕐᖢᑎᒃ ᓄᓇᕗᒥ ᑮᓇᐅᔭᓕᐅᕈᑎᖃᕋᓱᐊᕐᓂᑦ ᑲᑎᒪᔨᖏᓐᓂᒃ. ᑖᒃᑯᐊ ᑎᒥᐅᔪᑦ 
ᐅᖓᑖᓃᑦᑐᑦ 22 ᐱᖃᓯᐅᑎᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖅᑎᑦᓯᓂᐊᖅᑐᑦ ᓄᓇᕗᒥ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᓕᐊᑎᑦᑎᓂᕐᒧᑦ ᐅᐸᓗᖓᐃᔭᐅᑎᓂᒃ ᑖᒃᑯᐊ ᓴᖅᑭᑕᐅᓚᐅᕐᓯᒪᔪᑦ ᐅᑭᐊᒃᓵᖅ. 
 
ᒫᓐᓇᕋᑖᖑᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑕ ᐊᑐᕈᒫᖅᑕᖏᑎᒍᑦ ᑐᓴᖅᑎᑦᑎᓚᐅᖅᑐᒃ ᐊᕐᕌᒍᓄᑦ ᑕᓪᓕᒪᓄᑦ 
ᐊᖏᕐᓯᓯᒪᓂᖏᓐᓄᑦ ᓄᑖᒥᒃ ᐅᑭᐅᖅᑕᖅᑐᒧᑦ ᐅᐸᓗᖓᐃᔭᐅᑎᐅᓂᐊᖅᑐᒥᒃ, ᑖᒃᑯᐊ ᐊᑐᕐᓂᐊᖅᑐᑦ $90 
ᒥᓕᐊᓐᓂᒃ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᖓᓱᓂ ᐅᑭᐅᖅᑕᖅᑐᒥ 
ᒐᕙᒪᐅᔪᓄᑦ. ᓂᕆᐅᒃᐳᒍᑦ ᐃᓚᖏᓐᓂᒃ ᓄᑖᓂᒃ ᑮᓇᐅᔭᓂᒃ ᐊᑐᖅᑎᑦᓯᓂᐊᕐᓂᖏᓐᓄᑦ ᓄᓇᕗᒥ 
ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᓯᕗᓪᓕᐅᑎᔭᐅᔪᓄᑦ. ᐃᖅᑲᓇᐃᔭᖃᑎᒋᕙᓪᓕᐊᓕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ 
ᐅᓄᑲᓪᓚᒃᑐᓄᑦ ᐊᐅᓚᑦᑎᔾᔪᑎᓄᑦ ᐱᒋᐊᕈᑕᐅᔪᓂᒃ ᐊᒻᒪ ᕿᓂᕆᓪᓗᑕ ᐃᑲᔪᖅᑎᒃᓴᕆᓂᐊᖅᑕᑦᑎᓐᓂᒃ ᐊᓯᑦᑎᓐᓂᒃ. 
 
ᐃᓘᓐᓇᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᖃᐅᔨᒪᖕᒪᑕ, ᐊᒃᓱᕈᕈᑎᒋᓂᖅᐹᕆᒐᑦᑎᒍ ᐃᒡᓗᑭᒃᓴᕐᓂᐅᔪᖅ. 
ᐃᒡᓗᖃᕐᓂᖅ ᓄᓇᕗᒥ ᐊᑭᑐᔪᒻᒪᕆᐅᖕᒪᑦ. ᓄᓇᕗᒥᐅ ᐅᓄᕐᓂᖅᓴᐅᔪᑦ ᐃᒡᓗᖃᖅᐳᑦ ᐃᑲᔫᓯᐊᖅᑖᕐᓯᒪᔪᓂᒃ 
ᐊᑐᖅᑐᐊᕈᑎᖏᑦ, ᐱᓪᓗᒋᑦ ᐱᔾᔪᑎᒃᓴᖃᖏᒻᒪᑕ ᓇᖕᒥᓂᖅ ᐃᒡᓗᑖᕆᐊᒃᓴᖅ. 
 
ᐃᒡᓗᑖᖅᑎᑕᐅᓂᕆᕙᒃᑕᕗᑦ ᓄᓇᕗᒥ ᓱᒃᑲᐃᓐᓂᖅᓴᐅᓕᕐᒪᑦ ᐃᓄᒋᐊᒃᓯᕙᓪᓕᐊᓂᕆᔭᑦᑎᓐᓂᑦ. ᑕᐃᒪᐃᒻᒪᑦ ᐸᖕᒥᐅᖅᑐᑦ 
ᐅᓄᖅᑐᒻᒪᕆᐅᓕᖅᐳᑦ ᐊᖏᕐᕋᕆᔭᐅᔪᓂ ᓄᓇᕗᒥ ᐅᓄᖅᑐᓂ, ᑖᒃᑯᐊᓗ ᑕᐃᒪᓐᓇ ᐃᓂᒃᓴᑭᒧᑦ ᐃᓅᓯᕆᔭᖏᓐᓄᑦ 
ᐋᓐᓂᐊᖃᖅᑕᐃᓕᒪᓂᖏᓐᓄᓪᓗ ᐊᒃᑐᐃᖃᑦᑕᖅᐳᑦ ᐊᒻᒪ ᐊᑲᐅᖏᓕᐅᕈᑎᒋᓕᕐᖢᒍ. ᒫᓐᓇᕋᑖᖑᓚᐅᖅᑐᖅ ᑲᓇᑕᓕᒫᒥ 
ᓄᓇᖃᖅᑳᕐᓯᓚᔪᑦ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᑎᓕᐅᕐᓯᓚᐅᖅᑐᑦ ᓄᓇᕗᑦ ᑐᐊᕕᕐᓇᖅᑐᒃᑯᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᑎᖅᑎᑦᓯᕕᒋᔭᕆᐊᖃᓕᕐᒪᒋᑦ ᐊᑭᑐᓗᐊᖏᑦᑐᒃᑯᑦ ᐃᒡᓗᖃᖅᑎᑦᓯᓂᕐᒧᑦ ᐱᓕᕆᐊᒥᒃ ᓄᓇᕗᒧᑦ. 
ᒐᕙᒪᒃᑯᑦ ᐃᖅᑲᓇᐃᔭᖃᑎᖃᖅᐳᑦ ᓄᓇᕗᑦ ᑐᓐᖓᕕᒃᑯᓐᓂᒃ ᑐᓂᓯᖁᓪᓗᒋᑦ ᐱᔾᔪᑎᒋᔭᑦᑎᓐᓂᒃ ᐅᓄᕐᓂᖅᓴᐅᔪᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᑕᐅᔭᕆᐊᖃᕐᓂᑦᑎᓐᓂᒃ ᐃᒡᓗᑭᒡᓴᕐᓂᑦᑎᓐᓄᑦ. 
 
ᐱᔪᓐᓇᕐᓂᖃᑦᓯᐊᕆᐊᖃᕋᑦᑕ ᐊᒻᒪ ᑲᒪᒋᔭᖔᕐᓗᑎᒃ ᐅᕙᑦᑎᓐᓄᑦ ᐱᓕᕆᔾᔪᑎᒋᔭᕗᑦ ᐊᖅᑯᑎᒋᓗᒋᑦ 
ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑕᐅᔪᑦ. ᒫᓐᓇᕋᑖᖑᓚᐅᖅᑐᖅ ᐅᖃᖃᑎᒋᑎᓪᓗᓂᒋᑦ ᓯᕗᓕᖅᑎ ᐅᑲᓕᐅᑉ ᐊᒻᒪ 
ᒥᓂᔅᑕᖓᑦ ᐃᓄᓕᕆᔨᑐᖃᒃᑯᑦ, ᐅᖃᖅᑏ, ᖁᕕᐊᓱᑦᑎᐊᖅᐳᒍᑦ ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇᐅᔪᖅ ᐊᖏᕐᓯᒪᓕᕐᒪᑕ 
ᑕᐃᒪᓐᓇᐃᑦᑐᒥᒃ ᐊᖏᖃᑎᒌᒍᑎᖃᕈᒪᓪᓗᑎᒃ. 
 
>>ᐸᑦᑕᑐᖅᑐᑦ 
 
ᑐᓂᓯᓂᐊᖅᑐᖅ ᐱᔪᓐᓇᕐᓂᕐᒥᒃ ᐊᒃᓖᑎᑦᓯᔪᓐᓇᕐᓗᑕ ᐊᒻᒪ ᓄᐊᑦᓯᔪᓐᓇᕐᓂᖅᓴᐅᓂᐊᕋᑦᑕ ᓂᖏᖅᑕᕈᑕᐅᔪᓂᒃ ᐊᒻᒪ 
ᐊᓯᖏᓐᓂᒃ ᑮᓇᐅᔭᓂᒃ ᐃᓯᖅᑎᑦᓯᕙᓪᓕᐊᓂᕐᓴᐅᓗᑕ ᓄᓇᒥᐅᑕᐅᔪᓂᒃ. ᑕᐃᒪᓐᓇ ᐊᐅᓚᑦᓯᓂᖅᓴᐅᓕᕈᓐᓇᕋᑦᑕ  

ᐱᕙᓪᓕᐊᑎᑕᐅᓂᖏᓐᓄᑦ ᐸᕐᓇᐅᑎᐅᔪᓄᑦ ᐊᒻᒪᓗ ᐊᑐᑦᑎᐊᕐᓂᖅᓴᐅᔪᓐᓇᕋᔭᕋᑦᑕ ᑮᓇᐅᔭᓕᐅᕈᑕᐅᓇᓱᐊᖅᑐᓂᑦ 
ᐃᑲᔪᕐᓯᔾᔪᑎᓄᑦ ᓄᓇᕗᑦᑎᓐᓄᑦ. 
 
ᐊᖏᕐᓯᒪᑦᑎᐊᖅᒍᑦ ᑕᒪᓐᓇ ᐊᖏᖃᑎᒌᒍᑕᐅᔪᖅᑲ ᔪᓯᖁᓪᓗᒍ ᒫᓐᓇᐅᔪᖅ ᓂᕈᐊᖅᑕᐅᓯᒪᓂᑦᑎᓐᓂ 
ᐱᕙᓪᓕᐊᑎᑦᑐᓐᓇᕐᓂᐊᕋᑦᑎᒍ ᑮᓇᐅᔭᓕᐅᕋᓱᐊᕐᓂᔭᕗᑦ ᐃᑲᔪᕐᓯᔪᓐᓇᕐᓂᐊᕐᒪᑦ ᐃᖅᑲᓇᐃᔮᓄᑦ ᐊᒻᒪ ᐊᓯᖏᓐᓄᑦ 
ᐃᑲᔪᕐᓯᔾᔪᑎᓄᑦ ᓄᓇᕗᒥᐅᑕᐅᔪᓄᑦ. ᐊᑐᐃᓐᓇᐅᓕᖅᐳᒍᑦ ᐱᓕᕆᐊᖃᕆᐊᒃᓴᖅ ᐊᒃᓱᕈᕈᑎᒋᔭᑦᑎᓐᓂᒃ. 
ᑐᓐᖓᕕᒋᓂᐊᖅᐸᕗᑦ ᐱᓕᕆᐊᕆᔭᕗᑦ ᐱᓇᓱᐊᖅᑕᕗᑦᑐᓐᓂ ᐱᔾᔪᑕᐅᔪᑦ ᐊᒻᒪᓗ ᐱᖃᓯᐅᑎᓗᒋᑦ ᐃᓄᐃᑦ 
ᐃᓅᓯᖏᓐᓄᑦ ᐱᖅᑯᓯᐅᔪᑦ ᐊᑐᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ. ᓱᓕ ᐊᖏᕐᓯᒪᑦᑎᐊᖅᐳᒍᑦ ᑖᒃᑯᐊ 
ᐱᒻᒪᕆᐅᔪᑦ ᐱᔾᔪᑕᐅᓚᐅᕐᓯᒪᖕᒪᑕ ᓄᓇᕗᑦ ᓴᖅᑭᑕᐅᑎᓪᓗᒍ. 
 
ᒫᓐᓇᐅᔪᖅ ᓅᓐᓂᐊᓕᖅᐳᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐸᕐᓇᐅᑎᒧᑦ 2004-05-ᒧᑦ ᐊᑐᕈᒫᖅᑐᓄᑦ. 
 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐸᕐᓇᐅᑦ  
 
ᐅᖃᖅᑏ, ᑲᑎᓪᓗᒋᑦ ᐊᑭᓕᕐᓱᐃᔾᔪᑎᒃᓴᑦ ᑖᒃᑯᓇᓂ ᑮᓇᐅᔭᖅᑐᕈᑎᒃᓴᓂ $850.7 ᒥᓕᐊᓐᖑᕗᑦ. ᐅᖓᑖᓂ 
87%ᖏᑦ ᑖᒃᑯᐊ ᐅᓄᕐᓂᖏᑕ, ᐅᕝᕙᓘᓐᓃᑦᖅ $742.8 ᒥᓕᐊᓐ, ᑖᒃᑯᐊ ᑐᓂᔭᐅᓂᐊᖅᑐᑦ ᐊᐅᓚᔾᔪᑎᓄᑦ ᐊᒻᒪ 
ᐋᖅᑭᐅᒪᐃᓐᓇᖁᑎᓄᑦ ᐊᑭᓕᐅᑕᐅᓗᑎᒃ. ᐊᒥᐊᒃᑯᖏᑦ 13 5, ᐅᕝᕙᓘᓐᓃᑦ $108 ᒥᓕᐊᓐ, ᑐᓂᔭᐅᓂᐊᖅᑐᖅ 
ᐊᑭᓕᖅᓱᕈᑕᐅᓂᐊᕐᓗᓂ ᐊᑭᑐᔪᓄᑦ ᐱᓕᕆᔾᔪᑕᐅᔪᓄᑦ. 
 
ᐱᖃᓯᐅᑎᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᖅᑕᐅᓚᐅᖏᑦᑐᑦ $27 ᒥᓕᐊᓐᖑᔪᑦ ᐊᑭᑐᔪᓄᑦ ᐱᓕᕆᐊᒃᓴᓪᓗᐊᑕᕐᓄᑦ, 
ᒥᒃᓴᐅᓴᒃᓯᒪᕗᒍᑦ ᐊᑭᓕᒃᓴᖃᕐᓂᐊᖅᑐᒋᓪᓗᑕ $13.4 ᒥᓕᐊᓐᓂᒃ ᒐᕙᒪᒃᑯᑦ ᐱᓕᕆᕕᖁᑎᖏᑕ ᐊᐅᓚᔾᔪᑎᖏᓐᓄᑦ. 
ᐊᑭᓕᓴᐅᔪᑦ ᐊᑭᓕᕐᓱᖅᑕᐅᓂᐊᖅᐳᑦ ᐅᕝᕙᓘᓐᓃᑦ ᐊᓕᖅᑕᐅᓂᐊᖅᐳᑦ ᐊᑐᕐᓗᑎᒃ ᒫᓐᓇᕐᓂᓴᐅᓂᖅᐹᖑᔪᓂᒃ 
ᑮᓇᐅᔭᓂᒃ ᑐᖅᑯᖅᑕᐅᓯᒪᔪᓂᑦ. ᐊᑐᖅᑐᐊᕆᐊᑐᖏᑦᑐᒍᑦ ᑮᓇᐅᔭᓂᒃ ᑖᒃᑯᐊ ᐊᑭᓕᒃᓴᑦ ᐊᑭᓕᕋᓱᐊᕐᓗᒋᑦ, 
ᑲᔪᓯᑎᑦᑎᑦᑎᐊᕆᐊᖃᖅᑐᒍᑦ ᐊᐅᓚᓂᕆᔭᕗᑦ ᐊᖑᒻᒪᑎᖁᓪᓗᒋᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᑲᒪᑦᑎᐊᕐᓗᑎᒃ. 
 
ᒫᓐᓇᐅᔪᖅ ᐃᒻᒪᖄ $57 ᒥᓕᐊᓐ ᐊᑐᐃᓐᓇᐅᓂᐊᖅᐳᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᑭᒡᓕᒋᓗᓂᒋᑦ ᑕᒪᓐᓇ 
ᐋᖅᑭᒡᑕᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᕗᑦ ᐱᖁᔭᕐᔪᐊᖓᑕ ᐃᓚᖓᒍᑦ. ᐃᓚᖓ $200 ᒥᓕᐊᓐ 
ᑭᒡᓕᓕᐊᕆᔭᐅᓯᒪᔪᖅ, ᐊᒥᐊᒃᑯᐊ ᓴᓂᕐᕙᒃᑕᐅᓪᓗᓂ ᐊᑭᓕᖅᑕᐅᖁᓪᓗᖏ5 $143 ᒥᓕᐊᓐ 
ᐊᑭᓕᖅᑕᐅᔪᓐᓇᖁᓪᓗᖏᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ ᐊᒻᒪᓗ ᓄᓇᕗᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᓴᖓᑦ. ᑖᓐᓇ ᐊᑭᓕᒃᓴᓄᑦ ᐊᑭᓕᖅᑕᐅᔪᓐᓇᕈᑕᐅᔪᖅ ᐋᖅᑭᒡᑕᐅᓚᐅᕐᓯᒪᔪᒥᖅ ᓯᕗᕐᖓᒍᑦ ᓄᓇᕗᑦ 
ᐊᕗᑎᓚᐅᖅ ᑳᖅᑎᓐᓇᒍ. 
 
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 
 
ᒥᒃᓴᐅᓴᒃᓯᒪᕗᒍᑦ ᑮᓇᐅᔭᐃᑦ ᐃᓯᖅᐸᓪᓕᐊᓂᐊᖅᑐᒋᓪᓗᒋᑦ ᓇᑭᑐᐃᓐᓈᖅᑐᑦ $876.5 ᒥᓕᐊᓐᖑᓂᐊᖅᑐᒋᔭᕗᑦ 
ᐊᕐᕌᒍᒋᔭᑦᑎᓐᓂ. ᖃᓂᒋᔭᖓᓃᑦᑐᑦ $74.1 ᒥᓕᐊᓐ ᑖᒃᑯᓇᓐᖔᖅᑐᑦ ᑮᓇᔭᓕᐊᓂᑦ ᐱᔭᐅᖃᑦᑕᖅᐳᑦ ᓄᓇᕗᑦ 
ᐃᓗᐊᓂ ᐃᓐᑲᒪᑖᒃᓯᑎᒍᑦ, ᐊᑐᕐᓂᖏᑎᒍᑦ ᑖᒃᓯᔭᖅᑕᐅᓂᖏᑎᒍᑦ, ᑮᓇᐅᔾᔭᒃᓵᑦ ᑖᒃᓯᔭᖅᑕᐅᓂᖏᑎᒍᑦ ᐊᒻᒪ 
ᓇᖕᒥᓂᖅ ᑮᓇᐅᔭᓕᐊᕆᔭᐅᓇᓱᐊᖅᑐᑎᒍᑦ ᓲᕐᓗ ᐊᑭᓕᖅᑐᐃᑎᑦᓯᓂᒃᑯᑦ ᐊᒻᒪᓗ ᓯᕗᕐᖓᒍᑦ 
ᐊᑭᓕᔭᕆᐊᖃᖅᑎᑦᓯᓂᒃᑯᑦ. ᑖᒃᑯᐊ ᑭᒡᒐᖅᑐᐃᔪᑦ 8.5 ᐳᓴᓐᖓᓂᒃ ᑲᑎᓪᓗᒋᑦ ᑮᓇᐅᔭᓕᐊᖑᔪᑦ. 
ᑖᒃᓯᔭᐃᑎᑦᓯᔾᔪᑎᕗᑦ ᒥᑭᑦᑐᕈᓘᖕᒪᑦ ᐊᒻᒪᓗ ᐱᕈᖅᐸᓪᓕᐊᓂᐊᖅᑐᖅ ᑭᓯᐊᓂ ᐱᕙᓪᐊᓕᑎᑕᐅᓕᖅᐸᑦ 
ᑮᓇᐅᔭᓕᐅᕋᓱᐊᕐᓂᖅ. ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ ᐊᑐᕈᒫᖅᑐᑦ ᐃᓗᓕᖃᕐᒪᑕ 
ᐊᑭᑭᒡᓕᒋᐊᕈᑎᒥᒃ ᓇᖕᒥᓂᕆᔭᐅᔪᑦ ᑖᒃᓯᔭᖅᑕᐅᓂᖏᓐᓄᑦ. ᐱᒋᐊᕐᓗᒍ 2004-ᒥ ᑖᒃᓯᔭᕐᓇᒥ ᐊᕐᖄᒍᒥ, 
ᐃᓕᓐᓂᐊᖅᑐᓕᕆᓂᕐᒧᑦ ᐃᓗᓕᖃᓕᕐᓂᐊᕐᒪᑕ ᓄᓇᕗᒥ ᓇᖕᒥᓂᕆᔭᐅᔪᑦ ᑖᒃᓯᔭᕈᑎᖓᑦ ᐲᖅᑕᐅᓂᐊᕐᓕᕐᒪᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐃᑲᔪᕐᓯᓂᐊᖅᑐᖅ ᓇᖕᒥᓂᖃᖅᑎᐅᔪᓂᒃ ᓄᓇᕗᒥᐅᑕᐅᔪᑦ ᐊᑭᑭᒡᓕᒋᐊᕐᓂᐊᕐᒪᑦ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 
ᑲᒪᔾᔪᑕᐅᔪᑦ. ᑖᓐᓇ ᐋᖅᑭᒋᐊᕈᑕᐅᔪᖅ ᑎᓕᐅᕆᓂᐊᖅᑐᖅ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ, ᐊᒻᒪ ᐃᑲᔪᕐᓯᓗᓂ 
ᐃᒡᓗᑭᒃᓴᖏᓐᓂᖅᓴᐅᓕᖁᓪᓗᑕ. 

ᐅᓄᖅᑐᒻᒪᕆᐅᔪᑦ ᑮᓇᐅᔭᐃᑦ ᐱᖃᑦᑕᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᑎᒍᑦ ᐊᖅᑯᑎᖃᕐᖢᑎᒃ ᓄᒃᑎᕆᓂᕐᒧᑦ 
ᐱᓕᕆᐊᑎᒍᑦ. ᐊᑕᐅᓯᖅ ᐊᖏᓂᖅᐹᖑᔪᖅ ᐱᕙᒃᑕᕗᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐊᖏᕈᑎᑎᒍᑦ. ᐊᓯᖏᑦ ᑮᓇᐅᔭᐃᑦ ᑐᓂᔭᐅᕙᒃᑐᑦ ᐊᖅᑯᑎᖃᖅᐸᒃᐳᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᒃᑎᖅᑕᐅᑎᓪᓗᖏᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑎᒍ ᐃᓅᓯᓕᕆᓂᕐᒧᑦ ᐱᓕᕆᐊᑦ 
ᓄᒃᑎᖅᑕᐅᑎᓪᓗᖏᑦ. ᐱᖃᓯᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᒃᑎᖅᑕᖓᑦ 
ᓄᓇᕗᒧᑦ ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᓯᔾᔪᑕᐅᓚᐅᖅᑐᖅ $2.0 ᐱᓕᐊᓐᓂᒃ ᐊᑭᑦᑐᕆᐊᖅᑕᐅᓯᒪᓕᕐᒪᑕ ᑲᓇᑕᐅᑉ 
ᐊᒡᒍᖅᑐᕐᓯᒪᓂᖏᓐᓂ ᐊᒻᒪ ᐅᑭᐅᖅᑕᖅᑐᖏᓐᓂ ᒐᕙᒪᐅᔪᑦ ᑐᓂᔭᐅᖃᑦᑕᕐᓂᕆᔭᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 
ᐱᔾᔪᑎᒋᓪᓗᒍ ᓄᒃᑎᖅᑕᐅᔪᖅ ᐃᓄᒋᐊᖕᓂᖏᓐᓄᑦ ᒪᓕᒃᓯᒪᖕᒪᑦ, ᓄᓇᕗᒥᐅᑦ ᐱᓂᐊᖅᑐᑦ $1.9 
ᒥᓕᐊᓐᖏᓐᓃᑦᑐᓂᒃ. ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᐅᔪᑎᒍᑦ ᐱᔭᐅᕙᒃᑐᖅ ᖃᓂᒋᔭᖓᓃᑉᐳᑦ $735 ᒥᓕᐊᓐ 
ᐊᑐᕐᓂᐊᖅᑐᑦ 2004-05 ᐊᕐᕌᒍᐊᓄᑦ, ᐊᒻᒪ ᑭᒡᒐᖅᑐᐃᓪᓗᓂ 84 ᐳᓴᓪᓗᐊᖏᓐᓂᒃ ᐃᓘᓐᓇᖏᑕ ᑮᓇᔭᓕᐊᑦᑕ 
ᐃᓯᖅᐸᓪᓕᐊᔪᑦ. 
 
ᐅᖃᐅᓯᐅᕙᓪᓕᐊᓕᖅᑐᖅ ᓄᑖᕈᕆᐊᖅᑕᐅᔭᕆᐊᖃᕐᓂᖓ ᑮᓇᐅᔭᖃᖅᑎᑕᐅᓂᑦᑎᓐᓄᑦ ᐊᖏᖃᑎᒌᒍᑕᐅᔪᖅ ᐊᒻᒪ 
ᐃᔨᒋᓂᖅᓴᐅᓕᕐᖢᑎᒃ ᑮᓇᐅᔭᖃᖅᑎᑦᓯᓂᕐᒧᑦ ᓄᒃᑎᕆᓂᖅᑎᒍᑦ ᐊᖑᒻᒪᑎᓂᖅᓴᓂᒃ ᓄᓇᕗᒥᐅᑦ ᑭᓐᖒᒪᔭᖏᓐᓄᑦ. 
ᓅᑖᕈᕆᐊᖅᑕᐅᓂᖏᓐᓄᑦ ᑲᑎᒪᔾᔪᑎᖃᓕᖅᑎᓪᓗᒋᑦ, ᐱᓕᕆᔾᔪᑎᓄᑦ ᐱᔾᔪᑕᐅᔪᑦ ᑐᓂᔭᐅᓚᐅᕐᓯᒪᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓇᓗᓇᐃᕐᓯᕕᒋᖁᓪᓗᒋᑦ ᑕᒪᒃᑯᐊ ᓄᒃᑎᕆᓂᕐᒧᑦ ᐊᑐᖅᑕᐅᓂᐊᖅᑐᑦ ᓈᒻᒪᑐᐃᓐᓇᖃᑦᑕᕐᒪᑕ 
ᐊᐅᓚᑦᑎᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐊᑭᓕᕐᓯᔾᔪᑎᐅᔪᓄᑦ ᒫᓐᓇᐃᓐᓇᕐᒧᑦ. ᒫᓐᓇᕋᑖᖅ ᑲᓇᑕᐅᑉ 
ᒐᕙᒪᒃᑯᖏᑕ ᑮᓇᐅᔭᖅᑐᕈᑎᒃᓴᖏᑦ ᑐᓴᖅᑎᑦᓯᓚᐅᖅᑐᑦ ᐅᓄᑲᓪᓚᒃᑐᓂᒃ ᐊᓯᔾᔨᕐᓯᔾᔪᑕᐅᔪᓂᒃ 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᑎᒍᑦ ᑐᓂᔭᐅᔪᑦ ᐅᓄᕐᓂᖅᓴᐅᓕᕐᖢᑎᒃ ᓄᓇᕗᒧᑦ. ᑭᓯᐊᓂᓕ, 
ᐊᑭᑦᑐᕆᐊᕈᑎᖏᓐᓂᒃ ᓄᓇᕗᒥ ᑮᓇᐅᔭᖃᖅᑎᑦᓯᔪᐃᓐᓇᐅᔾᔪᑕᐅᔪᓐᓇᓐᖏᓚᑦ ᐊᐅᓚᑦᓯᔾᔪᑎᓕᒫᖑᔪᓄᑦ 
ᑭᓐᖒᒪᔭᑦᑎᓐᓄᑦ. 
 
ᐊᑭᓕᕐᓱᐃᔾᔪᑎᑦ 
 
ᒫᓐᓇᐅᔪᖅ ᓇᓗᓇᐃᕐᓯᓂᐊᓕᖅᐳᖓ ᐊᑭᓕᕐᓱᐃᔾᔪᑎᓪᓗᐊᑕᑦᑎᓐᓂᒃ ᐱᓕᕆᕕᒃᑎᒍᑦ, ᒪᓕᒃᓗᒋᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ ᑐᒃᓯᕋᐅᑕᐅᓯᒪᔪᑦ ᐊᐅᓚᔾᔪᑎᓄᑦ ᒥᒃᓴᐅᓴᒃᑕᐅᓯᒪᔪᑎᒍᑦ ᐊᒻᒪ ᐊᑭᑐᔪᖅᑐᕈᑎᒃᓴᓄᑦ 
ᒥᒃᓴᐅᓴᒃᑕᐅᓯᒪᔪᑎᒍᑦ ᐊᑐᕈᒫᖅᓱᓄᑦ. ᐊᑭᓕᕐᓱᐃᔾᔪᑕᐅᔪᑦ ᓴᖅᑭᑕᐅᔪᑦ ᐱᖃᓯᐅᔾᔨᓯᒪᖏᑦᑐᑦ $66.2 ᒥᓕᐊᓐᓂᒃ 
ᐃᓗᐊᓃᑦᑎᑕᐅᔪᓂᒃ ᓇᐅᑦᑎᐅᒪᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᓄᑦ 
ᐸᕐᓇᐅᑎᒋᓯᒪᔪᑦ ᐊᒻᒪ ᐊᓯᖏᓐᓄᑦ ᓂᕆᐅᒋᔭᐅᔪᓄᑦ ᐊᑭᓕᕐᓱᕐᓂᐊᖅᑐᒋᔭᐅᓪᓗᑎᒃ ᑮᓇᐅᔭᓕᕆᓐᓇᐅᑉ ᐃᓗᐊᓂ 
2004_05-ᒥ. ᑖᒃᑯᐊ ᐊᑭᖏᑦ ᓴᖅᑭᑕᐅᓂᐊᖅᑐᑦ ᐃᓱᒪᒃᓴᕐᓯᐅᕈᑕᐅᓂᐊᕐᒪᑕ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᐊᕐᕌᒍᒥ ᐊᑐᖅᑕᑦᑎᓐᓂ ᑖᒃᑯᐊ ᐊᑭᖏᑦ ᖃᐅᔨᔭᐅᑐᐊᖅᐸᑕ. 
 
ᐃᓕᓐᓂᐊᕐᓂᓕᕆᓂᖅ 
 
ᐅᖃᖅᑏ, ᐃᓕᓴᕐᓯᒪᔪᐃᓐᓇᐅᕗᒍᑦ ᐃᓕᓐᓂᐊᖅᕈᑎᒃᓴᖃᑦᑎᐊᕐᓂᖅ ᐱᒻᒪᕆᐅᖕᒪᑦ ᓄᓇᕗᒧᑦ ᐊᒻᒪ 
ᓄᓇᕗᒥᐅᑕᐅᔪᓄᑦ ᓇᖕᒥᓂᖅ ᐊᐅᓚᔪᓐᓇᖁᓪᓗᑕ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᑐᕈᒫᖅᑕᖏᑦ 
ᐊᑭᑦᑐᕆᐊᕐᓂᐊᖅᑐᑦ ᐊᕐᕌᒍᒋᔭᑦᑎᓐᓂ $8.6 ᒥᓕᐊᓐᓂᑦ $190.4 ᒥᓕᐊᓐᓄᑦ. ᑖᒃᑯᐊ ᐊᑭᑦᑐᕆᐊᕈᑎᐅᔪᑦ 
ᒪᓕᒃᓯᓯᒪᔪᑦ ᐊᖏᕐᓯᒪᓂᕆᔭᑦᑎᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ, ᐱᖃᓯᐅᑎᓪᓗᒍ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐃᑲᔪᕈᑕᐅᔪᑦ ᐃᓕᓐᓂᐊᕐᓯᒪᓂᖅᓴᐅᖁᓪᓗᒋᑦ ᐊᒻᒪ ᐱᓕᒻᒪᒃᓴᕐᓯᒪᓂᖅᓴᐅᖁᓪᓗᒋᑦ 
ᐃᖅᑲᓇᐃᔭᖅᑎᒋᔭᕗᑦ. 
 
ᐱᓕᕆᕕᐅᔪᖅ ᐊᑭᑦᑐᕆᐊᖅᑎᑦᓯᓯᒪᖕᒥᔪᖅ ᐊᐃᑦᑑᓯᐊᒃᓴᓄᑦ ᐱᓕᕆᔾᔪᑎᓄᑦ ᐃᓗᐊᒍᑦ ᑮᓇᐅᔭᖃᖅᑎᑦᓯᕐᓂᒧᑦ 
ᐃᑲᔪᕈᑎᑎᒍᑦ ᓄᓇᕗᒥ ᐃᓕᓐᓂᐊᖅᑎᐅᔪᑦ ᓯᓚᑦᑐᓴᕐᕕᖕᒥ ᖃᓂᒋᔭᖓᓂ $2.0 ᒥᓕᐊᓐ ᐊᑐᖅᑕᐅᓂᐊᖅᑐ 
ᐊᖑᒻᒪᑎᓂᖅᓴᐅᖁᓪᓗᖏᑦ ᐃᓕᓐᓂᐊᖅᑎᐅᔪᑦ ᓯᓚᑦᑐᓴᕐᕕᖕᒥ ᐃᑲᔪᖅᑕᐅᔾᔪᑎᖏᑦ ᑮᓇᐅᔭᑎᒍᑦ. ᐅᖃᖅᑏ, 
ᖁᕕᐊᓱᒃᐳᖓ ᐱᕚᓪᓕᖅᑎᓐᓂᐊᓕᕋᑦᑎᒍ ᑮᓇᐅᔾᔭᒃᓵᖃᑦᑎᐊᖏᑦᑐᓄᑦ ᐃᑲᔪᕈᑕᐅᔪᑦ ᑕᕝᕙᓂ ᑮᓇᐅᔭᖅᑐᕈᑎᒃᓴᓂ. 
ᐱᒋᐊᕐᓗᒍ ᔫᓂ 1-ᒥ, 10 ᐳᓴᓐᒥᒃ ᐊᑭᒃᑐᕆᐊᕐᓂᐊᖅᑐᑦ ᓂᕿᑖᕈᑎᒃᓴᖅᑖᕈᑎᑦ ᑖᒃᑯᑎᒎᓇᖅ ᐱᓕᕆᐊᖑᑎᒍᑦ. 
ᐊᑭᑦᑐᕆᐊᕈᑎᖓ ᓄᓇᕗᒥᐅᑕᐅᔪᓂᒃ ᐃᑲᔪᕐᓯᓂᖅᓴᐅᓂᐊᕐᒪᑦ ᐊᑭᑐᔫᑎᓪᓗᒋᑦ ᓂᕿᑦ ᓂᐅᕕᐊᒃᓴᐅᔪᑦ. 
 
ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪ ᐃᓄᓕᕆᓂᖅ ᐱᔨᑦᓯᕈᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓂᐊᖅᑐᖅ $210.9 ᒥᓕᐊᓐᓂᒃ ᐊᕐᕌᒍᒧᑦ 
2004-05-ᒧᑦ. ᑖᒃᑯᓇᓐᖓᑦ $182.2 ᒥᓕᐊᓐ ᐱᓕᕆᔾᔪᑎᓄᑦ ᐊᒻᒪ ᐱᔨᑦᓯᕈᑎᓄᑦ ᐊᑐᖅᑕᐅᓂᐊᖅᑐᖅ ᐱᓕᕆᕕᖕᒥ 
ᐊᒻᒪ $28.6 ᒥᓕᐊᓐ ᐊᑭᑐᔪᖅᑐᕈᑎᓄᑦ ᐊᑭᓕᕐᓱᕈᑕᐅᓗᑎᒃ. 
 
ᒪᕐᕉᒃ ᓄᑖᒃ ᐋᓐᓂᐊᕕᒃᓴᐅᔪᑦ ᒪᑐᐃᕈᒫᖅᑐᑦ ᐊᕐᕌᒍ, ᐊᐃᑉᐸᖓ ᐃᖃᓗᒃᑑᑦᑎᐊᕐᒥ ᐊᒻᒪ ᑲᖏᕐᖠᓂᕐᒦᑦᑐᖅ. 
ᐃᓚᒋᓪᓗ ᓴᓇᔭᐅᓂᖓ ᑲᔪᓯᓂᐊᖅᑐᖅ ᐃᖃᓗᖕᓂ ᓄᑖᖅ ᐊᓐᓂᐊᕕᒃᓴᐅᔪᖅ. ᑖᒃᑯᐊ ᐋᓐᓂᐊᕕᒃᓴᐅᔪᑦ ᐊᑭᖃᖅᑐᑦ 
ᐅᖓᑖᓄᑦ $103 ᒥᓕᐊᓐ.  
 
ᑲᑎᓪᓗᒋᑦ ᑎᒥᒥᒍᑦ ᐊᔪᕈᑎᖃᖅᑐᑦ ᐸᖅᑭᒡᓯᕕᐅᔪᖅ ᐃᒡᓗᓕᒑᕐᔪᖕᒥ, ᒪᑐᐃᖅᑕᐅᓂᐊᖅᑐᖅ ᐊᕐᕌᒍᒋᔭᑦᑎᓐᓂ, ᐊᒻᒪ 
ᐃᓗᓕᖃᐅᑦᓯᐊᖅᑐᖅ ᐋᓐᓂᐊᕕᒃ ᐊᕐᕕᐊᓂ, ᑖᓐᓇᓕ ᒪᑐᐃᖅᑕᐅᓚᐅᕐᓯᒪᖅ 2001-ᖑᑎᓪᓗᒍ, ᐊᒻᒪ 
ᑭᖑᕝᕕᖅᑕᐅᓪᓗᓂ ᐋᓐᓂᐊᕕᒃ ᒥᑦᑎᒪᑕᓕᖕᒥ ᐊᒻᒪᓗ ᐃᒡᓗᓕᖕᒥ, ᐱᕙᓪᓕᐊᒻᒪᕆᓕᖅᑐᖅ ᐋᓐᓂᐊᕕᓕᐅᕐᓂᐅᔪᖅ 
ᓄᓇᕗᒥ. ᑖᒃᑯᐊᓗ ᓴᓇᔭᐅᑎᓪᓗᒋᑦ ᐃᖅᑲᓇᐃᔮᑦᓴᓂᒃ ᓴᖅᑭᑦᑎᓚᐅᖅᑐᑦ ᑭᓐᖒᒪᔭᐅᒻᒪᕆᒃᑐᓂᒃ ᐊᒻᒪ 
ᓄᓇᓕᖕᒥᐅᑕᐅᔪᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᑲᔪᖅᑕᐅᓚᐅᖅᑐᑦ, ᐱᖃᓯᐅᑎᓪᓗᓂ 
ᐃᖅᑲᓇᐃᔭᓕᒻᒪᒃᓴᖅᑎᑕᐅᓪᓗᑎᒃ. 
 
ᐸᕐᓇᐅᑎᐅᔪᖅ ᐊᖏᓕᒋᐊᖅᑕᐅᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔾᔪᑕᐅᔪᑦ ᐊᒻᒪ ᐱᔨᑦᓯᕈᑕᐅᔪᑦ 
ᐊᑐᐃᓐᓇᐅᑎᑕᐅᔪᑦ ᓄᓇᕗᒥ, ᐱᖃᓯᐅᑎᓪᓗᒋᑦ ᐱᓕᒻᒪᒃᓴᕐᓂᕐᒧᑦ ᐱᕕᒃᓴᐅᔪᑦ, ᑲᔪᓯᑦᑎᐊᖁᓪᓗᒋᑦ ᐃᒻᒥᓂᒃ 
ᐊᐅᓚᑦᑎᓂᐅᔪᖅ ᓄᓇᓕᐅᔪᑦ ᐃᓗᐊᓂ.  
 
ᑕᓚᕖᓴᒃᑯᑦ ᐃᓅᓕᓴᐃᓂᕐᒧᑦ ᐱᔨᑦᓯᕐᓂᐅᔪᖅ ᐱᕚᓪᓕᖅᑕᐅᓂᐊᕐᒥᔪᖅ ᐃᓚᔭᐅᓗᑎᒃ 7-ᓂᒃ ᓄᓇᓕᐅᔪᑦ ᓄᓇᕗᒥ, 
ᑮᓇᐅᔭᖃᖅᑎᑕᐅᓗᑎᒃ $2.7 ᒥᓕᐊᓐᓂᒃ ᑐᓂᔭᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖅᑯᑎᒋᔭᐅᓪᓗᓂ 
ᐃᓅᓕᓴᐃᓂᕐᒧᑦ ᓄᒃᑎᕆᓂᖅ ᑮᓇᐅᔭᖅᑐᕈᑎᖏᓐᓂᒃ.  
 
ᓇᔾᔨᔪᓄᑦ ᑲᒪᔾᔪᑕᐅᔪᑦ ᐱᓕᕆᐊᑦ ᐊᖏᓕᒋᐊᖅᑕᐅᓂᐊᖅᐳᑦ, ᐃᓂᕐᓱᒃᓰᔨᓪᓚᕆᖕᓂᒃ ᐅᓄᑲᓪᓚᒃᑐᓂᒃ 
ᐱᖃᑕᖃᓕᖅᑎᓪᓗᒍ ᓄᓇᓕᐅᔪᓂ ᐅᓄᑲᓪᓚᒃᑐᓂᑦᑕᐅᖅ. ᑖᒃᑯᑎᒍᓇᖅ ᐱᓕᕆᐊᑦ ᐃᔨᒋᓂᖅᓴᐅᓂᐊᖅᐳᑦ 
ᐱᖃᓯᐅᔾᔨᓂᕐᒥᒃ ᐃᓄᐃᑦ ᐃᕐᓂᓱᒃᓰᔾᔪᓯᖏᓐᓂᒃ. 
 
>>ᐸᑦᑕᑐᖅᑐᑦ 
 
ᑕᓚᕖᓴᒃᑯᑦ ᐃᓄᓕᓴᐃᔾᔪᑎᑦ ᐊᒻᒪ ᓇᔾᔨᔪᓄᑦ ᑲᒪᔾᔪᑎᑦ ᐱᔨᑦᓯᕈᑎᐅᔪᑦ ᐊᑭᑭᒡᓕᒋᐊᕐᓂᐊᖅᐳᑦ 
ᐊᑭᑐᔪᒻᒪᕆᐅᓂᖓᓂᒃ ᖃᖓᑦᑕᐅᑎᐅᔪᑦ ᐊᒻᒪ ᐱᔨᑦᓯᖅᑕᐅᓂᖅᓴᐅᖁᓪᓗᒋᑦ ᓄᓇᓕᒋᔭᖏᓐᓂ. 
ᑐᕌᖅᑕᐅᔪᑦ ᐱᓕᕆᔾᔪᑎᒃᓴᑦ ᐊᑐᐃᓐᓇᐅᑎᑕᐅᓂᐊᖅᐳᑦ ᐊᑐᖅᑕᐅᓗᑎᒃ ᓴᖅᑭᓕᓵᕐᓂᑯᑦ ᓄᓇᕗᒥ 
ᐃᒻᒥᓃᖅᑕᐃᓕᒪᓂᕐᒧᑦ ᑲᑎᒪᔨᐅᔪᑦ ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪ ᐃᓅᓯᐊᕋᓱᐊᕐᓂᕐᒧᑦ, ᐱᖃᓯᐅᑎᓗᓂ 
ᐃᓱᒪᓕᕆᓂᖅ, ᐊᔪᕆᕈᑎᖃᖅᐸᒃᑐᓪᓗ ᓄᓇᓕᖕᓂᓗ ᖃᓄᐃᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᔪᑦ. 
 
ᐃᒡᓗᓕᕆᓂᖅ 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᓯᓂᐊᖅᐳᑦ ᐱᓕᕆᐊᒥᖕᓂᒃ ᑐᕌᒐᖃᕐᓗᑎᒃ ᐅᓄᕐᓯᒋᐊᖅᑕᐅᖁᓪᓗᒋᑦ 
ᐃᒡᓗᒃᓴᐃᑦ 2004-05-ᒧᑦ. ᐃᒡᓗᓕᕆᔨᕐᔪᐊᒃᑯᑦ ᑐᓂᓯᐅᖅᑲᐃᓂᐊᖅᐳᑦ ᑲᑎᓪᓗᒋᑦ $95.1 ᒥᓕᐊᓐᓂᒃ 
ᐊᐅᓚᔾᔪᑎᓄᑦ ᐊᒻᒪ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᖅᑐᕈᑎᒃᓴᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᑭᓯᐊᓂᓕ, 
ᑯᐊᐳᕆᓴᐅᔪᑦ ᑮᓇᐅᔭᓂᒃ ᐊᑐᕐᓂᐊᖅᐳᑦ ᑲᑎᓪᓗᒋᑦ $170.6 ᒥᓕᐊᓐᓂᒃ ᑲᓇᑕᐅᑉ ᐃᒡᓗᓕᕆᔨᕐᔪᐊᒃᑯᖏᓐᓂᑦ 
ᑐᓂᔭᐅᔪᑦ ᐊᐅᓚᑦᑎᔾᔪᑎᖃᕐᓂᕐᒧᑦ ᑮᓇᐅᔭᖅᑐᕈᑎᒃᓴᐃᑦ ᐱᖃᓯᐅᑎᔭᐅᓪᓗᑎᒃ. ᐊᕐᕌᒍᒃ ᒪᕐᕉᒃ ᐃᓗᐊᓂ, $40 
ᒥᓕᐊᓐ ᐱᓕᕆᔾᔪᑎᖃᖅᑎᑦᓯᕐᓂᒧᑦ ᑮᓇᐅᔭᖃᖅᑎᑦᓯᔾᔪᑎᑦ ᐱᓕᕆᐊᑦ ᐊᑐᖅᑕᐅᓗᑎᒃ ᓴᖅᑭᑦᑎᓂᐊᖅᐳᑦ 160-ᓂᒃ 
ᓄᑖᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᕙᐅᓗᑎᒃ ᓄᓇᕗᒥ. 80-ᖑᔪᑦ ᐃᒡᓗᓕᐃᑦ ᓴᓇᔭᐅᓗᑎᒃ ᐊᒻᒪ 
ᐊᐅᓪᓚᖅᑎᑕᐅᓗᑎᒃ ᐃᒡᓗᒃᓴᐃᑦ ᓄᓇᕗᑦ ᓄᓇᓕᖏᓐᓄᑦ ᐃᒡᓗᓕᐅᕐᓇᒃᓯᒃᐸᑦ. ᐱᒋᐊᕐᓂᖓᓂ ᐃᖅᑲᓇᐃᔭᖅᑎᑦ  



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒡᓗᒃᓴᖏᑦ ᐋᓐᓂᐊᕕᒃᓴᓄ ᓄᑖᓄᑦ ᓴᓇᔭᐅᓂᐊᖅᐳᑦ ᑲᖏᕐᖠᓂᕐᒥ ᐃᖃᓗᒃᑑᑦᑎᐊᕐᒥᓗ. ᖁᓕᐅᔪᑦ ᐃᒡᓗᐃᑦ 
ᓴᓇᔭᐅᓂᐊᖅᐳᑦ ᐊᑐᓂ ᓄᓇᓕᐅᔪᓂ ᐃᓐᓄᒍᓐᓇᕐᓯᓂᐊᖅᑎᓪᓗᒋᑦ ᐱᒋᐊᕐᓂᖓᓂ 2005ᑉ. 
 
ᐃᓚᒋᓪᓗᒍ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᖅᑐᕈᑎᒃᓴᑦ $1 ᒥᓕᐊᓐ ᐊᑐᐃᓐᓇᐅᑎᑕᐅᓂᐊᖅᑐᖅ 
ᓄᓇᓕᖕᓂ ᐃᒡᓗᓕᕿᔨᒃᑯᓐᓄᑦ ᐊᖑᒻᒪᑎᓂᖅᓴᐅᖁᓪᓗᒋᑦ ᓄᑖᓂᒃ ᐃᒡᓗᒃᓴᓂᒃ ᐱᔭᕆᐊᖃᖅᑕᖏᓐᓂᒃ. 
 
>>ᐸᑦᑕᑐᖅᑐᑦ 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᓯᓂᐊᖅᐳᑦ ᓴᖅᑭᑦᑎᕙᓪᓕᐊᓗᑎᒃ ᐊᔭᐅᖅᑐᐃᔪᓂᒃ ᓄᓇᓕᖕᓂ 
ᐊᓯᔾᔨᖅᑕᐅᖁᓪᓗᒋᑦ ᐱᓕᕆᔾᒧᑕᐅᕙᒃᑐᑦ 2004-05-ᒥ. ᑖᒃᑯᐊ ᓯᐊᔾᔨᕐᓯᓂᐊᖅᑐᑦ ᐱᖃᓯᐅᑎᓗᒋᑦ ᓇᖕᒥᓂᖅ 
ᐊᖏᕐᕋᖅᑖᕋᓱᐊᓂᕐᒧᑦ ᐱᓕᕆᐊᖑᔪᑦ ᐊᔪᕐᓇᖏᓐᓂᖅᓴᐅᓕᖁᓪᓗᖏᑦ, ᐅᓄᕐᓯᒋᐊᕐᓗᒋᑦ ᑮᓇᐅᔭᐃᑦ ᑕᒪᒃᑯᐊ 
ᓴᖕᒥᓂᖅ ᐊᖏᕐᕋᕆᔭᐅᔪᑦ ᐊᑦᑕᕐᓇᕐᓂᖏᓐᓄᑦ ᐃᓱᒫᓗᒍᑕᐅᔪᑦ ᑭᐅᔭᐅᖁᓪᓗᒋᑦ, ᐊᒻᒪ ᓄᑖᓂᒃ ᐊᖏᕐᕋᕆᔭᐅᔪᓄᑦ 
ᑲᒪᔾᔪᑎᒃᓴᓂᒃ ᐱᓕᕆᐊᖃᕐᓗᑎᒃ ᐃᓐᓇᕐᓄᑦ ᐊᒻᒪᓗ ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓄᑦ ᐃᑲᔪᕈᑕᐅᓗᑎᒃ. 
 
ᐃᖅᑲᖅᑐᐃᔪᓕᕆᔨᒃᑯᑦ 
 
ᐃᖅᑲᖅᑐᐃᔪᒐᓕᕆᔨᒃᑯᑦ ᐱᓕᕆᕕᐊᑦ ᑐᓂᔭᐅᓂᐊᖅᐳᖅ ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᖏᓐᓂ $56.2 ᒥᓕᐊᓐᓂᒃ. 
ᐊᐅᓚᔾᔪᑎᒋᓂᐊᖅᑕᖏᓐᓄᑦ ᐊᑐᕈᒫᖅᑐᑦ $49.0 ᒥᓕᐊᓐ. 
 
ᑖᒃᑯᐊ ᐱᓕᕆᐊᕆᔭᐅᔪᑦ ᑎᒍᔭᐅᓯᒪᔪᑦ ᐊᖏᕐᕋᖏᑕ ᖃᓂᒋᓂᕐᓴᖓᓄᑦ ᑎᒍᔭᐅᓯᒪᖃᑦᑕᖁᓪᓗᒋᑦ, ᐱᓕᕆᕕᖓᑦ 
ᒪᓕᒐᓕᕆᔨᒃᑯᑦ ᑐᓂᔭᐅᓯᒪᕗᑦ $1.5 ᒥᓕᐊᓐᓂᒃ ᓴᓇᔭᐅᖁᓪᓗᒍ ᖁᕐᓗᖅᑐᕐᒥ ᒪᒥᓴᕐᕕᐅᔪᖅ. ᑖᓐᓇᓗ ᓄᑖᖅ 
ᐃᖅᑲᓇᐃᔭᖅᑎᖃᕐᓂᐊᖅᑐᖅ 12-ᓂᒃ, ᑖᒃᑯᐊᓗ ᓄᓇᕗᒥ ᓄᓇᑖᖃᑕᐅᓯᒪᓗᑎᒃ ᓄᓇᓕᖕᓂᕐᒥᐅᑕᐅᓗᑎᒃ. 
ᒪᒥᓴᕐᕕᐅᔪᕐᓗ ᐱᓕᕆᔾᔪᑎᖃᕐᓂᐊᖅᑐᖅ ᒪᒥᓴᐃᓂᕐᒧᑦ ᓄᓇᓕᐅᔪᓂ ᐃᑲᔪᖅᓯᓇᓱᐊᖅᑎᓪᓗᒋᑦ ᑎᒍᔭᐅᖅᑲᔪᑦ 
ᓄᓇᓕᖕᓄᑦ ᐃᓚᐅᒃᑲᓐᓂᓕᖁᓪᓗᒋᑦ. 
 
ᑖᒃᑯᐊ ᐊᑐᕈᒫᖅᑐᑦ ᑐᓂᓯᓯᒪᕗᑦ $600,000-ᓂᒃ ᓴᓇᔭᐅᖁᓪᓗᒍ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᐊᖏᖃᑎᒌᒍᓐᓇᐃᓕᔪᖃᖅᑎᓪᓗᒍ ᐊᑯᓐᓇᖏᕐᓯᔨᐅᓂᐊᖅᑐᓂᒃ ᐊᓂᒍᖅᑎᑕᐅᓚᐅᖅᑎᓪᓗᒍ ᑭᓇᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ. ᑖᒃᑯᐊ ᓄᑖᑦ ᐱᖁᔭᕐᔪᐊᑦ ᓴᖅᑭᑦᑎᖁᔨᓯᒪᕗᑦ ᐊᑯᓐᓇᖏᕐᓯᔨᓂᒃ ᓄᕕᐱᕆ 
ᑎᑭᓚᐅᖏᓐᓂᖓᓂ ᐊᕐᕌᒍᒋᔭᑦᑎᓐᓂ. 
 
>>ᐸᑦᑕᑐᖅᑐᑦ 
 
ᐊᑐᓕᖅᑎᑕᐅᓚᐅᖏᓐᓂᖓᓂ ᐱᖁᔭᕐᔪᐊᖅ, ᑕᖅᑲᒃᑯᓄᖓ ᑐᓴᒐᒃᓴᓂᒃ ᑐᓂᓯᓂᐊᖅᑐᑦ ᓄᓇᕗᒥᐅᑕᐅᔪᑦ 
ᑐᑭᓯᒪᓂᖃᑦᑎᐊᖁᓪᓗᒋᑦ ᐊᑐᓂ ᑭᓇᒃᑯᑐᐃᓐᓇᐃᑦ ᐱᔪᓐᓇᐅᑎᒋᔭᖏᓐᓂᒃ ᐊᒻᒪᓗ ᑖᒃᑯᐊ ᐊᑯᓐᓇᖏᕐᓯᔨᐅᔪᑦ 
ᖃᓄᖅ ᐊᐅᓚᓂᖃᕋᔭᕐᒪᖔᑕ. ᑖᒃᑯᐊ ᐱᖁᔭᕐᔪᐊᖑᔪᑦ ᐱᔪᓐᓇᖅᑎᑦᓯᓂᐊᖅᑐᑦ ᐊᑯᓐᓇᖏᕐᓯᔨᐅᔪᑦ 
ᐃᓱᒪᒃᓴᕐᓯᐅᕈᑎᖃᕈᓐᓇᕐᓗᑎᒃ ᑭᓇᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᔾᔪᑕᐅᔪᓂᒃ ᓄᓇᕗᒥᐅᑕᑦ ᐃᓱᒪᖏᑦ 
ᐊᑐᖅᑕᐅᓗᑎᒃ ᐊᒻᒪᓗ ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᕿᒥᕐᕈᓇᓕᕌᖓᑕ, ᑖᒃᑯᐊ 
ᑕᐃᒪᐃᑦᑐᓐᓇᓚᐅᕐᓯᒪᖏᒻᒪᑕ ᑲᓇᑕᐅᑉ ᐱᖁᔭᕐᔪᐊᖏᑎᒍᑦ. 
 
ᑮᓇᐅᔭᖅᑐᕈᑎᒃᓴᒃᑲᓐᓂᑦ ᑐᓂᔭᐅᓯᒪᓕᖅᐳᑦ ᑭᐅᔪᓐᓇᖁᓪᓗᒋᑦ ᑮᓇᐅᔭᑭᒃᓴᕐᓂᕆᕙᒃᑕᖏᑦ ᒪᓕᒐᕐᓂᒃ 
ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ, ᐃᖅᑲᖅᑐᐃᕕᓕᕆᔨᑦ ᐊᒻᒪᓗ ᑎᒍᔭᐅᓯᒪᕕᓕᕆᔨᑦ ᐊᒻᒪᓗ ᓄᓇᓕᖕᓂ ᐃᖅᑲᖅᑐᐃᔨᑦ. 
ᑖᒃᑯᐊ ᑮᓇᐅᔭᖅᑐᕈᑎᒃᓴᑦ ᓄᑖᑦ ᑭᓯᐅᔾᔪᑕᐅᓂᐊᖅᐳᑦ ᐊᒥᒐᕐᓯᔾᔪᑕᐅᖏᓐᓇᕐᓯᒪᔪᓂᒃ ᐅᓪᓗᒥᒧᑦ ᑎᑭᓪᓗᒍ 
ᐱᓕᕆᐊᑦ ᐱᔨᑦᓯᕈᑕᐅᑎᓪᓗᖏᑦ ᐱᔭᕐᓂᕐᓂᖅᓴᐅᓂᐊᓕᕐᒪᑦ ᐊᖑᒻᒪᑎᓇᓱᐊᖅᑎᓪᓗᖏᑦ ᓄᓇᕗᒥᐅᑦ 
ᑭᓐᖒᒪᔭᖏᓐᓄᑦ. 
 
ᐱᖅᑯᓯᓕᕆᔨᑦ, ᐅᖃᐅᓯᓕᕆᔨᑦ, ᐃᓐᓇᑐᖃᓕᕆᔨᑦ ᐊᒻᒪ ᒪᒃᑯᒃᑐᓕᕆᔨᑦ ᐱᖅᑯᓯᓕᕆᔨᒃᑯᑦ 

ᐅᖃᖅᑏ, ᐱᖅᑯᓯᓕᕆᔨᒃᑯᑦ 2004-05-ᒧᑦ ᑮᓇᐅᔭᖅᑖᖅᑎᑕᐅᓯᒪᔪᑦ $16.6 ᒥᓕᐊᓐᓂᒃ ᐸᐸᑕᐅᔪᓐᓇᕐᓂᐊᕐᒪᑕ 
ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕᓗ ᐃᓄᐃᑦ ᐱᖅᑯᓯᖏᑦ, ᐅᖃᐅᓯᖏᑦ, ᐊᒻᒪᓗ ᐃᒻᒪᓂᓴᑦ, 
ᐃᑲᔪᖅᓲᑕᐅᓂᐊᖅᖢᑎᒡᓗ ᐃᓅᓂᕐᒧᑦ ᐱᕕᖃᖅᑎᑕᐅᒃᑲᓐᓂᕐᓂᐊᕐᒪᑕ ᓄᓇᕗᒻᒥᐅᑕᐃᑦ.  
 
ᐊᖓᔪᖅᑳ ᑕᐹᕐᔪᒃ ᑐᑭᒧᐊᒃᑎᒋᔭᐅᓗᓂ, ᐱᖅᑯᓯᓕᕆᔨᒃᑯᑦ ᐱᓕᕆᕝᕕᖏᑦ ᐊᒃᓱᕉᑎᖃᒃᑲᓐᓂᕐᓂᐊᖅᑐᑦ 
ᐊᑐᓕᖅᑎᑕᐅᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᕕᖏᑦ ᐅᒃᐱᕆᔭᐅᔪᓪᓗ ᓄᓇᕗᑦ ᒐᕙᒪᒃᑯᖏᑦᑕ 
ᐊᑐᐊᒐᖏᓐᓂ ᐱᓕᕆᐊᓐᖑᖅᑎᓯᒪᔭᖏᓐᓄᓪᓗ.  
 

ᒐᕙᒪᒃᑯᑦ ᐱᓕᕆᕝᕕᖏᑦᑕ ᐃᓗᓕᖏᑦ ᐋᖅᑭᒃᓱᖅᑕᐅᒃᑲᓐᓂᓚᐅᕐᓂᖏᓐᓄᑦ, ᐱᖅᑯᓯᓕᕆᔨᒃᑯᑦ 
ᐱᔭᒃᓴᖅᑖᖅᑎᑕᐅᒃᑲᓐᓂᖅᓯᒪᔪᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ ᓄᓇᕗᒻᒥ ᐃᖃᐃᔭᕐᓂᕐᒧᑦ, 
ᐱᓐᖑᐊᖅᑐᓕᕆᓂᕐᒧᑦ, ᐃᕿᐊᓐᖑᐃᔭᐅᑎᓄᑦ ᐊᒻᒪᓗ ᑕᖅᑲᒃᑯᓄᖓ ᒪᑐᐃᖓᔪᓂᒃ ᐅᖃᓕᒫᒐᖃᕐᕕᓕᕆᓂᕐᒥᒃ. 
ᑕᐃᒪᐃᓕᖓᒃᐸᑦ, ᐱᖅᑯᓯᓕᕆᔨᒃᑯᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᓴᖅᑭᔮᖅᑎᑦᑎᒃᑲᓐᓂᕐᓂᐊᖅᑐᑦ ᐱᔾᔪᑎᓕᖕᓂᒃ 
ᐃᓅᑦᑎᐊᕐᓂᕐᒥᒃ, ᐱᖅᑯᓯᓕᕆᓂᕐᒥᒃ ᐊᒻᒪᓗ ᐃᒻᒪᓂᓴᕐᓂᒃ. 
 

ᒪᒃᑯᒃᑐᓄᑦ ᑐᕌᖓᔪᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᑮᓇᐅᔭᖁᑎᖏᑦ ᐅᓄᖅᓯᒋᐊᖅᑕᐅᓯᒪᔪᑦ $115,000-ᓂᒃ 
ᓴᖅᑭᑎᑦᑎᔪᓐᓇᕐᓂᐊᕐᒪᑕ ᒪᒃᑯᒃᑐᓄᑦ ᑐᕌᖓᔪᓂᒃ ᐃᑲᔪᖅᓲᑕᐅᓂᐊᖅᑐᓂᒃ ᐱᖅᑯᓯᓕᕆᓂᕐᒧᑦ ᓄᓇᓕᖕᓂᓗ 
ᐃᓅᓂᕐᒥᒃ, ᐅᐱᒋᔭᖃᓕᕈᓐᓇᕐᓂᐊᕐᓂᕐᒥᒃ, ᐊᒻᒪᓗ ᓯᕗᒡᒍᑕᖅᑎᐅᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᓂᒃ.  
 

>>ᐸᑦᑕᑐᖅᑐᑦ 
 

ᑖᒃᑯᐊ ᐱᓕᕆᕝᕖᑦ ᓴᖅᑭᑦᑎᓂᐊᖅᑐᑦ ᐃᓐᓇᕐᓄᑦ ᑐᕌᖓᔪᓂᒃ ᐱᔾᔪᑎᖃᓗᐊᓐᖑᐊᖅᑐᓂᒃ, ᐅᖃᐅᓯᑦ ᑐᑭᖏᓐᓂᒃ, 
ᐃᓐᓇᕐᓄᑦ ᐱᖅᑯᓯᑐᖃᕐᓄᓪᓗ ᑐᕌᖓᔪᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ, ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᓂᖓ 
ᐃᓅᓯᑦᑎᓐᓄᑦ ᐱᔾᔪᑎᒋᓪᓗᒍ. 2004-05 ᐊᕐᕌᒍᖓᓂ, ᑖᒃᑯᐊ ᐱᖅᑯᓯᓕᕆᔨᒃᑯᑦ $4.6 ᒥᓕᐊᓐᓂᒃ 
ᓴᓂᕐᕙᐃᓯᒪᓂᐊᖅᑐᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑮᓇᐅᔭᓂᒃ ᑐᓐᓂᖅᑯᓯᐊᓐᖑᕈᓐᓇᖅᑐᓂᒃ ᐃᑲᔫᓯᐊᕐᓂᓪᓗ 
ᓄᓇᓕᖕᓄᑦ, ᐃᑲᔪᖅᓱᖅᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᖃᐅᑦᑎᐊᓕᕐᓗᑎᒡᓗ ᐱᖅᑯᓯᓕᕆᓂᕐᒧᑦ ᑐᕌᖓᔪᑦ, 
ᐃᑦᑕᕐᓂᓴᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᑐᓴᐅᒪᔾᔪᑎᓕᕆᓂᕐᒧᑦ, ᒥᖅᓱᒐᑦ ᓴᓇᓐᖑᐊᒐᓪᓗ, ᐃᖃᐃᔭᐆᑎᑦ, 
ᐱᓐᖑᐊᕈᓯᑦ ᐊᒻᒪᓗ ᐃᕿᐊᓐᖑᐃᔭᐅᑏᑦ. 
 

ᐱᕙᓪᓕᐊᔪᓕᕆᓂᖅ ᓄᒃᑕᐅᑎᓕᕆᓂᕐᓗ 
 

ᐅᖃᖅᑏ, ᐱᕙᓪᓕᐊᔪᓕᕆᓂᖅ ᓄᒃᑕᐅᑎᓕᕆᓂᕐᒧᓪᓗ ᐱᓕᕆᕝᕕᑦ ᓴᖅᑭᑕᐅᓚᐅᖅᑐᖅ ᑐᑭᓯᓇᑦᑎᐊᖅᑐᓂᒃ 
ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ, ᓴᓐᖏᒃᑎᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᑮᓇᐅᔭᑦ ᐃᓯᖅᐸᓪᓕᐊᔾᔪᑎᒋᔪᓐᓇᖅᑕᖏᑦ 
ᐱᕙᓪᓕᐊᔪᓕᕆᓂᒃᑯᑦ ᓄᓇᕗᒻᒥ. ᑕᒪᓐᓇ ᐊᑐᕐᓗᒍ ᐃᒻᒥᒃᑯᑦ ᒪᑭᒪᔪᓐᓇᕐᓂᕐᒥᒃ ᓴᖅᑭᑦᑎᓂᐊᖅᑐᒍᑦ. 
ᓄᓇᕗᒻᒥᐅᑕᐃᑦ ᐃᑲᔪᖅᑕᐅᔪᓐᓇᕐᓂᐊᖅᑐᑦ ᓄᒃᑕᐅᑎᓕᕆᓂᒃᑯᑦ, ᐱᓯᓂᓯᓕᕆᓂᒃᑯᑦ ᐊᒻᒪᓗ ᓄᓇᓖᑦ 
ᐃᓗᓕᖏᓐᓃᑦᑐᒃᓴᑦ ᖃᓄᐃᓕᖓᔭᕆᐊᖃᕐᒪᖔᖏᑕ ᖃᐅᔨᒪᓂᖏᑦᑎᒍᑦ ᐃᓚᒋᔭᐅᖃᑕᐅᑦᑎᐊᕈᓐᓇᕐᓂᐊᕐᒪᑕ 
ᑮᓇᐅᔭᓕᐅᕋᓱᐊᕈᑎᑎᒍᑦ, ᒐᕙᒪᒃᑯᑦ ᑕᒪᒃᑯᓂᖓ ᓂᕆᐅᒋᔭᖃᕐᒪᑕ. 
 
ᐱᕙᓪᓕᐊᔪᓕᕆᔨᒃᑯᑦ ᐊᖅᑯᑕᐅᓗᑎᒃ ᐱᕙᓪᓕᐊᑎᑦᑎᓂᖅᓴᐅᔪᓐᓇᖅᓯᓂᐊᖅᑐᑦ ᐱᖅᑯᓯᑐᖃᖅᑎᒍᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕈᑕᐅᓕᖅᑐᑎᒍᑦ, ᐃᖅᑲᓇᐃᔭᖃᑎᒌᑦᑎᐊᕐᓗᑎᒃ ᐃᒻᒥᒃᑯᑦ ᐱᓯᓂᓯᖃᖅᑐᑦ ᐊᒻᒪᓗ ᓄᓇᑖᕐᓂᒃᑯᑦ 
ᑎᒥᓐᖑᖅᑎᑕᐅᓯᒪᔪᑦ. ᐱᕙᓪᓕᐊᔪᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖃᖅᑐᑦ ᒫᓂ $40 ᒥᓕᐊᓐᖏᓐᓃᑦᑐᓂᒃ 2004-
05 ᐊᕐᕌᒍᖓᓂ. ᑖᒃᑯᓇᓐᖓᑦ, $12 ᒥᓕᐊᓐ ᐅᖓᑖᓃᑦᑐᓂᒃ ᐊᑐᕐᓂᐊᖅᑐᑦ ᐊᐅᓚᑕᐅᔪᓐᓇᕐᓂᐊᕐᒪᑕ ᐊᒃᓱᐊᓗᒃ 
ᐊᑑᑎᓖᑦ ᓄᒃᑕᐅᑎᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᑦ, ᐃᓚᒋᔭᐅᓪᓗᑎᒃ ᒥᕝᕖᑦ, ᓄᓇᓯᐅᑏᑦ ᐊᒻᒪᓗ ᐊᖅᑯᑏᑦ, 
ᐅᒥᐊᕐᔪᐊᓄᑦ ᓂᐅᕋᐃᕕᐅᖃᑦᑕᖅᑐᑦ, ᐊᒻᒪᓗ ᒥᑭᓐᓂᖅᓴᓄᑦ ᐅᒥᐊᕐᓄᑦ ᐅᖅᑯᐊᒃᑯᕕᓕᐊᕆᔭᐅᖃᑦᑕᖅᑐᑦ. 
 

ᐊᑐᓕᖅᑎᑕᐅᓂᐊᖅᑐᑦ ᓄᓇᕗᒻᒥ ᓄᒃᑕᐅᑎᓕᕆᓂᕐᒧᑦ ᐸᕐᓇᐅᑎᓕᐊᕆᔭᐅᓚᐅᖅᑐᑦ, ᑕᒪᓐᓇᓗ 
ᓯᕗᓪᓕᐅᔾᔭᐅᓯᒪᓂᐊᖅᖢᓂ ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᓚᓕᐅᖢᒋᑦ ᐊᑐᓕᖁᔭᓕᐊᕆᔭᐅᓚᐅᖅᑐᑦ ᒥᕝᕕᖕᓄᑦ 
ᑮᓇᐅᔭᖃᖅᑎᑦᑎᓂᖅ ᓄᓇᕗᒻᒧᑦ. 
 

ᓄᓇᕗᒻᒥ-ᒫᓂᑑᐸᒧᑦ ᐊᖅᑯᓯᐊᕆᔭᐅᔪᒪᓂᐅᑉ ᓴᖅᑭᔮᖅᑎᑕᐅᒃᑲᓐᓂᕆᐊᖃᕐᓂᖓ ᓯᕗᓪᓕᐅᔾᔭᐅᓯᒪᓂᐊᖅᑐᖅ, ᐊᒻᒪᓗ 
ᕿᖓᐅᒻᒥ ᑐᓚᒃᑕᕐᕕᒃ ᐊᖅᑯᓯᐊᕆᔭᐅᓂᐊᖅᑐᖅ. ᑖᒃᑯᐊᒃ ᐊᖏᔫᑎᓪᓗᒋᒃ ᐱᓕᕆᐊᕆᔭᐅᔪᒪᔫᒃ ᑮᓇᐅᔭᖅᑎᒍᑦ 
ᐃᑲᔫᑎᖃᓪᓚᕆᖕᓂᐊᖅᑑᒃ ᐊᒻᒪᓗ ᐃᖅᑲᓇᐃᔮᓂᒃ ᓄᐃᑦᑎᔾᔪᑕᐅᓂᐊᖅᖢᑎᒃ. ᑖᒃᑯᐊ ᑕᐃᖅᑲᐅᔭᕗᑦ ᐱᓕᕆᐊᒃᓵᒃ,  



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

188

ᐊᒻᒪᓗ ᓴᖅᑭᑎᑦᑎᕙᓪᓕᐊᓂᖅ ᐅᒥᐊᓄᑦ ᐅᖅᑯᐊᒃᑯᕕᒃᓴᓂᒃ ᐊᒻᒪᓗ ᒥᕝᕕᖕᓂ ᓄᓇᕗᒻᒥ ᐱᕈᓐᓇᒃᓴᐃᓂᖅ, 
ᑐᓐᖓᕕᖃᓪᓚᕆᖕᓂᐊᖅᑐᑦ ᑲᑎᒪᖃᑎᒋᖃᑦᑕᕐᓂᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᓄᐃᓕᖓᓂᐊᕐᒪᖔᖏᓐᓂᒃ.  
 
ᑲᑎᓕᒫᕐᓗᒋᑦ $14 ᒥᓕᐊᓐ ᐃᓕᔭᐅᓂᐊᖅᑐᑦ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᑖᒃᑯᓇᓐᖓᑦ. 
$1.5 ᒥᓕᐊᓐ ᐅᖓᑖᓃᑦᑐᑦ ᑖᒃᑯᓇᓐᖔᖅᑐᑦ ᐊᑐᖅᑕᐅᓂᐊᖅᑐᑦ ᐅᔭᕋᖕᓂᐊᕐᓂᕐᒧᑦ ᐅᖅᓱᐊᓗᒃᓯᐅᕐᓂᕐᒧᓪᓗ. 
ᐃᓚᓕᐅᖢᒋᑦ ᑖᒃᑯᓇᓐᖓᑦ $450,000 ᐊᑐᖅᑕᐅᓂᐊᖅᑐᑦ ᓄᓇᓐᖑᐊᓕᕆᓂᕐᒧᑦ, ᒪᑭᑉᐹᓪᓕᕈᓐᓇᕐᓂᐊᕐᒪᑕ 
ᐃᒻᒥᓂᕿᔪᑦ ᐱᓯᓂᓯᑦ ᓄᓇᕗᒻᒥ ᐅᔭᕋᖕᓂᐊᕐᓂᓕᕆᓂᖓᑦ. ᑕᒪᑐᒪᓂ ᐋᕐᕌᒍᒥ, ᐅᔭᕋᒃᓯᐅᕐᓂᖅ 
ᖁᕝᕙᓯᖕᓂᖅᐹᖓᓄᑦ ᑎᑭᑐᐃᓐᓇᕆᐊᓕᒃ $120 ᒥᓕᐊᓐ ᑮᓇᐅᔭᑦ ᐃᒻᒥᓂᕿᔪᑦ ᐱᓯᓂᓯᖏᓐᓄᑦ ᓴᒡᕙᖅᑕᐅᓗᑎᒃ. 
ᐱᕙᓪᓕᐊᔪᓕᕆᔨᒃᑯᑦ ᐃᓕᓯᓂᐊᕐᒥᔪᑦ $2.7 ᒥᓕᐊᓐᓂᒃ ᐳᓚᕋᖅᑐᓕᕆᓂᕐᒧᑦ, ᑕᐅᖅᓰᖃᑦᑕᕐᓂᕐᒧᑦ ᐊᒻᒪᓗ 
ᐊᐅᓪᓚᖅᑎᑦᑎᖃᑦᑕᕐᓂᖅ ᑕᒫᓐᖓᑦ ᓴᓇᔭᐅᓯᒪᓂᑯᓂᒃ. 
 
>>ᐸᑦᑕᑐᖅᑐᑦ 
 
ᐊᒻᒪᓗᒃᑲᓐᓂᖅ, $14 ᒥᓕᐊᓐ ᐃᓚᖏᑦ ᐃᓕᔭᐅᓂᐊᕐᒥᔪᑦ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ. ᐃᓚᓕᐅᔾᔨᓯᒪᔪᑦ $2 
ᒥᓕᐊᓐᓂᒃ ᑐᓐᓂᖅᑯᑕᐅᖃᑦᑕᕐᓂᐊᖅᑐᓂᒃ ᓄᓇᓕᖕᓂ ᐱᓯᓂᓯᕆᔭᐅᔪᓄᑦ ᐊᒻᒪᓗ ᐱᓯᓂᓯᖃᖅᑐᑦ 
ᐊᑐᖅᑐᐊᕈᓐᓇᖅᑕᖏᓐᓄᑦ, ᐊᖅᑯᑕᐅᓗᑎᒃ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᐊᒻᒪᓗ ᐊᕕᒃᑐᖅᓯᒪᔪᑦ 
ᐱᓯᓂᓯᓕᕆᓂᕐᒧᑦ ᐱᕙᓪᓕᐊᑎᑦᑎᔨᒋᔭᐅᔪᓄᑦ. ᐃᓚᓕᐅᔾᔨᓯᒪᖕᒥᔪᑦ $5 ᒥᓕᐊᓐ ᐅᖓᑖᓃᑦᑐᓂᒃ 
ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᖕᓂᒃ, ᐃᖅᑲᓇᐃᔭᖅᑎᑖᖅᑐᕐᓂᕐᒧᓪᓗ ᓄᓇᓕᖕᓂ ᐱᕙᓪᓕᐊᔪᓕᕆᔨᒋᔭᐅᓂᐊᖅᑐᓂᒃ, 
ᐊᒻᒪᓗ ᓄᓇᓕᖕᓂ ᐱᒋᐊᖅᑎᑕᐅᓯᒪᔪᑦ ᐱᓕᕆᐊᓐᖑᖅᑎᑕᐅᓯᒪᔪᓄᑦ. 
 
ᐊᕙᑎᓕᕆᓂᖅ 
 
ᐅᖃᖅᑏ, ᐊᕙᑎᓕᕆᓂᖅ ᐃᒻᒥᒃᑰᖅᑎᑕᐅᓕᖅᓯᒪᓂᖓ ᓴᖅᑭᑎᑦᑎᕗᖅ ᑕᒪᓐᓇ ᒐᕙᒪᒃᑯᓐᓄᑦ 
ᓯᕗᓪᓕᐅᔾᔭᐅᓯᒪᓂᖓᓂ, ᐊᒻᒪᓗ ᒐᕙᒪᒃᑯᑦ ᐱᔭᒃᓴᖅᑖᖅᓯᒪᓂᖏᓐᓂᒃ ᓴᐳᒻᒥᐅᓯᖅᓯᓯᒪᓂᕐᒥᒃ ᐊᒻᒪᓗ 
ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᕐᒥᒃ ᐊᕙᓗᑦᑎᓐᓂᒃ ᓄᓇᒥᐅᑕᓂᒡᓗ, ᐊᖅᑯᑎᒋᓪᓗᒍ ᐊᕙᑎᒥᒃ ᑲᒪᑦᑎᐊᕐᓂᖅ.  
 
>>ᐸᑦᑕᑐᖅᑐᑦ 
 
2004-05 ᐊᕐᕌᒍᖓᓂ, $16.1 ᒥᓕᐊᓐ ᑖᒃᑯᓄᖓ ᓄᑖᓄᑦ ᐱᓕᕆᕝᕕᖕᓄᑦ ᐊᑐᖅᑐᒃᓴᓐᖑᖅᑎᑕᐅᔪᑦ. ᑖᒃᑯᓇᓐᖓᑦ, 
$14.2 ᒥᓕᐊᓐ ᐊᑐᕈᒫᕐᓂᐊᖅᑐᓕᐊᕆᔭᐅᓯᒪᔪᖅ ᐊᐅᓚᔾᔪᑎᓄᑦ ᐊᒻᒪᓗ $1.9 ᒥᓕᐊᓐ ᐊᑭᑐᔪᖅᑐᕈᑎᓄᑦ. ᑖᒃᑯᐊ 
ᐊᑐᕈᒫᕐᓂᐊᖅᑐᑦ ᐃᑲᔪᖅᓱᐃᔪᑦ ᐱᒋᐊᖅᑎᑕᐅᔪᓂᒃ ᐊᔾᔨᒌᓐᖏᕈᓘᔭᖅᑐᓂᒃ ᐱᔾᔪᑎᓕᖕᓂᒃ ᒪᓕᒐᓂᒃ ᐊᒻᒪᓗ 
ᐱᓕᕆᐊᓐᖑᖅᑎᑕᐅᓯᒪᔪᑦ ᐊᐅᓚᑕᖏᓐᓂᒃ, ᐊᒻᒪᓗ ᐊᑐᓕᖅᑎᑦᑎᓂᕐᒥᒃ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐱᖁᔭᒃᑯᑦ 
ᒪᓕᒐᖅᑎᒍᓪᓗ ᐊᑐᕆᐊᖃᖅᑎᓯᒪᓂᕐᓂᒃ, ᐃᓚᓕᐅᖢᒋᑦ ᐊᖏᕈᑕᐅᓚᐅᖅᑐᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᑎᒍᑦ.  
 
ᑮᓇᐅᔭᖅᑎᒍᑦ ᐃᑲᔫᑏᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ, ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑏᑦ ᐊᒻᒪᓗ 
ᐊᕕᒃᑐᖅᓯᒪᔪᓄᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᔪᓰᓐᓇᕐᓂᐊᕐᒥᔪᑦ.  
 
ᑮᓇᐅᔭᓂᒃ ᐃᓕᓯᓯᒪᖃᑦᑕᕐᓂᕗᑦ ᑲᔪᖏᖅᓴᐅᑏᑦ ᐊᒻᒪᓗ ᐃᑲᔪᖅᓱᐃᓂᖅ ᒪᑭᒪᑦᑎᐊᖅᑐᓂᒃ ᐃᖃᓗᓕᕆᓂᕐᒧᑦ 
ᒥᖅᑯᓕᖕᓄᑦ ᕿᓯᖕᓄᓪᓗ ᑲᔪᓯᓂᐊᕐᒥᔪᑦ ᐃᑲᔪᖅᑕᐅᓗᑕ ᑕᒪᒃᑯᓂᖓ ᐱᓕᕆᐊᖃᓗᐊᓐᖑᐊᖃᑦᑕᖅᑐᓂᒃ. ᑕᒪᑐᒪᓂ 
ᐊᕐᕌᒍᒥ, ᓴᖅᑭᑦᑎᓂᐊᖅᑐᒍᑦ ᐊᑐᓕᖅᑎᑦᑎᓂᐊᖅᖢᑕᓗ ᓄᓇᕗᒻᒥ ᓇᑦᑎᓕᕆᓂᕐᒧᑦ ᑐᑭᒧᐊᕈᑎᒃᓴᓂᒃ ᐊᒻᒪᓗ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑐᑭᒧᐊᕈᑎᒃᓴᓂᒃ. ᑖᒃᑯᐊ ᐊᑐᕐᓗᒋᑦ ᐃᑲᔪᖅᓱᐃᒃᑲᓐᓂᕈᓐᓇᕐᓂᐊᖅᑐᓄᑦ 
ᑮᓇᐅᔭᓕᐅᕋᓱᐊᕈᑎᒃᓴᓂᒃ ᓄᓇᕗᒻᒥ, ᑐᓐᖓᕕᖃᕐᓗᑕ ᐱᐅᖅᓱᐊᕐᓂᕐᒥᒃ ᐊᒻᒪᓗ ᒪᑭᒪᑎᑦᑏᓐᓇᕈᓐᓇᕐᓂᐊᕐᓂᕐᒥᒃ. 
 
ᐅᖃᖅᑏ, ᑖᒃᑯᐊ ᓄᑖᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓕᖅᑎᑦᑎᔨᓪᓚᕆᐅᓂᐊᖅᑐᖅ ᐊᕙᓗᒥᒃ ᓴᐳᒻᒥᐅᓯᖅᓯᓯᒪᓂᐅᑉ 
ᐱᖁᔭᕐᔪᐊᖓᓐᓂᒃ, ᓄᓇᕗᒻᒥ ᓯᓚᐅᑉ ᐅᖅᑰᓯᕙᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᐊᒻᒪᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑏᑦ ᐊᖏᕈᑎᖏᓐᓂᒃ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ. ᑕᒪᒃᑯᐊ ᐊᖅᑯᑎᒋᓗᒋᑦ  



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᕙᓪᓕᐊᑎᑦᑎᓪᓚᕆᒍᓐᓇᖅᓯᓂᐊᖅᑐᒍᑦ ᓴᓐᖏᔪᓂᒃ ᒪᑭᒪᐅᑕᐅᔪᓐᓇᕐᓂᐊᖅᑐᓂᒃ ᓯᖁᒥᑦᑎᓐᖏᓪᓗᑕ 
ᐊᕙᓗᑦᑎᓐᓂᒃ, ᓄᓇᑦᑎᓐᓂᒃ ᐊᒻᒪᓗ ᐃᑦᑕᕐᓂᓴᖃᕐᕕᖕᓂᒃ. 
 
>>ᐸᑦᑕᑐᖅᑐᑦ 
 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕝᕕᒃ 
 
ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᓕᕆᕝᕕᐅᑉ ᓴᖅᑭᑕᐅᓚᐅᕐᓂᖓ ᒐᕙᒪᒃᑯᓐᓄᑦ ᐊᑐᖅᑕᐅᓪᓚᕆᖕᓂᐊᖅᑐᖅ 
ᐊᑐᑦᑎᐊᕐᓂᖅᓴᐅᓂᐊᕋᑦᑎᒍᑦ ᓴᓇᕐᕈᑏᑦ ᐃᑲᔪᖅᓱᐃᔪᑦ ᓄᓇᓕᖕᓂᒃ ᐊᒻᒪᓗ ᐊᓯᑦᑎᓐᓂᒃ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ. ᑖᓐᓇ ᐱᓕᕆᕝᕕᒃ ᑲᑎᓕᒫᕐᓗᒋᑦ ᐊᑐᕈᒫᕐᓂᐊᖅᑕᖏᑦ $132.9 ᒥᓕᐊᓐᖑᔪᑦ. ᑖᒃᑯᓇᓐᖓᑦ, 
$108.8 ᒥᓕᐊᓐ ᐊᑐᕈᒫᕐᓂᐊᖅᑐᓕᐊᕆᔭᐅᓯᒪᔪᖅ ᐊᐅᓚᔾᔪᑎᓄᑦ ᐊᒻᒪᓗ $24.1 ᒥᓕᐊᓐ ᐊᑭᑐᔪᖅᑐᕈᑎᒃᓴᓄᑦ. 
 
ᐱᓕᕆᐊᖃᕈᓐᓇᐅᑎᒋᓂᐊᖅᑕᕗᑦ ᑕᒪᒃᑯᐊ ᐱᑐᐃᓐᓇᐅᓐᖏᑦᑐᓄᑦ ᑐᕌᖓᔪᑦ ᐱᔨᑦᑎᕈᑏᑦ ᐱᔾᔪᑎᓖᑦ ᓄᓇᓖᑦ 
ᐃᓗᐊᓃᑦᑕᕆᐊᓖᑦ ᐊᒻᒪᓗ ᑐᓴᐅᒪᔾᔪᑏᑦ. ᑖᒃᑯᓄᖓ ᐃᓚᓕᐅᑎᓯᒪᔪᑦ ᓴᐳᒻᒥᐅᑏᑦ, ᐆᒃᑑᑎᒋᓪᓗᒋᑦ ᖃᑦᑎᕆᓂᖅ, 
ᑐᐊᕕᕐᓇᖅᑐᓕᕆᓂᖅ ᐊᒻᒪᓗ ᐃᒡᓗᓂᒃ ᖃᐅᔨᓴᐃᖃᑦᑕᕆᐊᖃᕐᓂᖅ. ᓄᓇᓕᖕᓄᑦ, ᐊᑐᕋᔭᖅᑐᑦ ᐊᑭᑐᔪᖅᑐᕈᑎᒃᓴᓄᑦ 
ᐸᕐᓇᐅᓯᐅᕐᓂᖅ, ᐱᓕᕆᐊᖑᓂᐊᖅᑐᑦ ᐊᐅᓚᑕᐅᓂᖏᑦ, ᐱᓕᕆᐊᓐᖑᖅᑎᑕᐅᓯᒪᔪᑦ ᑲᔪᓯᑎᑕᐅᓂᖏᑦ ᐊᒻᒪᓗ 
ᐱᔨᑦᑎᕈᑏᑦ ᑲᔪᓯᑎᑕᐅᔪᓐᓇᕐᓂᐊᕐᒪᑕ ᑮᓇᐅᔭᑦ ᐊᑐᖅᑕᐅᑦᑎᐊᕐᓗᑎᒃ.  
 
ᒐᕙᒪᒃᑯᑦ ᖃᐅᔨᒃᑲᐃᓯᒪᓕᖅᑐᑦ ᐊᖏᖅᓯᒪᑦᑎᐊᕐᓂᕐᒥᖕᓂᒃ ᑮᓇᐅᔭᖃᖅᑎᑦᑎᓂᐊᕐᓂᕐᒥᒃ ᓄᓇᓕᖕᓄᑦ ᐃᑲᔫᑎᒃᓴᓂᒃ, 
ᐊᒻᒪᓗ ᑕᐃᒪᐃᖏᓐᓇᕐᓂᐊᖅᖢᓂ ᑕᒪᑐᒪᓂ ᐱᔭᒃᓴᖅᑖᖅᑎᑕᐅᓯᒪᓂᕐᒥᓐᓂᒃ. ᑐᓐᖓᕕᒋᔭᐅᓂᐊᖅᑐᑦ ᓄᓇᓕᖕᓄᑦ 
ᑮᓇᐅᔭᑦ, ᐊᖅᑯᑕᐅᓗᑎᒃ ᓄᓇᓕᖕᓂ ᐊᐅᓚᔾᔪᑎᓄᑦ ᐃᑲᔫᑏᑦ, ᐊᖏᖅᑕᐅᓯᒪᑦᑎᐊᖅᑐᑦ ᐊᒻᒪᓗ 13 ᐳᓴᓐᑎᓂᒃ 
ᐅᓄᖅᓯᒋᐊᖅᑕᐅᓂᐊᖅᖢᑎᒃ ᓄᓇᓕᖕᓂ ᑮᓇᐅᔭᖅᑖᕆᖃᑦᑕᖅᑕᖏᑦ ᐱᒋᐊᖅᖢᒍ ᐊᕐᕌᓂᓂ 
ᑲᔪᓯᑎᑕᐅᖏᓐᓇᕐᓂᐊᖅᑐᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓄᓇᓕᖕᓄᑦ ᐃᑲᔫᑕᐅᓂᐊᖅᑐᑦ ᑮᓇᐅᔭᖃᖅᑎᑕᐅᓗᑎᒃ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᑦᑕ ᓇᓪᓕᐅᒃᑯᒫᖅᑖᖅᑎᑦᑎᔾᔪᑎᖏᑦ. ᑮᓇᐅᔭᑦ ᐊᑐᕈᒫᕐᓂᐊᖅᑐᓂ ᐃᓚᓕᐅᔾᔭᐅᓯᒪᔪᑦ $1.5 ᒥᓕᐊᓐ 
ᑖᒃᑯᓄᖓ ᐊᑐᕐᓂᐊᖅᑐᑦ, ᑲᑎᓕᒫᕐᓗᒋᓪᓗ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᔪᑦ $3.5 ᒥᓕᐊᓐᖑᕐᓂᐊᖅᖢᑎᒃ. 
 
ᑕᒪᑐᒪᓂ ᐊᕐᕌᒍᑦᑎᓐᓂ ᐊᖏᔪᐊᓗᖕᓂᒃ ᓄᓇᓖᑦ ᐃᓗᐊᓃᑦᑐᒃᓴᓂᒃ ᑮᓇᐅᔭᖃᖅᑕᖃᕐᓂᐊᖅᑐᖅ, 
ᐃᑲᔪᖅᑎᒋᓂᐊᖅᖢᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ. ᓄᓇᓖᑦ ᐃᓗᐊᓃᑦᑐᒃᓴᓄᑦ ᑮᓇᐅᔭᑦ ᐊᑐᐃᓐᓇᕈᐃᓂᐊᖅᑐᑦ $20 
ᒥᓕᐊᓐᓂᒃ ᐊᑐᖅᑕᐅᓂᐊᖅᑐᓂᒃ ᐃᒥᕐᓄᑦ ᐊᒃᑕᐃᓂᕐᒧᓪᓗ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ $20 ᒥᓕᐊᓐ 
ᐃᒡᓗᓕᕆᓂᕐᒧᑦ, ᐊᑐᕐᓂᐊᖅᖢᑎᒡᓗ ᑖᒃᑯᐊ ᐱᖓᓱᓄᑦ ᑎᓴᒪᓄᓪᓘᓐᓃᑦ ᐊᕐᕌᒍᓄᑦ. ᑖᒃᑯᐊ ᑮᓇᐅᔭᑦ, ᑕᐃᒫᑎᒋᓗ 
ᐅᓄᖅᑎᒋᔪᓂᒃ ᐃᓕᓯᓂᐊᖅᖢᑎᒃ ᒐᕙᒪᕗᑦ, ᓯᕗᓪᓕᐅᔾᔭᐅᓯᒪᔪᓂᒃ ᓄᓇᓕᖕᓂ ᓇᓗᓇᐃᖅᑕᐅᓯᒪᔪᓂᒃ 
ᓴᖅᑭᑎᑦᑎᕙᓪᓕᐊᔾᔪᑎᒋᓂᐊᖅᑕᕗᑦ. ᐊᒻᒪᓗᒃᑲᓐᓂᖅ, ᐋᔩᖃᑎᒌᖕᓂᒃᑰᖃᑎᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᔾᔪᑎᖃᖅᖢᓂ ᓄᓇᓕᕋᓛᖑᓂᖅᓴᐅᔪᓂ ᓄᓇᓖᑦ ᐃᓗᐊᓃᑦᑕᕆᐊᓖᑦ ᑮᓇᐅᔭᖁᑎᖏᓐᓂᒃ, ᑖᒃᑯᐊ ᐊᑐᕐᓗᒋᑦ 
ᐊᓯᖏᓐᓂᒃ ᑮᓇᐅᔭᖃᖅᑎᑦᑎᔪᓐᓇᕐᓂᐊᕋᑦᑕ ᓄᓇᓕᖕᓂ ᐃᓗᐊᓃᑦᑕᕆᐊᓕᖕᓄᑦ ᐊᑐᕋᔭᖅᑐᓂᒃ. 
 

ᒐᕙᒪᒃᑯᑦ, ᐃᑲᔪᖅᑕᐅᓗᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ, ᕿᒥᕐᕈᓇᒃᓯᒪᓕᖅᑐᑦ ᖃᓄᖅ 
ᐱᐅᓯᑎᑉᐹᓪᓕᕈᓐᓇᕐᓂᐊᕐᒪᖔᑦᑎᒍᑦ ᒫᓐᓇ ᐊᑐᖅᑕᕗᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ. ᐊᑐᐊᒐᑦ 
ᐊᔾᔨᖅᑕᐅᓂᐊᕐᓂᖏᑦ ᐊᑐᓯᒋᐊᕐᓂᐊᖅᑐᑦ ᐊᐃᕐᕆᓕ 1-ᒥ. ᑖᒃᑯᐊ ᐊᓯᔾᔨᖅᑕᐅᔪᑦ ᐃᑲᔫᑕᐅᔪᓐᓇᕐᓂᐊᖅᑐᑦ 
ᑐᕌᒐᓕᐊᕆᔪᒪᔭᑦᑎᓐᓂᒃ ᐃᓄᐃᑦ ᐃᖅᑲᓇᐃᔮᖅᑖᖅᐸᓪᓕᐊᓂᖏᓐᓄᑦ ᐊᒻᒪᓗ ᐃᑲᔫᑎᑖᖅᑎᑕᐅᖃᑦᑕᕐᓂᖏᑦ 
ᓄᓇᓕᖕᓂ ᐱᓯᓂᓯᕆᔭᐅᔪᓄᑦ.  
 

ᐃᖅᑲᓇᐃᔭᖅᑐᓕᕆᔨᑦ 
 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᑖᖅᑎᑕᐅᓯᒪᔪᑦ $18.1 ᒥᓕᐊᓐᓂᒃ 2004-05 ᐊᕐᕌᒍᖓᓂ. ᐅᖃᖅᑏ, 
$4.2 ᒥᓕᐊᓐ ᓴᓂᕐᕙᒃᑕᐅᓯᒪᔪᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓂᐊᕐᓂᖏᑦᑕ ᐸᕐᓇᐅᑎᖏᓐᓄᑦ ᐊᒻᒪᓗ $1.1 
ᒥᓕᐊᓐ ᐃᓕᓐᓂᐊᖅᑎᑦᑎᓂᐊᕐᓂᕐᒧᑦ, ᑖᒃᑯᐊᓗ 1/3-ᖑᓪᓗᑎᒃ ᐊᑐᕈᒫᕐᓂᐊᖅᑐᓕᒫᑦ ᑕᑯᓐᓇᕈᑦᑎᒍᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᑐᓕᖅᑎᑦᑎᓂᕐᒥᒃ, ᐊᐅᓚᑦᑎᓂᕐᒥᒃ ᐊᒻᒪᓗ ᓇᐅᑦᑎᖅᓱᓂᕐᒥᒃ 
ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪᓗ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓄᑦ. ᓴᖅᑭᑕᐅᓵᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᓕᕆᔨᖏᑦ, ᐃᑲᔫᑕᐅᔪᓐᓇᖅᑐᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᓴᖅᑭᑦᑎᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᐸᐸᑦᑎᓂᕐᒥᒃ ᐊᒻᒪᓗ ᐸᕐᓇᐃᓂᕐᒧᑦ 
ᑐᑭᒧᐊᒍᑎᒃᓴᓕᐅᕐᓂᕐᒧᑦ. ᑖᒃᑯᓄᖓ ᐃᓚᓕᐅᔾᔭᐅᓯᒪᔪᑦ ᑐᑭᒧᐊᑎᒃᑎᑦᑎᓂᖅ ᒐᕙᒪᓕᒫᓄᑦ ᐃᓄᐃᑦ 
ᐊᖓᔪᖅᑲᐅᑎᓄᑦ ᐃᓕᐅᖅᑲᖅᑕᐅᓇᓱᖕᓂᕐᒧᑦ ᑐᑭᒧᐊᕈᑎᓂᒃ, ᓄᓇᑖᖃᑕᐅᓯᒪᔪᑦ ᐅᓄᕐᓂᖅᓴᐃᑦ 
ᐃᓕᕙᓪᓕᐊᔪᓐᓇᕐᓂᐊᕐᒪᑕ ᒐᕙᒪᒃᑯᓐᓄᑦ ᑐᑭᒧᐊᒃᓯᒪᑦᑎᐊᕐᓗᑎᒃ, ᐊᖓᔪᖅᑳᖃᑦᑕᕐᓂᐊᕐᓗᑎᒃ ᐊᒻᒪᓗ ᐊᐅᓚᑦᓯᔨᑦ 
ᐃᓂᖏᓐᓄᑦ ᐃᓕᐅᖅᑲᖅᑕᐅᕙᓪᓕᐊᑦᑎᐊᕐᓗᑎᒃ. 
 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᓯᐅᖅᓯᒪᔪᑦ ᐊᐳᖅᑕᐅᑎᐊᓗᖕᓂᒃ ᐲᔭᐃᕙᓪᓕᐊᔪᒪᓪᓗᑎᒃ 
ᐃᖅᑲᓇᐃᔭᖅᑎᑖᖅᑐᕐᓂᐅᖃᑦᑕᖅᑐᒥᒃ ᐊᒻᒪᓗ ᐃᖅᑲᓇᐃᔮᑦ ᖃᐅᔨᓴᖅᑕᐅᔾᔪᓯᖏᑦᑕ ᐱᕙᓪᓕᐊᔾᔪᓯᖏᓐᓂᒃ. 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ ᖁᕝᕙᕆᐊᖅᑎᑦᑎᕚᓪᓕᐊᓂᕐᒧᓪᓗ ᑐᕌᖓᔪᓂᒃ 
ᖃᐅᔨᓴᐃᒃᑲᓐᓂᕐᓂᐊᖅᑐᑦ ᓄᓇᑖᖃᑕᐅᓯᒪᔪᑦ ᖃᓄᖅ ᐱᕚᓪᓕᖅᑎᑕᐅᒃᑲᓐᓂᕈᓐᓇᕐᓂᐊᕐᓂᖏᑦ ᐊᒻᒪᓗ 
ᐃᖅᑲᓇᐃᔭᖅᑎᒌᓐᓇᖃᑦᑕᕈᓐᓇᕐᓂᐊᕐᓂᕐᒥᒃ ᓴᖅᑭᑎᑦᑎᔪᒪᖕᒪᑕ.  
 

ᑮᓇᐅᔭᓕᕆᔨᑦ 
 

ᑮᓇᐅᔭᓕᕆᔨᑦ ᐊᑐᕈᒫᕐᓂᐊᖅᑐᖁᑎᑖᖅᑎᑕᐅᓯᒪᔪᑦ $52.5 ᒥᓕᐊᓐᓂᒃ. 2004-05 ᐊᕐᕌᒍᖓᓂ, ᑮᓇᐅᔭᓕᕆᔨᒃᑯᑦ 
ᑲᔪᓯᑎᑦᑎᓂᐊᖅᑐᑦ ᐊᑭᓪᓕᒋᐊᖅᑎᑦᑎᓯᒪᓂᕐᒥᒃ ᐆᒻᒪᖅᑯᑎᓄᑦ ᓄᓇᕗᒻᒥᐅᑕᐃᑦ ᐊᑭᑐᓗᐊᓐᖏᑦᑐᓂᒃ ᐆᒻᒪᖅᑯᑎᓂᒃ 
ᐊᑐᐃᓐᓇᖃᕐᓂᐊᕐᒪᑕ. ᑮᓇᐅᔭᓕᕆᔨᒃᑯᑦ ᐊᐅᓚᑦᓯᓂᐊᕐᒥᔪᑦ $10.0 ᒥᓕᐊᓐᓂᒃ ᐊᑭᓪᓕᒋᐊᕈᑎᓂᒃ ᑕᒪᑐᒪᓂ 
ᐊᕐᕌᒍᒥ ᐊᒃᑐᖅᑕᐅᓗᐊᔾᔭᐃᒃᑯᑎᓂᒃ ᐆᒻᒪᖅᑯᑎᑦ ᐊᑭᑦᑐᕆᐊᖅᑐᓄᑦ, ᓴᖅᑭᑕᐅᒃᐸᑦ ᐅᖅᓱᐊᓗᐃᑦ ᐊᑭᖏᓐᓄᑦ 
ᓱᕐᕋᓗᐊᔾᔭᐃᒃᑯᑏᑦ ᓴᖅᑭᑕᐅᓛᖅᑐᑦ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᖏᑦᑕ ᖁᐊᐳᕇᓴᒃᑯᖏᓐᓄᑦ, ᐅᖅᓱᐊᓗᐃᑦ 
ᐊᑭᑦᑐᖅᐸᓪᓕᐊᓂᖏᑦ ᐱᔾᔪᑎᒋᓗᒋᑦ. ᑕᒪᓐᓇ ᐊᑭᑭᒡᓕᕆᐊᕈᑦ ᓴᐳᒻᒥᐅᓯᖅᓯᓯᒪᓂᐊᖅᑐᖅ ᐆᒻᒪᖅᑯᑎᓂᒃ 
ᐊᑐᖅᐸᒃᑐᓂᒃ ᓄᓇᓕᓕᒫᓂ ᐊᑭᑦᑐᕆᐊᑲᓪᓚᒃᑐᐊᓗᖕᓂᑦ ᓱᕐᕋᓗᐊᔾᔭᐃᒃᑯᑦ ᐱᔾᔪᑎᒋᓗᒍ.  
 
ᑮᓇᐅᔭᓕᕆᔨᒃᑯᑦ ᐊᒃᓱᕈᐃᓐᓇᕐᓂᐊᕐᒥᔪᑦ ᑮᓇᐅᔭᑦ ᐊᐅᓚᑕᐅᓂᖏᑦ ᓴᓐᖏᒃᑎᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 
ᐃᖅᑲᓇᐃᔭᖅᑎᖃᐅᑦᑎᐊᕐᓂᐊᕐᒪᑕ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ. ᑕᒪᓐᓇ ᐊᒃᓱᕉᑕᐅᔪᖅ 
ᐱᕚᓪᓕᕐᓂᖃᓪᓚᕆᖕᓂᐊᖅᑐᖅ ᒐᕙᒪᒃᑯᑦ ᓴᖅᑭᑦᑎᓚᐅᖅᑎᓪᓗᒋᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᑲᑎᒪᔨᖏᓐᓂᒃ 
ᐊᒻᒪᓗ ᒐᕙᒪᒃᑯᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᔨᕋᓛᖏᓐᓂᒃ. ᑮᓇᐅᔭᓕᕆᓂᒃᑯᑦ 
ᐱᕚᓪᓕᕈᑎᖃᓪᓚᕆᖕᓂᐊᕐᒥᔪᖅ ᑮᓇᐅᔭᓕᕆᔨᓂᒃ ᐃᓕᓐᓂᐊᖅᑎᑦᑎᓯᒪᖕᒪᑕ 12-ᓂᒃ ᓄᓇᑖᖃᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᖕᒪᑕ ᐱᓕᕆᐊᓐᖑᖅᑎᓯᒪᔭᕐᒥᒍᑦ ᐊᒻᒪᓗ ᑮᓇᐅᔭᓕᕆᔨᓂᒃ ᐃᖅᑲᓇᐃᔭᖅᑎᖃᕐᓂᕐᒥᒍᑦ. 
 
ᓯᕗᓕᖅᑏᑦ ᐊᒻᒪᓗ ᒐᕙᒪᐅᖃᑎᒌᑦ ᐱᓕᕆᕝᕕᖓᑦ 
 
2004-05 ᐊᐅᓚᔾᔪᑏᑦ ᓯᕗᓕᐅᖅᑎᓄᑦ ᒐᕙᒪᐅᖃᑎᒌᓪᓗ ᐱᓕᕆᕝᕕᖓᓐᓄᑦ $94 ᒥᓕᐊᓐᖑᔪᑦ.  
 
ᓯᕗᓕᐅᖅᑏᑦ ᐊᒻᒪᓗ ᒐᕙᒪᐅᖃᑎᒌᑦ ᐱᓕᕆᕝᕕᖓᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᓐᓂᒃ ᐊᑐᓕᖅᑎᑦᑎᓇᓱᖕᓂᕐᒥᖕᓂᒃ ᐊᒻᒪᓗ ᐊᓐᖑᑎᓇᓱᖕᓂᕐᒥᖕᓂᒃ ᐊᖏᖅᓯᒪᔭᕐᒥᓂᒃ 
ᓄᓇᕗᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓂᒃ. ᐊᒻᒪᓗ, ᓯᕗᓕᐅᖅᑏᑦ ᐊᒻᒪᓗ ᒐᕙᒪᐅᖃᑎᒌᑦ ᐱᓕᕆᕝᕕᖓᑦ 
ᓵᓐᖓᓂᖅᓴᐅᓂᐊᖅᑐᑦ ᓄᓇᕗᒻᒥ ᐊᒃᓱᕉᑕᐅᔪᑦ ᓴᖅᑭᓐᓂᐊᕐᒪᑕ, ᐃᖅᑲᓇᐃᔭᖃᑎᖃᕐᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ, ᐱᓗᐊᕐᓗᒋᑦ ᓴᓐᖏᓂᕐᓂᒃ ᑎᒍᓯᕙᓪᓕᐊᒃᑲᓐᓂᕐᓂᐊᕐᓂᕐᒧᑦ ᐊᖏᕈᑏᑦ. 
 
ᓄᓐᖑᐊ 

ᐅᖃᖅᑏ, ᐅᑯᐊ ᓯᕗᓪᓕᖅᐹᖑᓗᑎᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᒋᓂᐊᖅᑕᕗᑦ ᑕᐃᒪᓐᖓᓂᑦ 
ᒐᕙᒪᓐᖑᓵᓚᐅᖅᑎᓪᓗᑕ ᐱᔭᒃᓴᖅᑖᖅᑎᑕᐅᓚᐅᖅᑎᓪᓗᑕᓗ. ᑖᒃᑯᐊ ᑭᒡᒐᖅᑐᐃᕗᑦ ᓄᑖᓂᒃ 
ᐱᒋᐊᑦᑎᐊᕈᑕᐅᓂᐊᖅᑐᓂᒃ ᑐᓐᖓᕕᒋᓂᐊᖅᑕᑦᑎᓐᓂᒃ ᓴᓐᖏᔫᒌᖅᑐᓂᒃ, ᑕᒪᒃᑯᐊ ᐊᒃᓱᕈᕐᓇᖅᑐᑦ 
ᐱᓕᕆᐊᕇᓐᓇᕈᓐᓇᕐᓂᐊᕋᑦᑎᒍᑦ. 
 
ᓄᓇᕗᑦ ᑮᓇᐅᔭᓕᐅᕈᑎᒋᔪᓐᓇᖅᑕᖏᑦ ᐅᓄᖅᑐᕐᔪᐊᒻᒪᕆᐊᓗᐃᑦ ᖃᐅᔨᓴᕋᓱᓕᑕᐃᓐᓇᖅᑕᕗᑦ ᐊᒻᒪᓗ 
ᓴᖅᑭᑦᑐᓐᓇᕐᓂᖏᓐᓂᒃ ᖃᐅᔨᒪᓪᓗᑕ. ᐃᖅᑲᓇᐃᔭᖃᑎᒌᒡᓗᑕ ᑭᓯᐊᓂᐅᓂᐊᖅᑐᖅ ᐊᒻᒪᓗ ᐃᓱᒻᒥᐅᑎᒃᓴᖅᓯᐅᕐᓗᑕ 
ᑕᒪᒃᑯᐊ ᓄᓇᕗᒻᒦᑦᑐᑦ ᓴᖅᑭᓪᓚᕆᒍᓐᓇᕐᓂᐊᕐᒪᑕ ᐊᖏᖅᓯᒪᔭᕗᑦ - ᐊᖏᖅᓯᒪᔭᕗᑦ ᓴᖅᑭᓚᐅᖅᓯᒪᔪᑦ 
ᑕᐃᒪᓐᖓᓂᑦ ᓄᓇᕗᓐᖑᓚᐅᖅᓯᒪᒐᑦᑕ. ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ 
ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᓂᐊᖅᑐᑦ ᑕᒪᒃᑯᐊ ᓴᖅᑭᓪᓚᕆᒍᓐᓇᕐᓂᐊᕐᒪᑕ. ᐱᔭᒃᓴᕗᑦ ᐅᓄᖅᑐᕐᔪᐊᒻᒪᕆᐊᓗᐃᑦ 
ᐊᒻᒪᓗ ᐱᕙᓪᓕᐊᑎᑦᑐᓐᓇᕐᓂᐊᖅᑕᕗᑦ ᑭᓯᐊᓂ ᐃᖅᑲᓇᐃᔭᖃᑎᒌᒃᑯᑦᑕ ᐊᒻᒪᓗ ᑐᑭᓯᐅᒪᒍᑦᑕ 
ᓴᖅᑭᑦᑐᓐᓇᕐᓂᐊᕐᓂᑦᑎᓐᓂᒃ. ᑲᑎᑦᑕᕆᐊᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᔪᓐᓇᕐᓂᐊᕐᒪᑕ ᖃᓄᖅ 
ᐊᒃᓱᕈᕐᓇᖅᑐᒃᑰᖅᑎᒋᖃᑦᑕᕐᒪᖔᑦᑕ ᓄᓇᓖᑦ ᐃᓗᐊᓃᑦᑕᕆᐊᓖᑦ ᐱᔾᔪᑎᒋᓗᑎᒃᑯᑦ, ᐃᒡᓗᓕᕆᓂᖅ ᐊᒻᒪᓗ 
ᐃᓅᓯᕐᒧᑦ ᐃᓱᒫᓘᑎᒋᔭᕗᑦ ᓄᓇᕗᑦ ᐃᓗᐊᓂ.  
 
ᐃᖅᑲᓇᐃᔭᖃᑎᒋᓗᑎᒃᑯᑦ ᓄᓇᕗᑦ ᑐᓐᖓᕕᒃᑯᑦ, ᐃᓄᐃᑦ ᑎᒥᓐᖑᖅᑎᓯᒪᔭᖏᑦ, ᐊᓯᖏᑦ ᒐᕙᒪᐅᖃᑎᕗᑦ ᐊᒻᒪᓗ 
ᐃᒻᒥᒃᑰᖅᑐᑦ, ᓴᖅᑭᑦᑎᔪᓐᓇᕐᓂᐊᖅᑐᒍᑦ ᑮᓇᐅᔭᓕᐅᕋᓱᐊᕐᓂᕐᒥᒃ ᐱᕙᓪᓕᐅᑎᑦᑎᓂᕐᒥᒃ ᐊᒻᒪᓗ ᓄᑖᓂᒃ 
ᒪᑭᒪᔪᓐᓇᖅᑐᓂᒃ ᓴᖅᑭᑦᑎᓗᑕ ᓄᓇᕗᒻᒥᐅᓄᑦ, ᒫᓐᓇ ᐊᒻᒪᓗ ᓯᕗᓂᒃᓴᑦᑎᓐᓂ.  
 
ᓂᕆᐅᒃᐳᖓ ᐃᖅᑲᓇᐃᔭᖃᑎᖃᑦᑎᐊᕐᓂᐊᕐᓂᓐᓂᒃ ᒪᓕᒐᓕᐅᖅᑎᓕᒫᓂᒃ ᑐᒡᓕᐊᓂ ᒪᓕᒐᓕᐅᕐᕕᖕᒥ, 
ᐊᒃᓱᕉᑎᖃᑦᑎᐊᕐᓗᑕ ᓄᓇᕗᒻᒥ ᓴᖅᑭᑦᑐᓐᓇᖅᑐᑦ ᓴᖅᑭᓐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖅ ᑮᓇᐅᔭᑎᒍᑦ ᐸᕐᓇᐅᑏᑦ ᐅᖃᐅᓯᐅᓂᖏᓐᓄᑦ. 
ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ, ᑲᑎᒪᔾᔪᑎᔅᓴᖅ 3. ᐊᖏᔪᖅᑳ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᖅ 4. 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐹᓇᐸᔅ. 
 

ᑲᑎᒪᔾᔪᑎᔅᓴᖅ 3: ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 052 - 2(1): ᐃᓱᒫᓘᑎᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᖁᕕᐊᒋᔪᒪᕙᕋ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ 
ᑮᓇᐅᔭᓄᑦ ᐸᕐᓇᐅᑎᓂᒃ ᐅᖃᐅᓯᕆᔭᖏᓐᓄᑦ ᐱᑦᑎᐊᖅᑐᒻᒪᕆᐅᖅᑲᐅᒻᒪᑦ. ᐅᓪᓗᒥ ᐅᖃᐅᓯᖃᕈᒪᕗᖓᓕ 
ᐃᓕᓐᓂᐊᖅᑐᓕᕆᓂᕐᒥᑦ. 
 
(ᑐᓵᔨ ᓄᖅᑲᖅᐳᖅ): ᐅᖃᕈᒪᕗᖓ ᐅᓪᓗᒥ, ᐅᖃᖅᑏ, ᐅᖃᐅᓯᖃᕐᓗᖓ ᐃᓱᒫᓘᑕᐅᔪᓄᑦ ᐃᓕᓐᓂᐊᖅᑐᓕᕆᓂᕐᓄᑦ 
ᓄᓇᕗᒻᒥᐅᓄᑦ ᐊᑐᖅᑕᐅᔪᓄᑦ. ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᒪᒃᑯᑦᑐᐃᑦ ᐱᔭᕇᖅᓯᓂᖅ ᐃᓕᓐᓂᐊᕐᓂᕐᒥᑦ 
ᐊᑑᑎᖃᑦᑎᐊᕐᒪᑦ ᐃᓕᓐᓂᐊᕐᓂᖃᒃᑲᓐᓂᕈᒪᔪᓄᑦ ᓯᕗᓂᔅᓴᖅᑎᓐᓂᑦ ᐃᖅᑲᓇᐃᔮᑖᖅᑎᐊᕈᒪᓂᐊᕈᑎᒃ. 
 
ᐅᖃᖅᑏ, ᐊᒥᓱᑦ ᓄᓇᓕᒻᒥᐅᑎᒎᖅᑐᑦ ᐃᓕᓐᓂᐊᕋᔅᓴᐃᑦ ᐃᓐᓇᕐᓄᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ 
ᐃᓕᓐᓂᐊᕐᕖᑦ ᐃᓐᓇᕐᓄᑦ ᐃᑲᔪᖃᑦᑕᖅᐳᑦ ᐃᓕᓐᓂᐊᖅᑎᑦᑎᓗᑎᒃ ᐅᕝᕙᓘᓐᓃᑦ ᖁᕝᕙᕆᐊᖅᑎᑦᑎᔪᒪᔪᓄᑦ 
ᖃᐅᔾᔨᑎᒥᓐᓂᒃ ᑕᒪᒃᑯᓂᖓ ᐃᓕᓐᓂᐊᕋᔅᓴᑐᐃᓐᓇᐅᒐᓗᐊᖅᑎᓪᓗᒋᑦ ᐱᒻᒪᕆᐅᒻᒥᒻᒪᑕ. ᑕᒪᒃᑯᐊ ᐃᓕᓐᓂᐊᕋᔅᓴᐃᑦ 
ᑕᑯᓐᓇᖅᑕᐅᒃᑲᔪᑉᐳᑦ ᐱᒋᐊᕈᑕᐅᓪᓗᑎᒃ ᐃᓕᓐᓂᐊᒃᑲᓐᓂᔪᕋᔅᓴᓂᒃ ᓴᖅᑮᓪᓗᑎᒃ. ᐃᓐᓇᐅᔪᖅ ᐃᓕᓐᓂᐊᕈᒪᓂᐊᖅᐸᑦ 
ᐃᓕᓐᓂᐊᕐᕕᕐᔪᐊᒦᑦᑐᖅᓯᐅᑎᓂᒃ ᐃᓕᑕᕆᔭᐅᔾᔪᑎᑖᕐᓗᑎᒃ, ᐱᔭᕇᕇᖅᓯᒋᐊᖃᖅᐳᑦ ᖃᐅᔨᓴᕈᑎᐅᔪᓂᒃ 
ᐱᔭᕇᖅᓯᓂᖏᓐᓄᑦ ᖃᐅᔾᔨᑎᓂᒃ ᐃᓕᓐᓂᐊᕐᕕᕐᔪᐊᒦᑦᑐᖅᓯᐅᑎᓂᒃ ᐱᔭᕇᕈᑎᓂᒃ. ᐊᒥᓱᑦ ᑲᓇᑕᒥᑦ ᓄᓇᓖᑦ, 
ᐃᓕᓐᓂᐊᕈᑎᑐᐃᓐᓇᕐᓂᒃ (ᔨᐃᑎ) ᑐᓂᔭᐅᓲᖑᕗᑦ ᑕᐃᒃᑯᓄᖓ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓄᑦ  

ᖃᐅᔨᓴᕈᑕᐅᔪᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᖃᐅᔾᔨᑎᒥᓐᓂᒃ ᑕᐃᒫᑎᑐᑦ ᐃᓕᓐᓂᐊᕐᕕᕐᔪᐊᕐᒥᑦ 
ᐱᔭᕇᕈᑕᐅᕙᑦᑐᓂᒃ. 
 
ᓇᓗᓇᐃᖅᑕᐅᓪᓚᑦᑖᖅᓯᒪᙱᓚᖅ ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᖅ ᓴᖅᑭᔮᖅᑎᑕᐅᔪᖅ ᓄᓇᕗᒻᒥ ᓄᓇᕗᒻᒥᐅᑦ 
ᑕᐃᒫᔅᓴᐃᓐᓇᖅ ᐃᓕᓐᓂᐊᕐᓂᖅᑖᕋᓗᐊᕐᒪᖔᑕ. ᐃᓚᖓᑦ ᐃᓱᒫᓘᑎᒋᔭᒻᒪᕆᐅᔪᖅ ᐃᓐᓇᕐᓄᑦ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᑦ ᐃᓕᓐᓂᐊᕐᓃᑦ ᑕᒫᓂ ᓄᓇᕗᒻᒥ ᓈᒻᒪᙱᑐᐃᓐᓇᕆᐊᖃᕐᒪᑕ ᐊᓯᖏᓐᓂᑦ 
ᐃᓕᓐᓂᐊᕋᓱᐊᕐᓂᐊᓕᕈᑎᒃ. ᐱᒻᒪᕆᐅᕗᖅ ᒐᕙᒪᒋᔭᕗᑦ ᓴᖅᑮᑉᐸᑦ ᓈᒻᒪᓂᖅᐹᓂᒃ ᐊᒻᒪᓗ ᐱᐅᓂᖅᐹᓂᒃ ᐃᓐᓇᕐᓄᑦ 
ᐃᓕᓐᓂᐊᕋᔅᓴᓂᒃ ᐅᐸᓗᖓᐃᖅᓯᒪᑦᑎᐊᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᐅᓂᐊᕈᑎᒃ. ᐱᒻᒪᕆᐅᕗᖅ ᐊᒥᓱᕈᒃᑲᓂᖅᐸᑕ 
ᐃᖅᑲᓇᐃᔭᖅᑏᑦ ᓄᓇᕗᒻᒥ. 
 
ᓈᒻᒪᓈᓕᖅᐸᑦ ᐅᖃᖅᑏ, ᐊᐱᖅᑯᑎᖃᕐᓂᐊᕋᒪ ᐅᖃᐅᓯᐅᒌᖅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᖅ 4. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᒡᓗᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 053 - 2(1): ᖁᔭᓐᓇᒦᖅᑕᐅᔪᖅ ᒫᒥ ᐅᓂᐊᖅ ᐊᒻᒪ ᔮᑭᓖᓐ ᓲᓪᑕᐃᔅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᓐᓄᓴᐅᔪᒥ ᖁᔭᓐᓇᒦᕈᒪᕚᒃᑲ ᐊᒻᒪᓗ ᐃᓕᑕᕆᓗᒋᒃ ᒪᕐᕉᒃ ᐃᓅᒃ. 
ᓯᕗᓪᓕᖅᐹᒥᑦ ᖁᔭᓐᓇᒦᖅᐸᕋ ᒫᒥ ᐅᓂᐊᖅ ᖁᕐᓗᖅᑐᕐᒥᐅᖅ ᑲᒻᒥᑎᓚᐅᕐᒫᖓ, ᐃᓕᖅᑯᓯᑐᖃᐅᒻᒪᑦ 
ᑲᒥᔅᓯᒪᖃᑦᑕᕆᐊᖓ ᓄᑖᓐᓂᒃ ᑮᓇᐅᔭᓕᕆᓂᕐᒧᑦ ᐅᓪᓗᖓᓂᑦ. ᐊᕐᕌᒍᓕᒃ 69-ᓂᑦ ᐃᓐᓇᑐᖃᖅ ᖁᓪᓗᖅᑑᒥᐅᖅ. 
ᖁᔭᓐᓇᒦᕈᒪᓪᓗᖓᓗ ᑕᐃᒃᑯᓂᖓ ᐃᓄᓐᓂᒃ ᐃᖅᑲᓇᐃᔭᖃᑎᒋᓚᐅᖅᑕᒃᑲ ᑲᒥᑦᑖᑎᑦᑎᓚᐅᖅᑐᑦ ᐅᕙᓐᓂᒃ 
ᓄᖅᑲᕋᒪ. 
 
ᐊᐃᑉᐸᖓᓗ ᖁᔭᓐᓇᒦᕈᒪᔭᕋ, ᐅᖄᓚᓚᐅᖅᑐᖅ ᐅᕙᓐᓄᑦ ᐱᓇᓱᐊᕈᓯᐅᑉ ᓄᙳᐊᓂ ᐊᒻᒪᓗ ᐅᖃᑦᑐᓂ 
ᖃᓕᐹᓕᐅᕐᕈᑎᓂᐊᕐᒪᖓᒎᖅ ᓇᒡᒐᔾᔭᐅᒥ ᐅᓪᓛᒃᑯᑦ, ᓇᒡᒐᔾᔭᐅᒥ ᐅᓐᓄᓴᒃᑯᑦ, ᑎᑎᖅᑲᓂᐊᖅᕕᒃᑯᑦ ᐱᓚᐅᖅᑕᕋ 
ᑖᓐᓇ ᐊᒻᒪᓗ ᓴᓇᒃᑲᒻᒪᕆᐊᓗᒃ ᖃᐅᔨᒪᔭᓐᓂᒃ, ᐱᖃᓐᓂᕆᒻᒪᕆᑦᑐᒍ ᑖᓐᓇ ᔮᑭᓖᓐ ᓲᓪᑕᐃᔅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐊᓕᐊᓇᐃᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᒍᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 054 - 2(1): ᐅᖅᓱᖅᑑᒥ ᐱᙳᐊᕐᓂᖅ 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᕕᐊᓲᑎᖃᕈᒪᑐᐃᓐᓇᖅᑐᖓ 
ᕚᓕᐹᖅᑎᓂᑦ ᖁᓪᓗᖅᑑᒥᐅᓂᒃ: ᐸᓖᓐ ᐊᓇᑉᓚᒃ, ᒥᓚᑎ ᑯᓂᓗᒃ, ᒪᐃᓚ ᑲᒥᙳᐊᖅ, ᒥᓚ ᑕᐃᐸᓇ, ᐸᓖᓐ ᐴᓪᑦ 
ᐊᒻᒪ ᐸᓂᒐ, ᑐᐊᕇᕐ ᐃᕝᔭᒍᑕᐃᓚᒃ. ᑎᓕᐅᖅᑐᒋᑦ ᒪᓕᒐᓕᐅᖅᑎᐅᖃᑦᑎᒃᑲ ᐸᑦᑕᖅᑐᖁᓪᓗᒋᑦ ᑖᒃᑯᓄᖓ ᐃᓄᓐᓄᒃ 
ᐅᖅᓱᖅᑑᒨᓚᐅᖅᑐᑦ ᐱᙳᐊᕆᐊᖅᑐᖅᑐᑎᒃ. ᑕᐃᒪᓕ, ᒪᓕᒐᓕᐅᖅᑎᐅᖃᑦᑎᖃ ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᖓ 
ᐃᓄᓐᓂᒃ ᐅᖅᓱᖅᑑᒨᓚᐅᖅᑐᓂᒃ ᐱᙳᐊᕆᐊᖅᑐᖅᑐᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 055 - 2(1): ᒐᕙᒪᒃᑯᑦ ᓄᓇᕗᒻᒥ ᐊᐅᔭᒃᑯᑦ ᐃᓕᓐᓂᐊᖅᑎᑦ 
ᐃᖅᑲᓇᐃᔭᕐᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᐱᒍᓱᒍᒪᓪᓗᖓ ᒥᔅ. ᐊᒡᓗᒃᑲᒥᒃ ᓯᕗᓪᓕᖅᐹᖓᓂᒃ ᑮᓇᐅᔭᓄᑦ ᐅᖃᐅᓯᖃᑦᑎᓪᓗᒍ 
ᐊᒻᒪᓗ ᐊᒥᓲᒪᑕ ᐱᐅᒻᒪᕆᑦᑐᑦ ᐃᓗᐊᓂ ᐊᒻᒪᓗ ᓇᓗᓇᖏᑦᑐᓂ ᐅᐊᑦᑎᒋᐊᖃᕐᓂᐊᕐᓂᖏᓐᓂᒃ ᓱᓇᑐᐃᓐᓇᕐᓂᒃ 
ᐃᓱᒪᔅᓴᖅᓯᐅᕈᑕᐅᒋᐊᖃᕐᓂᐊᖅᑐᑦ ᐊᕐᕌᒎᓂᐊᖅᑐᓄᑦ. ᐊᒻᒪᓗ, ᓂᕆᐅᑦᑎᐊᖅᑐᖓ ᐊᐱᖅᓱᕈᓐᓇᕐᓂᐊᕐᕋᒪ 
ᐊᖓᔪᖅᑳᖑᔪᓂᒃ ᑕᒪᑦᓱᒧᖓ. 
 
ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᓂᒃ ᐅᖃᐅᓯᖃᕈᒪᓪᓗᖓ ᐅᖃᐅᓯᐅᓯᒪᔪᑦ ᐅᕙᓐᓄᑦ ᐊᒥᓱᓄᒃ ᑭᒡᒐᑐᖅᑕᓐᓄᑦ. 
ᐃᐳᕈ 5, 2004-ᒥ, ᒐᕙᒪᒃᑯᑦ ᓴᖅᑮᓚᐅᕐᒪᑕ ᓄᑖᓂᒃ ᑐᓴᕋᒃᓴᓂᒃ ᓇᓗᓇᐃᖅᓯᓪᓗᑎᒃ ᑕᒫᓂ ᐊᕐᕌᒍᒥ ᒐᕙᒪᒃᑯᑦ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᐅᔭᒃᑯᑦ ᐃᖅᑲᓇᐃᔭᕐᓂᖅ ᐊᑐᐃᓐᓇᐅᓂᖅᓴᐅᓂᐊᕐᒪ. ᑖᓐᓇ ᐃᖅᑲᓇᐃᔭᕐᓂᐅᔪᖅ 
ᐱᒻᒪᕆᐊᓘᒻᒪᑦ ᐊᑐᖅᑕᐅᖃᑦᑕᖅᑐᖅ ᐃᑲᔪᓐᓂᖃᑦᑐᓂ ᐃᓅᓱᒃᑐᓂᒃ ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᕈᑎᐅᓪᓗᓂ, 
ᐱᓕᕆᕖᓪᓗ ᐃᑲᔪᖅᑕᐅᓂᖃᕆᓪᓗᑎᒃ ᑕᒪᒃᑯᓂᖓ ᐱᓕᕆᐊᖃᑦᑎᓪᓗᒋᑦ ᐊᒻᒪᓗ ᐱᔨᑦᑎᕈᑎᑎᒍᑦ.  
 
ᒐᕙᒪᒃᑯᑦ ᓇᒻᒥᓂᖅ ᑐᓴᐅᒪᔾᔪᑎᖏᑦ ᐱᓕᕆᐊᖑᔪᒧᑦ ᓇᓗᓇᐃᖅᓯᒻᒪᑕ ᑖᒃᑯᐊ ᑐᕌᖅᑕᐅᔪᑦ 
ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ ᓄᓇᑖᖃᑕᐅᓯᒪᔪᑦ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑏᑦ. ᖃᐅᔨᓕᓚᐅᕐᕋᒪ ᐊᒥᓱᑦ 
ᐃᓕᓐᓂᐊᖅᑏᑦ ᓄᓇᑖᖃᑕᐅᓯᒪᖏᑦᑑᒪᑕ ᐃᓚᒋᔭᐅᒐᓗᐊᖅᑐᑎᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ, 
ᐅᖃᐅᔾᔭᐅᕙᓪᓕᐊᔪᑦ ᐱᓕᕆᕕᖓᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓇᓱᐊᕈᑎᒋᔭᖏᑦ ᓄᖅᑲᖓᑎᑕᐅᒋᐊᖏᓐᓂᒃ 
ᖃᖓᒧᒃᑭᐊᖅ ᓇᓗᓇᐃᖅᑕᐅᓯᒪᒐᓂ ᐊᒻᒪᓗ ᓇᓗᓇᖅᑐᓂ ᖃᖓᐅᒐᔭᒻᒪᖔᖅ ᓯᕗᓂᑦᑎᓐᓂ. ᐅᖃᐅᓯᖃᖏᑦᑐᖓ 
ᑕᐃᒃᑯᓂᖓ ᐃᓄᓐᓂᒃ ᖃᖓᑕᓲᒥᒃ ᓂᐅᕙᓪᓕᐊᔪᓂᒃ. ᐅᖃᐅᓯᖃᑦᑐᖓ ᑕᐃᒃᑯᓂᖓ ᐃᓅᓱᒃᑐᓂᒃ 
ᐱᐊᓂᒃᐸᓪᓕᐊᔪᓂ ᐃᓕᓐᓂᐊᖅᕕᐊᓗᒻᒥᑦ ᓄᓇᕗᒻᒥ ᐊᒻᒪᓗ ᐃᓚᒋᔭᖏᑦ ᑕᒫᓂ ᐊᖏᖅᑲᖃᑦᑐᑦ. 
 
ᓈᒻᒪᑦᑑᔮᖏᒻᒪᑦ ᐃᓅᓱᒃᑐᓂᒃ ᐅᖃᐅᔾᔨᒋᐊᒃᓴᖅ ᐃᖅᑲᓇᐃᔮᒧᑦ ᐱᓇᓱᐊᖃᑕᐅᒍᓐᓇᕆᐊᖏᓐᓂᒃ, ᐊᒻᒪᓗ 
ᐅᖃᐅᑎᓕᕐᒥᓗᒋᑦ ᐱᓇᓱᐊᕈᑎᖏᑦ ᐃᖅᑲᓇᐃᔮᒧᑦ ᖃᖓᒧᒃᑭᐊᖅ ᓄᖅᑲᖓᑎᑕᐅᓕᓪᓗᑎᑦ. ᐊᐱᖅᑯᑎᑕᖃᒻᒪᑦ 
ᓈᒻᒪᓐᓂᖃᒻᒪᖔᖅ ᐊᒻᒪᓗ ᓱᕐᕋᑕᕐᓂᖓᒍᑦ ᑕᕝᕘᓇ. ᐊᐃᐹᒍᑦ, ᒐᕙᒪᒃᑯᑦ ᐅᖃᐅᔾᔨᓪᓗᑎᒃ ᐃᓄᓐᓂᒃ ᐊᖏᖅᓯᒪᔪᓂᒃ 
ᓄᓇᕗᒻᒧᑦ ᐱᕕᒃᓴᖃᑦᑎᑕᐅᓂᐊᕐᒪᑕ ᐊᑑᑎᖃᑦᑎᐊᖅᑐᒥᒃ ᐃᑲᔪᓐᓂᖃᓪᓗᑎᒃ ᓄᓇᕗᒻᒧᑦ. ᐊᐃᑉᐹᒍᓪᓗ, 
ᐅᖃᐅᔾᔭᐅᔾᓗᑎᒃ ᐊᑐᖅᑕᐅᔪᒃᑯᑦ ᒐᕙᒪᒃᑯᓐᓂᑦ ᐃᑲᔫᑎᒋᔭᖏᑦ ᑐᙵᓱᒃᑎᑕᐅᓇᑎᒃ. 
 
ᐅᖃᖅᑏ, ᑕᒫᓂ ᐱᓇᓱᐊᕈᓯᕐᒥ ᐊᑲᐅᓈᓕᖅᑲᑦ, ᐊᐱᖅᓱᕐᓂᐊᕐᕋᒪ ᐊᖓᔪᖅᑳᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐃᐊᑦ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ 056 - 2(1): ᓂᕆᕕᔾᔪᐊᕐᓂᖅ ᖁᕕᐊᕕᓱᑎᐊᕐᓂᕐᓗ ᓯᑖᒃHᐅᓪᒥ 
ᑲᑎᒻᒪᓂᕐᒥᒃ ᐱᔾᔪᑎᒋᓪᓗᒋᑦ ᓄᖑᑦᓯᕇᑦᑐᑦ ᓱᕈᓐᓇᖅᑐᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᕙᒎᓗᓄᒃ, ᐃᓚᖏᓪᓗ ᒪᓕᒐᓕᐅᖅᑏᑦ, ᐃᓚᒋᔭᐅᓗᑎᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓ, ᐃᓄᑐᖃᐃᑦ, ᓄᓇᓖᑦ ᐊᒻᒪᓗ ᐃᑦᓯᕙᐅᑕᒥᓂᖓ ᓄᓇᕐᔪᐊᕐᒥ ᐊᖏᖃᑎᒌᒐᓱᐊᖅᑏᑦ 
ᑲᑎᒻᒪᔨᖏᑕ, ᓘᑦᑖᖅ ᔮᓐ ᕘᑐᓐ, ᖁᕕᐊᓱᒍᑎᖃᓚᐅᕐᒪᑕ ᐃᑎᕐᓂᕐᒥᓐᓂᒃ ᑲᑎᒻᒪᓂᕐᒧᑦ ᐃᑉᐸᑦᓴᖅ, ᓯᑖᒃᕼᐅᓪᒥ 
ᑲᑎᒻᒪᑎᖃᕐᓂᖓᓐᓄᑦ ᓄᖑᑦᓯᕇᑦᑐᓂᒃ ᓱᕈᓐᓇᖅᑐᓂᒃ, ᓂᕆᔾᔪᓯᑐᖃᕐᒥᒃ ᐊᓗᐸᔮᖅᓱᑎᒃ ᓇᑦᓯᕕᓂᕐᒥᒃ, 
ᑐᑦᑐᕕᓂᖅᑐᖅᓱᑎᒃ, ᒪᑦᑖᑐᖅᓱᑎᒃ ᐃᖃᓗᕕᓂᖅᑐᖅᓱᑎᓪᓗ. 
 
ᐃᓄᐃᑦ ᓄᓇᕐᔪᐊᑉ ᑲᔾᔨᖓᓂ ᑲᑎᒻᒪᔩᑦ, ᐊᒻᒪᐃᓯᒪᓗᐊᙳᐊᓚᐅᖅᑐᑦ ᑕᒪᑐᒥᖓ ᓄᓇᕐᔪᐊᕐᒥᐅᑎᒍᑦ ᑲᑎᒻᒪᓂᕐᒥᒃ, 
ᓱᖅᑯᐃᒪᒍᒪᑦᓱᑎᒃ ᓴᒃᑯᑕᐅᓂᖓᙱᒋᐊᖓ ᐱᖁᓯᑐᖃᖅᑎᒍᑦ ᓂᕿᕗᑦ. ᐅᖃᖅᑏ, ᐃᓄᐃᑦ ᓄᓇᕐᔪᐊᑉ ᑲᔾᔨᖓᓂ  

ᑲᑎᒻᒪᔩᑦ, ᐱᖃᑎᖃᖅᓱᑎᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᖏᓐᓂᒃ, ᓱᓕᔪᖅᓴᓚᐅᕐᒪᑕ 
ᐊᓯᐊᒍᑦ ᐱᐅᒋᐊᓪᓚᕝᕕᖃᙱᒋᐊᖓ ᖁᕕᐊᓱᒍᑎᖃᕐᓂᕐᒥᒃ ᓂᕆᕕᔾᔪᐊᕐᓂᒃᑯᑦ, ᑕᒫᓂ ᐃᖃᓗᓐᓂ, ᓂᕿᓂᒃ 
ᑖᒃᑯᓂᖓᑦᓴᐃᓐᓇᖅ ᐊᔾᔨᖏᓐᓂᒃ ᓱᕈᓐᓇᖅᑐᖃᓕᖅᓯᒪᔪᑦ ᑎᑎᕋᖅᑕᐅᓯᒪᔪᓂᒃ ᓯᑖᒃᕼᐅᓪᒥ ᑲᑎᒻᒪᓂᕐᔪᐊᕐᒥ. 
 
ᑲᓇᑕ, ᐅᖃᖅᑏ, ᓯᕗᓕᓚᐅᖅᑐᖅ ᐊᖏᖃᑎᒌᒐᓱᐊᕐᓂᕐᒥᒃ ᑖᑦᓱᒥᖓ ᐊᖏᖃᑎᒌᒍᒻᒥᒃ. ᑲᓇᑕᒥ ᑎᑎᕋᖅᑕᐅᓯᒪᔪᑦ, 
ᓴᓇᔭᐅᓗᐊᙳᐊᖅᓯᒪᔪᑦ ᑲᔪᓯᑦᓯᐊᕐᓂᓕᐊᓗᒻᒧᑦ ᑲᓇᑕᐅᑉ ᒐᕙᒪᖓᑎᒍᑦ ᐅᑭᐅᖅᑕᖅᑐᒥ ᓱᕈᖅᓇᖅᑐᓕᕆᓂᕐᒥ 
ᐱᓕᕆᐊᖓᒍᑦ, ᐊᒻᒪᓗ ᐅᑭᐅᖅᑕᖅᑐᒥᒃ ᖃᐅᔨᓴᖅᑏᑦ ᐋᖅᑭᑦᓱᐃᔩᓪᓗ ᐱᓕᕆᐊᖓᒍᑦ ᐅᑭᐅᖅᑕᖅᑐᒥ ᑲᑎᒻᒪᔨᖏᑕ, 
ᑕᑯᑦᓴᐅᓚᐅᖅᐳᑦ, ᐅᖃᖅᑏ, ᑕᑯᑦᓴᐅᑎᑦᓯᓚᐅᖅᐳᑦ ᓇᓗᓇᐃᔭᐃᑦᓱᑎᓪᓗ ᑕᐃᒃᑯᐊ ᐊᒥᓱᑦ ᓱᕈᓐᓇᖅᑐᑦ ᖃᒪᒋᔭᐃᑦ 
ᖃᑎᒻᒪᓂᕐᒥ, ᖃᐅᔨᔭᐅᓯᒪᒻᒪᑕ ᐊᑦᑕᓇᓕᕆᐊᖏᑦ ᐃᓄᓐᓂ ᐊᕙᑎᒥᓗ, ᐱᓗᐊᖅᑐᒥᒃ, ᑕᒫᓂ ᐃᓄᖁᑎᑦᑎᓐᓂ. ᐅᓇ 
ᓄᓇᕐᔪᐊᕐᒥᐅᑎᒍᑦ ᐊᖏᖃᑎᒌᒍᑦ, ᓂᕈᐊᕈᓴᐅᒌᖅᓯᒪᔪᖅ ᓄᓇᓕᔾᔪᐊᓄᑦ ᐅᖓᑖᓂ 50, ᐱᐅᔪᐊᓘᑦᓱᓂ 
ᐆᑦᑑᑎᒋᔪᖅ ᐃᖅᑲᓇᐃᔭᑦᓯᐊᖅᓯᒪᓂᐊᓗᖏᓐᓄᑦ ᐃᖃᓇᐃᔭᐃᑎᑦᓱᒋᓪᓗ ᐃᓄᐃᑦ ᐊᖅᑯᑎᒋᑦᓱᒋᑦ ᓄᓇᕐᔪᐊᑉ 
ᑲᔾᔨᖓᓂ ᐃᓄᐃᑦ ᑲᑎᒻᒪᔨᖏᑦ, ᐊᒻᒪᓗ, ᐅᖃᖅᑏ, ᑖᓂᖅᑐᑎᒍᒪᔭᕋ ᐃᑦᓯᕙᐅᑕᖓ, ᓰᓚ ᐅᐊᑦ ᑯᓘᑎᐊᐃ. 
 
ᑖᓐᓇ ᐱᒻᒪᕆᐊᓗᒻᒥᒃ ᐊᖏᖃᑎᒌᒍᑦ ᐊᑦᓱᕈᐊᕆᒋᐊᓕᕖᙶᓗᒻᒥᒃ ᐊᑯᓂᐊᓘᖅᑐᒥᓪᓗ ᐱᓕᕆᐊᖑᓯᒪᔪᖅ. 
ᔫᕼᐊᓇᔅᕘᒡᒦᑦᓱᑎᒃ, ᓂᒡᒋᐊᓂ ᐊᐳᕆᑲᐅᑉ, ᓯᓕᖅᑎ ᐅᑲᓕᖅ ᐃᑲᔪᖅᓯᒍᓐᓇᓚᐅᖅᑐᖅ ᓄᓇᕐᔪᐊᑉ ᑲᔾᔨᖓᓂ 
ᐃᓄᐃᑦ ᑲᑎᒻᒪᔨᖏᓐᓂᒃ ᐅᓐᓂᖅᓯᐅᑕᐅᓚᐅᖅᓱᓂᓗ ᐃᑉᐸᑦᓴᖅ ᐃᑲᔪᖅᓯᓯᒪᓂᒥᓂᖓ. ᐊᐱᕆᔪᒪᔭᒋᑦ ᑖᒃᑯᐊᓗ 
ᒪᓕᒐᓕᐅᖅᑏᑦ ᖁᕕᐊᓱᒃᑯᓲᔾᔨᖃᑎᒋᔪᒪᑦᓱᓯ ᓄᓇᕐᔪᐊᑉ ᑲᔾᔨᖓᓂ ᐃᓄᐃᑦ ᑲᑎᒻᒪᔨᖏᓐᓂᒃ ᓰᓚ ᐅᐊᑦ 
ᑯᓘᑎᐊᐃᒥᓪᓗ, ᐃᖅᑲᓇᐃᔭᑦᓯᐊᖅᓯᒪᓂᖏᓐᓄᑦ ᑭᒡᒐᑐᖅᓱᒋᑦ, ᐃᓘᓐᓇᖏᓪᓗ ᓄᓇᕐᔪᐊᑉ ᑲᔾᔨᖓᓂᒥᐅᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 057 - 2(1): ᕿᑭᖅᑕᒥᐅᑦ ᔭᐃᒥᓯ ᕙᐃᓪᓗ ᑲᖏᖅᓱᖓᓂᒥᐅᑦ 
ᐃᓱᒫᓘᑎᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓇᑯᖅᓴᑐᐸᐅᔮᓘᕗᖓ ᑕᕝᕙᓃᒍᓐᓇᕋᒪ, ᖃᐅᔨ,ᕗᖓ ᒪᓕᒐᓕᐅᖅᑎᐅᓗᓂ 
ᒪᓕᒐᓕᐅᕐᕕᒥ, ᓱᖅᑯᐃᒪᑦᓯᐊᐳᖓ ᐊᓚᒃᑕᐃᖃᑦᑕᓚᖓᒐᑦᑕ ᖃᓄᑐᐃᓐᓇᖅ ᐃᓱᒫᓘᑎᒋᔭᐅᔪᓂᒃ 
ᐋᖅᑭᓱᕆᐊᓕᓐᓂᓗ. ᐅᖃᐅᓯᖃᕐᓂᐊᕈᒪᔪᖓ ᕿᑭᖅᑕᐃᓂᒃ, ᔭᐃᒥᓯ ᕙᐃᒥᓪᓗ. ᓴᓂᑭᓗᐊᒥᐅᑦ, ᑕᒪᒃᑯᑎᒎᓇ 
ᓄᑖᑎᒍᑦ ᓱᔾᔪᑎᑎᒍᑦ, ᓇᒧᑐᐃᓐᓈᕈᓐᓇᓕᕋᑦᑕ ᐅᓪᓗᒥ, ᑕᐃᒪᙵᐅᒻᒪᓂᑦ. 
 
ᑐᓴᖅᐸᑦᑐᒍᑦ ᕿᑭᖅᑕᐃᑦ ᒥᑦᓵᓄᑦ ᐃᓗᐊᓃᑦᑐᑦ ᔭᐃᒥᓯ ᕙᐃ. ᑕᒪᓐᓇ ᐱᔾᔪᑎᒋᑦᓱᒍ ᓴᓂᑭᓗᐊᒥᐅᑦ 
ᐃᓱᒫᓘᑎᖃᕐᒪᑕ ᑕᑲᒃᑯᓂᖓ ᕿᑭᖅᑕᓂᒃ ᐊᑕᓂᐅᓵᕈᑕᐅᔪᓂᒃ, ᐊᒻᒪᓗ ᐊᑐᕈᓐᓇᖃᑦᑕᕐᓂᐊᕈᒪᑦᓱᑎᒃ ᑕᐃᒪ 
ᑕᐃᒪᐃᒻᒪᑦ ᐊᑲᐅᓈᓕᖅᐸᑦ ᐊᐱᖅᓱᓂᐊᕈᒪᔭᕋ ᑕᐃᓐᓇᑦᓯᐊᖅ ᒥᓂᔅᑕ ᑕᒪᓐᓇ ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᖑᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐲᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 058 - 2(1): ᐃᖃᓗᓕᐅᑎᓂᖅ ᐸᓐᓂᖅᑑᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᑉᐸᑦᓴᖅ, ᓂᑯᕕᓚᐅᕋᒪ ᐅᖃᓕᒪᐅᑎᒋᓯᑦᓱᒋᑦ 
ᖃᓕᕋᓕᓐᓂᐊᓂᕐᓄᑦ ᐱᕙᓪᓕᐊᓃᑦ, ᑭᓯᐊᓂ ᐅᓪᓗᒥ ᖁᕕᐊᑦᑐᐹᓘᔪᖓ ᖁᕝᕙᖅᑕᐅᑦᓱᖓᓗ ᐅᖃᐅᓯᕆᓂᐊᕐᓗᒍ. 
ᐃᖃᓗᓕᐅᑎᓚᖓᓚᐅᕐᒪᑕ ᐸᓐᓂᖅᑑᒥ. ᐆᒐᓕᐅᑎᓂᑰᒻᒥᔪᑦ. ᐃᓚᖓᑦ ᐃᓄᑐᖃᐃᑦ ᓵᓚᖃᕐᓂᕐᒪᑦ ᐃᖃᓗᓕᐅᑦᑐᓂ  



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖁᕕᐊᒃᑯᓲᑎᒍᒪᔭᕋ ᑕᐃᓐᓇ ᐃᓄᑐᖃᖅ. ᐊᑕᐅᓯᕐᒧᑦ ᐆᒐᕐᒧᑦ ᐱᓐᓂᕐᒪᑦ $3000-ᓂᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᑎᕐᓗᑕ 
ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ, ᑲᑎᒪᔾᔪᑎᔅᓴᖅ 5, ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 

ᑲᑎᒪᔾᔪᑎᔅᓴᖅ 5: ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

 ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 011 - 2(1): ᐅᐱᕐᖔᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖃᑦᑕᕐᓂᖏᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑕᐅᓚᐅᖅᑐᖅ ᑐᑐᒧᑦ ᑎᓴᒻᒥᕐᒥᑦ ᒪᐃ 14. 
ᐊᐱᖅᑯᑦ ᓇᓴᐅᑖ 011-2(1). ᐅᖃᖅᑏ, ᑭᐅᔪᒪᕗᖓ ᐊᐱᖅᑯᑕᐅᓚᐅᖅᑐᒧᑦ ᒪᓕᒐᓕᐅᕐᕕᒻᒥ ᑎᓴᒻᒥᐅᑎᓪᓗᒍ ᒪᐃ 
14 ᐃᖃᓗᐃᑦ ᕿᑎᐊᓄᑦ. 
 
ᐊᐱᖅᑯᑕᐅᓚᐅᖅᑐᖅ ᐅᐱᕐᖔᒥ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ 
ᐃᓚᒋᔭᐅᖃᑕᐅᙱᑦᑐᑦ ᐅᑕᖅᑭᒻᒪᖔᑕ ᐃᖅᑲᓇᐃᔮᖅᓯᐅᖅᑐᑎᒃ. ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒃᑯᑦ 
ᐃᓚᒋᔭᐅᖃᑕᐅᔪᓂᒃ ᐃᖅᑲᓇᐃᔭᓕᖅᑎᑦᑎᒐᓱᐊᕐᓂᒃᑯᑦ ᓯᕗᓪᓕᐅᔾᔭᐅᒋᐊᓖᑦ, ᒪᓕᑦᑐᑎᒃ ᐊᖏᕈᑦ 23-ᒥᑦ 
ᓄᓇᕗᑖᕐᓂᕐᒧᑦ ᐊᖏᕈᒻᒧᑦ. ᑕᐃᒪᐃᒃᑲᔪᑉᐳᖅ ᐅᑕᖅᑭᑎᑕᐅᕙᑦᑐᑎᒃ ᐃᓚᒋᔭᐅᖃᑕᐅᙱᑦᑐᓄᑦ ᐃᓕᓐᓂᐊᖅᑎᓄᑦ. 
ᐊᖓᔪᖅᑳᖃᕐᕖᑦ ᑐᒃᓯᕋᐅᑎᓕᐅᖅᐸᑦᑐᑦ ᐃᓚᐅᖃᑕᐅᔪᒪᓪᓗᑎᒃ ᐅᐱᕐᖔᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐅᖃᕆᐊᖃᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᐅᔨᒪᒋᐊᖁᓪᓗᒋᑦ 
ᐃᖅᑲᓇᐃᔮᖅᑖᕋᓱᐊᕈᑎᒋᔭᖏᑦ ᐃᓚᒋᔭᐅᖃᑕᐅᔪᓄᑦ ᐅᐱᕐᖔᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐃᓱᒪᔅᓴᖅᓯᐅᕈᑕᐅᖅᑳᖃᑦᑕᖁᓪᓗᒋᑦ. ᐃᓚᒋᔭᐅᖃᑕᐅᔪᑦ ᐃᓕᔭᐅᒌᖅᑎᓪᓗᒋᑦ ᒪᓕᑦᑐᒍ ᐊᖏᕈᑦ 23, 
ᐃᓚᒋᔭᐅᖃᑕᐅᙱᑦᑐᑦ ᐊᒻᒪᓗ ᐊᓯᖏᑦ ᐃᓕᓐᓂᐊᖅᑏᑦ ᐃᓱᒪᔅᓴᖅᓯᐅᕈᑕᐅᓕᖅᑐᑎᒃ. ᑕᒪᓐᓇ ᕿᒥᕐᕈᓂᖅ ᐊᒻᒪᓗ 
ᖃᖓᒃᑯᑦ ᐃᓕᓐᓂᐊᖅᑏᑦ ᐅᐱᕐᖔᒃᑯᑦ ᑭᖑᕙᒐᓛᓕᖃᑦᑕᖅᐳᑦ ᐊᒃᓲᓗᐊᙱᑦᑑᒐᓗᐊᖅ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᖅ 5. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 6, ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐲᑕᓴᓐ.  
 

ᑲᑎᒪᔾᔪᑎᔅᓴᖅ 6: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ  
 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᔭᐃᒥᓯ ᐃᑦᑐᓗᒃ, ᓯᕗᓪᓕᖅᐹᖅ ᐊᖏᔪᖅᑳᑉ ᑐᖏᓕᐊ ᓄᓇᕗᑦ 
ᑐᙵᕕᒃᑯᓐᓄᑦ ᐃᖃᓗᑦᑑᑦᑎᐊᕐᒥᐅᖅ. ᐃᓕᑕᕆᔪᒪᕙᕋᑦᑕᐅᖅ ᒪᐃᒃ ᕙᐃᒡ, ᐊᐅᓚᑦᑎᔩᑦ ᑐᑭᒧᐊᖅᑎᖓᑦ 
ᓄᓇᑦᓯᐊᕐᒥᑦ ᐊᒻᒪᓗ ᓄᓇᕗᒻᒥ ᐅᔭᕋᓐᓂᐊᕐᓂᓕᕆᓂᕐᒧᑦ, ᔭᓗᓇᐃᒥ ᐃᖅᑲᓇᐃᔭᖅᑐᖅ ᑕᐃᑲᐅᓪᓗᓂ. 
ᐃᓕᑕᕆᔪᒪᒋᕙᕋ ᐹᒻ ᓯᑐᕌᓐᑦ, ᐊᖏᔪᖅᑳᖅ ᓯᐅ ᐅᔭᕋᓐᓂᐊᖅᑎᒃᑯᓐᓄᑦ, ᑐᓴᐃᓐᓇᖃᑦᑕᕋᑦᑎᒃᑯᑦ ᐃᖅᑲᓇᐃᔮᖏᑦ 
ᓄᓇᕗᓂᒻᒥ. ᓴᓂᐊᓃᑦᑐᖅ ᑕᒃ ᐅᐃᓕ, ᐅᖃᐅᔾᔨᒋᐊᖅᑎᐅᓪᓗᓂ ᑖᒃᑯᓄᖓ. ᑭᖑᓪᓕᖅᐹᒥ, ᐃᓕᑕᕆᔪᒪᕙᕋ 
ᐊᑯᓂᒻᒪᕆᒃ ᐱᖃᓐᓇᕆᓯᒪᔭᕋ ᕼᐃᐅ ᕕᐅᓴᓐ ᒥᐅᕆᒫ ᐅᔭᕋᓐᓂᐊᖅᑎᒃᑯᓐᓃᙶᖅᑐᖅ. ᓂᕈᐊᖅᑕᐅᓚᐅᖅᑎᓐᓇᒍ 
ᓱᓕ ᐋᔩᐋᔩᖅᑎᐅᓚᐅᖅᐳᖅ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᒻᒧᑦ, 
ᑕᑯᔪᒥᓇᖅᐳᖅ ᑕᕝᕙᓂ ᑕᑯᒋᐊᖓ, ᒥᑕᐅᑎᒋᓴᓱᐊᙱᑕᕋᓗᐊᕋ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐹᓇᐸᔅ. 
 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

196

ᐸᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕆᔪᒪᓄᕙᕋ ᓚᐃᒥᑭ ᑲᒃᑭᒃ ᐃᓐᓇᑐᖃᐅᔪᖅ. 
ᐃᓐᓇᑐᖃᐃᑦ ᖃᑦᑏᓐᓇᕈᖅᓯᒪᔪᒻᒪᕆᐅᓕᕐᒪᑕ, ᑭᓯᐊᓂ ᖁᕕᐊᓇᖅᐳᖅ ᑕᑯᔭᕆᐊᖓ ᑕᕝᕙᓂ. 
ᐃᓕᑕᖅᓯᓗᐊᖃᑦᑕᖏᓐᓇᒪ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ, ᑭᓯᐊᓂ ᐃᓕᑕᖅᓯᔪᓐᓇᖅᓯᑲᐃᓐᓇᕋᑖᕋᒪ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᒋᕗᖓ ᐊᐅᓱᐃᑦᑐᒥᐅᓂᒃ, ᐊᖏᔪᕋ ᑲᒃᑭᒃ 
ᐊᒻᒪᓗᑕᐅᖅ, ᐅᕙᓃᑦᑐᖃᕐᒥᒻᒪᑕ ᑭᒡᒐᖅᑐᖅᑕᕐᓂᒃ, ᓴᐃᒪᓐ ᕿᓚᕝᕙᖅ, ᐃᖅᓱᒃᑎᑦᑕ, ᓄᓕᐊᖓ, ᕼᐋᓇ ᕿᓚᕝᕙᖅ. 
ᑐᙵᓱᒋᑦ. 
 
ᐊᒻᒪᑕᐅᖅ, ᑕᐃᒃᑯᐊ ᒪᕐᕉᒃ ᐃᖅᑲᓇᐃᔭᖃᑎᒌᓯᒪᔮᒃᑲ ᐊᑯᓂᒃ, ᐊᑯᓂᕈᓗᒃ ᐃᖅᑲᓇᐃᔭᖃᑎᒋᓯᒪᔮᒃᑲ ᐅᖓᑖᓄᑦ 20 
ᐊᕐᕌᒍᐃᑦ, ᓄᓇᑖᕋᓱᐊᖃᑦᑕᑎᓪᓗᑕ, 20-ᒋᓕᖅᑕᖓᓂᒃ ᓇᓪᓕᐅᓂᖅᓯᐅᓂᐊᕐᒪᑕ ᕕᕝᕗᐊᓕᐅᓂᐊᖅᑐᒥ, ᕋᐃᒪᓐ 
ᓂᖏᐅᑦᓯᐊᖅ ᐊᒻᒪᓗ ᔭᐃᒥᓯ ᐃᑦᑐᓗᒃ, ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎᕗᑦ ᐃᓕᑕᖅᓯᕋᑖᕋᓗᐊᖅᑎᓪᓗᒍ ᑖᒃᑯᓂᖓ ᐃᓄᓐᓂᒃ. 
ᐅᕙᖓᑦᑕᐅᖅ ᐃᓕᑕᖅᓯᔪᒪᓪᓗᖓ ᕋᐃᒪᓐ ᓂᖏᐅᑦᓯᐊᖅᒥᑦ, ᑲᖏᖅᖠᓂᕐᒥᐅᑕᖅ. ᐃᑲᔪᖅᑐᐃᓪᓚᕆᓲᖑᒻᒪᑦ 
ᐃᓄᓐᓂᒃ ᐊᒻᒪᓗ ᖁᔭᓐᓇᒦᕈᒪᓪᓗᒍ ᐊᒻᒪᑕᐅᖅ ᐅᖃᕈᒪᓪᓗᖓ ᒥᔅᑕ. ᓂᖏᐅᑦᓯᐊᖅ, ᐃᓕᕝᕕᒋᔪᓐᓇᖅᑕᕗᑦ 
ᓂᕈᐊᕐᓇᐅᓕᖅᑲᑦ. ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ. ᕋᐃᒪᓐ ᖃᐅᔨᒪᔭᐅᑦᑎᐊᖅᑐᖅ ᐃᓅᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐲᑯ. 
 
ᐊᖓᔪᖅᖄᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᓪᓚᕆᑉᐳᖓ ᐅᓪᓗᒥ ᓇᓗᓇᐃᖅᓯᒍᓐᓇᕋᒪ 
ᐊᑕᐅᓯᐅᖏᑦᑑᓐᓂᒃ ᐃᓅᓐᓂᒃ ᑲᑎᒪᕕᒻᒧᑦ. ᓯᕗᓪᓕᖅᐹᒥ, ᐃᒃᓯᕚᖅᑐᖅ ᐅᖓᑖᓂ ᐹᓇᐹᓯᐅᑉ, 
ᖃᐅᔨᒪᔭᐅᑦᑎᐊᖅᑐᖅ ᓯᓚᕐᔪᐊᕐᒥ �ᐋᑭᒃᑎ, ᐊᓕᐊᓇᐃᒍᓱᑉᐳᒍᑦ ᑲᑎᒪᕕᒻᒨᕈᓐᓇᕐᒪᑦ ᐅᓪᓗᒥ. ᖃᐅᔨᒪᔭᐅᑦᑎᐊᖅᑐᖅ 
ᓯᓚᕐᔪᐊᕐᒥᐅᓄᑦ ᐊᒻᒪᑕᐅᖅ ᑕᒫᓂ ᓄᓇᕗᒻᒥ, ᓄᓇᕗᑦ ᐋᖓᔪᖅᑳᑯᕕᐊᓂ ᐊᒻᒪᓗ ᐱᙳᐊᖃᑎᒋᓯᒪᔭᕋ, ᐊᒻᒪᓗ 
ᐃᖅᑲᑦᑐᐃᕕᒻᒥ ᐃᑲᔪᖅᑎᐅᓪᓗᓂ ᐃᖃᑐᖅᑕᐅᔪᓄᑦ, ᓇᒻᒥᓂᖃᑦᑎᐅᔪᖅ, ᐊᒻᒪᓗ ᐊᑖᑕᐅᓕᕋᑖᖅᑐᖅ 
ᐃᓚᒋᔭᐅᓪᓗᓂᓗ ᓄᓇᕗᒻᒥ ᐆᒪᖅᑯᑎᓕᕆᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᕋᓛᓄᑦ. ᐊᓕᐊᓇᐃᒍᓱᑦᑎᐊᖅᑯᒍᑦ 
ᑕᕝᕙᓃᒍᓐᓇᕐᒪᑦ ᐅᓪᓗᒥ, ᒥᔅᑕ. ᐳᕌᑦ ᕚᕗᓪ. 
 
ᓴᓂᑦᑎᐊᖓᓂ ᐳᕌᑦ ᖃᐅᔨᒪᔭᐅᑦᑎᐊᕐᒥᔪᖅᑕᐅᖅ ᓄᓇᖃᑦᑎᐅᔪᖅ ᓄᓇᕗᒻᒥ, ᐊᑯᓂᕈᓗ ᐱᔨᖅᑎᖅᓯᒪᔪᖅ ᑕᕝᕙᓂ 
ᑲᑎᒪᕕᒻᒥ, ᐱᖃᓐᓂᕆᒻᒪᕆᑦᑕᕋ ᐊᑯᓂᐅᓕᖅᑐᖅ. ᐊᓕᐊᓇᐃᒋᓪᓗᒍ ᐊᐃᕙᖃᑎᒋᔭᕆᐊᖓᓂᒃ ᑭᓱᑐᐃᓐᓇᕐᓄᑦ, 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ. 
 
ᑐᓄᓐᓂ, ᑕᓕᖅᐱᓐᓂ ᓇᓗᓇᐃᖅᓯᒍᒪᓪᓗᖓᓗ ᑲᑎᒪᕕᒻᒧᑦ, ᐋᓪᓚᐅᖏᑦᑐᖅ ᒪᓕᒐᓕᐅᖅᑎᓄᑦ ᑲᑎᒪᕕᒻᒥ, ᔮᓂ 
ᒪᐃᒃ, ᐅᒥᐊᖃᑦᑐᖅ ᐊᖏᓂᖅᓴᕐᒪᕆᒻᒥᒃ ᐅᒥᐊᓐᓂᒃ, ᐊᐅᓚᐅᑎᑦ, ᓱᑲᓕᓂᖅᓴᐅᓪᓗᓂᓗ ᐅᕙᖓ ᐱᖏᓐᓂᒃ.  

ᑭᓯᐊᓂᓕ ᐅᖃᖅᑏ, ᐃᒪᕐᒥ ᐃᓕᒪᑦᑕᐅᓂᖅᓴᐅᔪᖅ ᐅᕙᓐᓂᒃ ᐊᒻᒪᓗ ᑕᒫᓂ ᐊᐅᔭᐅᓂᐊᖅᑐᒥᒃ 
ᐊᓂᒍᐃᓇᓱᒋᐊᖃᕐᓂᐊᖅᑐᓂᒃ ᐃᓕᒪᓱᓐᓂᕐᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. 
 
ᐃᓕᑕᖅᓯᔪᒪᓪᓗᖓ ᑐᓵᔭᖅᑐᖅᓯᒪᔪᓂᒃ ᑕᕝᕗᖓ. ᐊᓕᐊᓇᐃᒍᓱᑉᐳᖓ ᖃᐅᔨᒃᑲᐃᒍᓐᓇᕐᕋᒪ ᐅᐸᑦᑕᐅᓯᒪᓂᑦᑎᓐᓄᑦ 
ᑲᑎᒪᕕᒻᒧᑦ ᖁᓕᑦ ᑲᓇᑕᐅᑉ ᒪᓕᒐᓕᐅᖅᕕᐊᓃᖔᖅᑐᑦ. ᑖᒃᑯᐊ ᐃᓅᓱᒃᑐᐃᑦ ᒪᓕᒐᓕᐅᖅᑎᓐᖑᐊᑦ ᐃᓚᒋᔭᐅᔪᑦ 
ᐱᒻᒪᕆᐊᔪᒧᑦ ᑲᓇᑕᒥ ᐱᓕᕆᐊᖑᔪᒧᑦ. ᐃᖃᓗᓐᓃᑦᑐᑦ ᑕᒫᓂ ᐱᓇᓱᐊᕈᓯᕐᒥ ᕿᒥᕐᕈᒋᐊᖅᑐᖅᑐᑎᒃ. ᐅᑯᐊᖑᔪᖅ, 
ᒪᒥᐊᒋᐊᖃᑦᑐᖓ, ᐊᑎᖏᓐᓂᒃ ᐅᖃᑲᒻᒪᑐᐃᓐᓇᕆᐊᖃᕋᒪ, ᓴᐃᒪᓐ ᐸᐃᓕ, ᓵᓐ ᑐᓇ, ᓵᑦ ᑯᕆ, ᑭᓕᐅᕐ ᑎᐊᒧᕐᔅ, 
ᔨᐅᕆᒥ ᒋᑖᑦ, ᐋᓐᓄᕈ ᒪᒃᑖᓄᑦ, ᓴᐃ ᓄᔨ, ᑯᓘ ᐸᓛᓴᒻ, ᑕᐃᕕᑦ ᓯᐊᑐᕆᒥᐅᔅᑭ, ᐋᑕᒻ ᐅᐊᓱ ᐊᒻᒪᓗ ᐃᓚᐃ 
ᐅᐊᓪᑯ. ᐊᕙᓂ ᐃᒃᓯᕚᖅᑐᑦ ᐊᒻᒪᓗ ᒪᒥᐊᓇᖅ ᐊᑎᖏᓐᓂᒃ ᐅᖃᑲᒻᒪᒃᑯᒪ. 
 
>>ᐸᑦᑕᑐᖅᑐᑦ  
 
ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓕᑕᕆᔭᐅᖅᑲᐅᔫᒐᓗᐊᖅ ᒪᓕᒐᓕᐅᖅᑎᒧᑦ 
ᐃᖃᓗᖅᑦᑑᑦᑎᐊᕐᒧᑦ. ᔭᐃᒥᓯ ᐃᑦᑐᓗᒃ ᐃᓕᑕᕆᔪᒪᔭᕋ ᑕᓗᕐᔪᐊᕐᒥᐅᑕᑐᖃᐅᒐᓗᐊᖅ. ᐊᒻᒪᓗ ᒥᔅᑕ. ᐲᑐᓴᓐ, 
ᖃᐅᔨᒪᖁᓪᓗᑎᑦ ᑕᓗᕐᔪᐊᕐᒥᐅᑕᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ, ᓈᓴᐅᑎᓕᒃ 7, 
ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 

ᓈᓴᐅᑎᓕᒃ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑎ 046 - 2(1): ᐅᐊᓇᐸᐃᒥ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᒻᒥᕕᐅᑉ ᐊᑐᖅᑐᐊᖅᑕᐅᓂᖓᓄᑦ ᐊᖏᕈᑎᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. 
 
ᐃᒃᐸᔅᓴᖅ, ᖃᐅᔨᓚᐅᕐᕋᑦᑕ ᑮᓇᐅᔭᐃᑦ ᖃᐅᔨᓴᖅᑎᖓᓂᒃ, ᒐᕙᒪᒃᑯᑦ ᐊᑎᓕᐅᖅᑐᒥᓂᐅᓂᖏᓐᓂᒃ 
ᐊᑕᐅᓯᐅᖏᑐᒻᒪᕆᒻᒥᒃ, ᒪᕐᕈᑐᐃᓐᓇᐅᖏᑦᑑᓂᒃ, ᐱᖓᓱᓂᒃ ᐊᑦᔨᒌᖏᑦᑐᓂᒃ ᐊᑐᖅᑐᐊᓂᕐᒧᑦ ᐊᖏᕈᑎᓂᒃ ᑖᒃᓱᒧᖓ 
ᐊᐅᓇᐸᐃᒥ ᐋᓐᓂᐊᕕᓕᐊᖅᑐᓄᑦ ᑐᔪᒻᒥᕕᖓᓂᒃ ᐋᖅᑭᒃᓯᔭᕇᓚᐅᖅᑎᓐᓇᒋᑦ. ᖃᐅᔨᒪᓕᖅᑐᒍᑦ ᑖᒃᑯᐊ ᑎᑎᖅᑲᐅᔪᑦ 
ᐱᑕᖃᖏᒻᒪᑕ ᓱᓕ, ᓲᕐᓗ ᐅᑯᐊ ᑐᒃᓯᕋᐅᑎᑦ ᐊᒻᒪᓗ ᒪᕐᕉᒃ ᐊᑐᖅᑐᐊᕈᑎᑦ ᐊᑎᓕᐅᖅᑕᐅᓯᒪᔫᒃ 
ᐊᖏᖅᑕᐅᓂᑰᓚᐅᖏᑦᑑᒃ. ᐊᐱᖅᑯᑎᒐ ᐊᖓᔪᖅᑳᒧᑦ, ᖃᓄᐃᓕᐅᕐᓚᐅᕐᒪᖔᑕ ᐱᓕᕆᕕᐊ ᑕᐃᒪᓐᓇᐃᖃᑦᑕᖁᓇᒍ 
ᐊᐅᓚᑦᑎᑲᒻᒪᓂᒃᑯᑦ ᐊᑐᖅᑕᐅᑲᓐᓂᖁᓇᒍ ᑕᒪᑐᒧᖓ ᒐᕙᒪᒃᑯᑦ ᓄᓇᕗᒻᒥ ᐋᖅᑭᒃᓯᒪᔭᖏᓐᓄᑦ 
ᐋᓐᓂᐊᕐᕕᓕᐊᖅᐸᑦᑐᓄᑦ ᑐᔪᒻᒥᕕᖏᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐳᕋᐅᓐ. 

ᐊᖓᔪᖅᑳᖅ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓ ᑰᓕᐅᑉ ᐊᐱᖅᑯᑎᒋᔭᖓᓄᑦ, 
ᒫᓐᓇᕋᑖᖅ, ᐋᔩᖃᑎᒌᒍᑕᐅᓚᐅᖅᑐᖅ ᐊᒻᒪᓗ ᐊᖏᖅᑕᐅᓗᑎᒃ. ᐊᖏᖅᑕᐅᓂᖓ ᑕᐃᒫᑦᑎᐊᖑᓚᐅᖏᑦᑑᒐᓗᐊᖅ 
ᐊᒻᒪᓗ ᑮᓇᐅᔭᓄᑦ ᖃᐅᔨᓴᖅᑎ ᓈᒻᒪᔅᓴᓚᐅᖏᑦᑐᑦ ᐊᖏᖅᑕᐅᓂᒥᓂᖓᓄᑦ, ᑕᐃᒪᐃᒻᒪᑦ, ᑐᑭᓯᓱᒋᕙᕋ ᑕᐃᒪᓐᓇ 
ᐅᐊᓇᐸᐃᒥ ᐋᓐᓂᐊᕕᓕᐊᖅᑐᓄᑦ ᑐᔪᒻᒥᕕᐅᑉ ᒥᒃᓵᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᑐᑭᓯᒐᒪᓕ ᒐᕙᒪᒃᑯᑦ ᐊᑐᖅᑕᖓᓂᒃ, ᓴᓇᔪᓕᕆᔨᒃᑯᑦ ᑲᒪᒋᔭᖃᒻᒪᑕ ᐊᑐᖅᑐᐊᕐᓂᕐᒥᒃ 
ᐊᒻᒪᓗ ᐋᔩᖃᑎᒌᓐᓂᕐᒥᒃ ᐊᒻᒪᓗ ᐊᖓᔪᖅᑳᖃᕝᕕᒃ ᐊᖏᓚᐅᖅᑐᑎᒃ ᐃᓘᓇᑎᒃ ᐊᑐᖅᑐᐊᕐᓂᕐᒧᑦ ᐊᖏᕈᑎᐅᔪᑦ 
ᑖᒃᑯᑎᒎᓈᖃᑦᑕᕐᓗᑎᒃ ᓴᓇᔪᓕᕆᔨᒃᑯᑦ. ᒫᓐᓇᐅᔪᖅ, ᑕᐃᒪᓐᓇ ᐃᓕᖅᑯᓯᖃᖃᑦᑕᓚᐅᖅᑐᑦ, ᑭᓯᐊᓂᓕ ᒫᓐᓇᐅᔪᖅ 
ᑖᒃᑯᑎᒎᓈᕆᐊᖃᓕᕐᒪᑕ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑎᒍᑦ. ᖃᓄᐃᒻᒪᑦ ᑕᐃᒪᓐᓇᐃᓚᐅᖅᐸᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐋᔩᖃᑎᒌᓐᓇᓱᐊᖅᑎᓪᓗᒋᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᐊᖏᖅᑕᐅᔪᒪᓪᓗᖓ ᐅᕝᕙᓘᓐᓃᑦ ᐅᖃᐅᔾᔭᐅᑦᑎᐊᕐᕈᒪᓪᓗᖓ 
ᑕᐃᒪᓐᓇᐃᑲᓐᓂᔾᔮᖏᑦᑐᖅ ᑭᖑᓂᐊᒍᑦ. ᑕᐃᒪ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ ᑲᒪᒋᔭᖃᑦᑐᑦ ᐊᑐᖅᑐᐊᕐᓂᕐᒧᑦ 
ᐊᖏᕈᑎᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᐄ, ᑎᓕᓂᐊᖅᐸᒃᑲ ᑕᐃᒪᓐᓇᐃᖁᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑎ 047 - 2(1): ᐊᖏᖃᑎᒌᒍᑎᓕᐊᖑᕙᓪᓕᐊᔪᑦ ᖃᓄᐃᓕᖓᓕᕐᓂᖏᑦ ᓴᓂᑭᓗᐊᑉ ᕿᑭᖅᑕᖏᓐᓂ 

ᐱᔪᓂᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ, ᐊᐱᕆᔪᒪᓪᓗᖓ 
ᐊᐱᖅᑯᑎᒋᓚᐅᖅᑕᕐᓂᒃ ᓯᕗᓕᖅᑎᒧᑦ. ᐊᑯᓂᕈᓗᒃ ᐱᓕᕆᐊᖃᖅᓯᒪᓕᕋᑦᑕ ᕿᑭᖅᑕᓂᒃ, ᐱᓗᐊᖅᑐᒥᒃ 
ᓴᓂᑭᓗᐊᕐᒥᐅᑕᖅ ᑐᓴᖃᑦᑕᖅᓯᒪᓕᕐᒪᑦ ᐃᓱᒫᓘᑎᐅᔪᓂᑦ ᕿᑭᖅᑕᓄᑦ. ᑕᐃᒪᐃᒻᒪᑦ, ᐱᓕᕆᐊᖃᑦᑎᓪᓗᑕ 
ᕿᑭᖅᑕᕐᓂᒃ, ᓇᓗᖏᓚᖓ ᓯᕗᓕᖅᑎ ᐃᖅᑲᐅᒪᔪᖅ, ᐅᓪᓗᒥᒧᑦ ᓱᓕ, ᓴᓂᑭᓗᐊᕐᒥᐅᑕᐃᑦ ᐃᓱᒫᓘᑎᖃᑦᑐᑦ. 
 
ᑕᒪᑐᒧᖓ ᐃᒪᖓᓄᑦ ᓴᓂᑭᓗᐊᑉ ᐊᒻᒪᓗ ᕿᑭᖅᑕᐃᑦ ᐱᖁᑎᒋᔭᐅᔪᑦ ᒐᕙᒪᑐᖃᒃᑯᓐᓄᑦ, ᒐᕙᒪᒃᑯᑦ 
ᕿᑭᖅᑕᖁᑎᖏᑦ, ᐊᒻᒪᓗ ᓄᓇᕗᑦ ᐃᓚᖏᓐᓂᒃ ᐱᖁᑎᖃᕆᓪᓗᑎᒃ, ᑕᒪᓐᓇ ᐱᑦᔪᑎᒋᓪᓗᒍ ᐊᐱᕆᔪᒪᔪᖓ 
ᓯᕗᓕᖅᑎᒥᒃ, ᕿᑭᖅᑕᐃᑦ ᒥᒃᓵᓄᑦ. ᑯᕇ ᐊᓪᓚᐃᑦ ᔭᐃᒥᓯ ᕙᐃᒥᐅᑦ ᒫᓐᓇ ᐊᖏᖃᑎᖃᕋᒧᐊᖅᑐᑦ ᑲᓇᑕᐅᑉ 
ᒐᕙᒪᖏᓐᓂᒃ ᐱᔾᔪᑎᒋᑦᓱᒋᑦ ᑕᑲᒃᑯᐊ ᕿᑭᖅᑕᐃᑦ. ᖃᓄᐃᓕᖓᓕᖅᑲᑦ ᐊᖏᖃᑎᒌᒐᓱᐊᕈᑏᑦ ᑕᑲᒃᑯᓄᖓ 
ᕿᑭᖅᑕᓄᑦ ᐅᓪᓗᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᐅᓂᖓᓂ, ᐊᐅᔨᒪᑦᓯᐊᐃᑦᑐᒍᑦ ᐊᖓ 
ᐊᖏᖃᑎᒌᒐᓱᐊᕐᓂᖏᑦ ᐱᔭᕇᓛᕐᒪᖔᑕ, ᑭᓯᐊᓂ ᐅᖃᐅᑎᒍᒪᔭᕋ ᒪᓕᒐᓕᐅᖅᑎ ᑕᐃᒃᑯᐊ ᐃᓄᐃᑦ 
ᐊᖏᖃᑎᒌᒐᓱᐊᖅᑐᑦ ᐊᓱᐊᖅᓯᖁᓗᒋᑦ ᒪᓕᒐᕐᓂᒃ ᐊᑐᐊᕆᐊᓕᒻᒥᓐᓂᒃ ᐱᔾᔪᑎᒋᓗᒋᑦ 
ᐊᖏᖃᑎᒌᒐᓱᐊᕐᐊᓕᐊᓇᐃᒍᓱᑉᐳᖓ ᐊᑐᐊᖅᓯᒋᐊᖃᖅᓱᑎᓪᓗ ᐱᑕᖃᓗᐊᕆᐊᖃᕐᓂᖏᓐᓂᒃ ᐅᕚᓗ 
ᐊᑐᒐᕆᒋᐊᓕᓐᓂᒃ ᐊᖏᖃᑎᒌᒐᓱᐊᕐᓂᕐᓄᑦ ᐱᔾᔪᑎᒋᓗᒋᑦ ᐃᓄᐃᑦ ᕿᑭᖅᑕᐃᒥᐅᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 

ᖃᑦᑐᒃ (ᑐᓵᔨᒃᑯᑦ): ᓇᑯᕐᒦᒃ ᐅᖃᖅᑏ ᑭᐅᒐᕕᑦ, ᓇᑯᕐᒦᒃ ᒥᓂᔅᑖ. ᑭᓯᐊᓂ ᑐᑭᓯᑎᑕᐅᑦᓯᐊᕈᒪᔪᖓ. ᒥᓂᔅᑕ ᐅᖃᖅᑲ 
ᓴᓂᑭᓗᐊᕐᒥᐅᑦ ᐊᑎᓕᐅᖃᑕᐅᒋᐊᖃᕆᐊᖏᑦᑕᐅᖅ ᐊᖏᖃᑎᒌᒍᒻᒥ? ᑕᐃᒫᒃ ᐅᖃᖅᑲ ᓯᕗᓕᖅᑎ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒌᒍᒻᒥᒃ ᐊᑎᓕᐅᖅᓯᒪᔪᑦ 1993-ᒥ ᐊᒻᒪᓗ 
ᐃᒪᐃᓕᖓᑦᓱᓂ, ᐱᔾᔪᑎᒋᑦᓱᒋᒃ ᓄᓈᒃ 1 ᐊᒻᒪᓗ 2, ᑕᐃᒃᑯᐊ ᐊᐃᑉᐹ ᑕᓯᐅᔭᕐᔪᐊᕌᓗᒻᒧᑦ ᐊᐃᑉᐹ ᐊᖏᐊᑎᒌᒍᒻᒧᑦ 
ᐊᖏᖃᑎᒌᒍᑦ. ᓴᐳᒻᒥᔭᐅᓂᐊᖅᑐᑦ ᐃᓄᐃᑦ ᕿᑭᖅᑕᐃᒥᐅᑦ ᐊᒻᒪᓗ ᐃᒪᐃᑦᑐᖃᕐᓂᐊᕐᐸᑦ, ᐊᖏᖃᑎᒌᒍᑏᑦ 
ᑲᔪᓯᓐᓂᕐᐸᑕ, ᐊᐱᕆᓯᒪᔭᒃᑲ ᑭᒡᒐᑐᖅᑎᖃᖁᑦᓱᒋᑦ ᓄᓇᕗᑦ ᒐᕙᒪᖓᓃᙶᖅᑐᒥᒃ ᐊᖏᖃᑎᒌᒐᓱᐊᖅᑎᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᑕᓯᐅᔭᕐᔪᐊᕌᓗᒻᒧᑦ. ᑲᑦᑐᒃ. 
 
ᖃᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᑦᓯᐊᖅ ᐃᖅᑲᐅᒪᒍᒪ ᑕᐃᒃᑯᐊ ᓄᓈᒃ 1 ᐊᒻᒪᓗ 2 
ᑕᓯᐅᔭᕐᔪᐊᕌᓗᒻᒥ, ᑕᐃᒃᑯᐊ ᐃᓄᐃᑦ ᓂᒡᒋᐊᓕᒥᐅᑦ ᓴᓪᓕᖅᒥ ᐊᑖᓃᑦᑐᑦ, ᑖᕙᓂᒐᓚᒃ, ᔭᐃᒥᓯ ᕙᐃᒥ ᑎᐊᓂᓂᒃ 
ᐊᓪᓚᓕᒃ. 
 
ᐊᐱᖅᓱᐳᖓ ᑕᐃᒃᑯᐊ ᐃᓄᖏᑦ ᓴᓂᑭᓗᐊᒥᐅᑦ ᐊᑎᓕᐅᖃᑕᐅᓛᕐᒪᖔᑕ ᑖᒃᑯᓄᖓ, ᑖᑦᓱᒧᖓ ᐊᖏᖃᑎᒌᒍᒻᒧᑦ 
ᑕᐃᒫᒃ ᑕᐃᒃᑯᐊ ᓄᓇᐃᑦ, ᐆᒪᔪᕋᓱᐊᕐᕕᖏᑦ ᓴᐳᒪᔭᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐅᑐᑦᓱᒍ ᐊᖏᖃᑎᒌᒍᑦ, ᐅᖃᖅᑐᖅ ᑕᐃᒻᓇ ᓄᓇ 2 
ᐃᓚᒋᔭᐅᒋᐊᖓ ᔭᐃᒥᓯ ᕙᐃᒧᑦ ᐊᒻᒪᓗ ᐃᓘᓐᓇᑎᒃ ᐃᓄᐃᑦ ᐆᒪᔪᕐᓂᐊᕐᕕᖏᑦ ᓴᐳᒻᒥᔭᐅᑦᓱᑎᒃ ᐊᒻᒪᓗ 
ᐊᖏᖃᑎᒌᒍᒻᒦᑦᓱᓂ ᐊᒻᒪ ᑕᐃᒫᒃ ᐅᖃᑲᐃᓐᓇᕋᒪ ᓱᖅᑯᐃᒪᓂᐊᖅᑐᒍᑦ ᑕᑲᒃᑯᐊ ᓴᓂᑭᓗᐊᕐᒥᐅᑦ ᐃᓄᖏᑦ 
ᓂᐱᖃᕈᓐᓇᕆᐊᖏᑦ ᑖᒃᑯᓄᖓ ᐊᖏᖃᑎᒌᒐᓱᐊᕈᑎᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 048 - 2(1): ᕗᓇᕗᒻᒥ ᐃᑯᒻᒪᐅᓯᕆᔩᑦ ᐊᒻᒪᓗ ᓈᓴᐃᔩᑦ ᐊᖓᔪᖅᑳᖓᑕ ᐅᓂᒃᑳᓕᐊᖏᑦ 
 
ᐲᑕᓴᓐ: ᖁᐊᓇᖅ ᐅᖃᖅᑏ. ᐊᐱᖅᑐᑎᒐ ᒥᓂᔅᑕᖓᓄᑦ ᐃᑯᒻᒪᐅᓯᕆᔩᑦ ᐊᒻᒪᓗ ᑐᕌᖓᑦᑐᓂ ᓈᓴᐃᔩᑦ 
ᐊᖓᔪᖅᖄᖓᑕ ᐅᓂᒃᑳᓕᐊᕆᓯᒪᔭᖏᓐᓂᒃ ᐊᓚᒃᑲᖅᑕᐅᓚᐅᖅᑐᓂ ᐃᑉᐸᑦᓴᖅ. ᐅᖃᖅᑏ, ᐃᖃᕐᕋᓂᒃ ᒪᕐᕉᓐᓂᒃ 
ᐱᖓᓱᓂᓪᓗᑭᐊᖅ ᐃᑉᐸᑦᓴᖅ ᐅᓐᓄᒃᑯᑦ ᐅᖃᓕᒫᓚᐅᖅᑐᖓ ᕼᐊᑭᙱᓐᓂᖏᓐᓂ. ᐊᓕᐊᓇᐃ ᖁᕕᐊᒋᓚᐅᖅᐸᒃᑲ 
ᕼᐊᑭᖅᑐᑦ. 
 
ᓈᓴᐃᔨᐅᑉ ᐅᓂᒃᑳᖏᓐᓂ, ᐊᑲᐃᓪᓕᐅᕈᑕᐅᓗᐊᙳᐊᖅᑐᑦ ᓄᓇᕗᒻᒥ ᐃᑯᒻᒪᐅᓯᕿᔨᓄᑦ 
ᐊᐅᓚᑦᓯᑲᒻᒪᓂᕐᒨᖓᓗᐊᖅᑐᕐᔫᔮᖅᑐᑦ. ᒥᓂᔅᑕ ᐅᖃᐅᔾᔨᒍᓐᓇᑐᑦᓴᐅᔪᖅ ᒪᓕᒐᓕᐅᖅᑎᓂᒃ 
ᐃᖅᑲᓇᐃᔭᖅᑎᑦᓯᓂᐊᑐᐊᕈᓂ ᐊᖓᔪᖅᑳᖏᓐᓂᒃ ᐱᔪᓐᓇᖅᑐᓂᒃ ᐊᒻᒪᓗ ᐊᐅᓚᓐᓗᒋᑦ ᐃᑯᒻᒪᐅᑎᓄᑦ ᐊᑭᓄᑦ 
ᐃᑲᔪᖅᑕᐅᒍᑏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐄ. ᐅᖃᕈᓐᓇᖅᑐᖓ ᑕᐃᒃᑯᐊ ᐊᒥᓲᓂᕐᓴᐃᑦ 
ᐊᖓᔪᖅᑲᐅᑕᐅᔪᑦ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᕐᓯᒪᓕᖅᑐᑦ, ᑕᐃᓐᓇᓗ ᐊᖓᔪᖅᑳᑕᖅᑲᐅᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯ ᑯᐊᐳᕇᓴᒃᑯᑦ ᒥᓂᔅᑕᒧᑦ ᑐᖏᓕᐅᖃᑦᑕᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓂ. ᑕᐃᒪᓕ, ᐄ, 
ᐊᖓᔪᖅᑲᐅᑕᐅᔪᑦ ᐊᓯᔾᔨᕐᓯᒪᓕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒧᑦ ᐅᓪᓗᒥᐅᔪᖅ ᑕᐃᒃᑯᐊ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑲᔪᓯᓐᓇᕐᒪᖔᑕ ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ ᐋᖅᑭᒃᓱᐃᓂᐊᖅᑐᓂᒃ 
ᑎᑎᕋᖅᑕᐅᓂᖏᑕ ᑕᒻᒪᕐᓯᒪᓚᐅᕐᓂᖏᓐᓄᑦ, ᐊᑭᓕᒐᒃᓴᐅᔪᑦ ᐋᖅᑭᒃᑕᐅᑦᑎᐊᕐᓗᑎᒃ ᐊᒻᒪᓗ ᖃᐅᔨᓴᑦᑎᐊᕐᓗᒋᑦ 
ᐊᑭᓕᔾᔪᑎᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᕈᓐᓇᖅᑐᖓ ᐃᖅᑲᓇᐃᔭᖅᑎᖃᓕᕋᑦᑕ ᐱᖓᓱᓕᒃ ᐃᖅᑲᓇᐃᔭᖅᑎᓪᓚᕆᐅᔪᓂᒃ 
ᑮᓇᐅᔭᓕᕆᓂᕐᒥᒃ ᐊᔪᙱᑦᑐᓂᒃ ᖃᒪᓂᑦᑐᐊᒥ ᐊᓪᓚᕝᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᐊᖏᖅᑕᐅᓯᒪᔪᑦ 
ᑲᑎᒪᔨᐅᔪᑦ ᑎᓕᓯᓯᒪᓕᕐᒪᖔᑕ ᓯᓚᑖᓐᓂᖓᖅᑐᒥᒃ ᑲᑎᒪᔨᐅᓂᐊᖅᑐᒥᒃ ᖃᐅᔨᒪᓂᖃᑦᑎᐊᖅᑐᒥᒃ ᑮᓇᐅᓕᕆᓂᕐᒥᒃ 
ᖃᐅᔨᒪᔨᑕᕆᔭᐅᖃᑦᑕᕐᓂᐊᖅᑐᓂᒃ ᑕᐃᒃᑯᓄᖓ ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ (ᑐᓵᔨᒃᑯᑦ): ᐊᒥᓱᐊᓗᓐᓂᒃ ᑲᑎᒪᔨᖃᕆᐊᖃᕐᓂᐊᖅᑐᒍᑦ 
ᐊᐅᔭᐅᓕᖅᐸᑦ, ᐅᑭᐊᒃᓵᓗᓐᓃᑦ (ᑐᓵᔨ ᓄᖅᑲᖅᐳᖅ): ᐊᒥᓱᓂᒃ ᑲᑎᒪᔨᑕᓛᖅᑐᒍᑦ ᑕᖅᑭᓂᒃ ᐊᒥᓱᑲᓪᓚᐅᔪᓂᒃ. 
ᐋᖅᑭᒃᓯᒪᓕᕋᔭᖅᑐᖅᑲᐃ ᐅᑭᐊᒃᓵᖓᓂ 2004. ᐊᒻᒪ, ᐄ, ᖃᐅᔨᒪᓂᐅᔪᖅ ᐊᔪᙱᓐᓂᐅᔪᖅ 
ᐱᓯᒪᔭᐅᔭᕆᐊᖃᕐᓂᐊᖅᑐᑦ ᑲᑎᒪᔨᒃᑲᓂᒃ ᓂᕈᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. ᐹᓇᐸᔅ. 
 
ᐊᐱᖅᑯᑎᑦ 049 - 2(1): ᐃᓕᓐᓂᐊᕈᑕᐅᔪᑦ ᖁᕝᕙᓯᓐᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᖅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᖃᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᐊᑦᑎᐊᕈ ᐊᒻᒪ 
ᐊᐱᕐᓱᕐᓂᐊᖅᐳᖓ ᐃᓱᒫᓗᒍᑎᒋᔭᐅᔪᖅ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ. 
 
ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᖃᓄᐃᑦᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᐊᑐᕐᒪᖔᑕ ᐃᓕᓐᓂᐊᕈᑕᐅᔪᑦ 
ᖁᕝᕙᓯᓐᓂᖏᑦ ᖃᐅᔨᓴᖅᑕᐅᓂᖏᓐᓄᑦ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᐃᓕᓐᓂᐊᕈᑎᖏᑕ ᖁᕝᕙᓯᓂᖏᓐᓄᑦ ᖃᐅᔨᓴᕐᓂᐅᔪᖅ 
ᓇᓗᓇᐃᒃᑯᑖᖅᑕᕈᑕᐅᓱᖑᒻᒪᑦ. ᐋᖅᑭᒃᑕᐅᓯᒪᔪᖅ, ᐅᖃᖅᑎ, ᑕᒪᒃᑯᓄᖓ ᐃᓄᓐᓄᑦ ᑭᓱᒥᒃᑭᐊᖅ ᐱᔾᔪᑎᖃᖅᑐᑎᒃ  

ᒍᕆᑦ 12-ᒥᒃ ᐱᔭᕇᕈᓐᓇᕐᓯᓯᒪᙱᑦᑐᑦ. ᐱᔭᕇᓚᐅᕐᓯᒪᙱᒃᑯᑦ ᒍᕆᑦ 12-ᒥᑦ, ᐃᓕᓐᓂᐊᕆᐊᒃᑲᓐᓂᕐᓗᑎᒃ 
ᖁᕝᕙᑲᓐᓂᖅᑎᓐᓇᓱᐊᕐᓗᒋᑦ, ᐱᔪᓐᓇᕋᔭᖅᑐᑎᑦ ᓇᓗᓇᐃᒃᑯᑕᐅᔪᒥᒃ ᑐᑭᓯᐅᓂᕆᔭᕐᓂᒃ ᐃᓕᓐᓂᐊᕈᑕᐅᔪᓂ 
ᐱᔪᓐᓇᕐᓂᕋᐃᔪᒥᒃ, ᑕᐃᒪᓕ ᖃᐅᔨᓴᕈᑕᐅᔪᓂ ᐊᒥᓱᑲᓪᓚᐅᔪᓂ ᑎᑎᕋᕆᐊᖃᕋᔭᖅᐳᑎᒃ ᐊᑎᖃᖅᑎᑕᐅᔪᑦ 
ᐃᓕᓐᓂᐊᕈᑎᐅᔪᑦ ᖁᑦᑎᓐᓂᖏᑕ ᓇᓕᒧᖓᓂ ᐃᓕᓐᓂᐊᕐᓂᖅ. 
 
ᐅᖃᖅᑏ, ᑕᐃᒪᐃᒃᑐᖃᖅᐸᓪᓕ ᑕᐃᓐᓇ ᐃᓄᒃ ᖃᐅᔨᓴᕈᑕᐅᔪᓂ ᑎᑎᕋᕈᓂ ᐊᔪᙱᒃᑯᓂᓗ ᓇᓗᓇᐃᒃᑯᑕᖅᑖᕐᓗᓂ. 
ᐅᖃᖅᑎ, ᑕᐃᓐᓇ ᓇᓗᓇᐃᒃᑯᑕᐅᔪᖅ ᐃᓕᑕᕆᔭᐅᓯᒪᔪᓐᓇᖅᑐᖅ ᐊᒥᓱᓂ ᓯᓚᑦᑐᓴᕐᕕᐅᔪᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑦᑎᔨᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᐃᓕᐅᖅᐸᒻᒪᖔᑕ ᑕᒪᒃᑯᐊ 
ᖁᑦᑎᓂᕐᓴᐅᔪᒥᒃ ᐃᓕᓐᓂᐊᕈᑕᐅᔪᓂᒃ ᓇᓕᒧᖏᓐᓂᒃ ᐱᔭᐅᕙᒃᑲᓗᐊᕐᒪᖔᑕ ᓄᓇᕗᒻᒥ, ᑕᐃᒪᐃᓗᐊᕐᓗᑎᒃ 
ᐊᓯᖏᓐᓂᒃ ᑲᓇᑕᒥ ᓇᓕᒧᓐᓂᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᑕᒪᒃᑯᐊ 
ᓇᓕᐊᑐᐃᓐᓇᖅ ᓄᓇᕗᒻᒥᐅᑕᐅᔪᖅ ᖃᐅᔨᓴᖅᑕᐅᒍᓂ ᑕᐃᒪᐃᑦᑐᓄᑦ ᐃᓕᓐᓂᐊᑲᓐᓂᕋᔭᖅᑐᑦ ᖃᐅᔨᓴᕈᑕᐅᔪᓂᒃ, 
ᐊᒻᒪᓗ ᐊᑦᑐᐊᔪᓂ ᖁᕝᕙᓯᓐᓂᖏᓐᓄᑦ ᖃᐅᔨᓴᕈᑕᐅᔪᓂᒃ ᑕᒪᓐᓇ ᐃᓕᑕᕆᔭᐅᓯᒪᓪᓗᓂ ᑲᓇᑕᓕᒫᒥ. ᑕᐃᒪᓕ, 
ᒪᓕᒃᑕᐅᔭᕆᐊᖃᖅᑐᖅ ᐊᔾᔨᑐᐃᓐᓇᕆᕙᐃᑦ ᓄᓇᕗᒻᒥ ᑕᐃᒪᐃᒻᒪᑕ ᐊᓪᐳᑕᒥ ᐳᕆᑎᔅ ᑲᓚᒻᐱᐊᒥ, ᐋᓐᑎᐅᕆᐅᒥ, 
ᖁᕝᕙᓯᓐᓂᖏᓐᓄᑦ ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᑦ ᐃᓚᒋᐊᕈᑦ. ᐹᓇᐸᔅ. 
 
ᐸᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᒫᓐᓇᒨᖓᔪᓂᑦ ᓇᓗᓇᐃᖅᓯᔪᓐᓇᖅᐹ ᑕᕝᕙᓂ 
ᒪᓕᒐᓕᐅᕐᕕᒻᒥ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑕ ᐋᖅᑮᒋᐊᕐᓂᕐᒧᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᐹᓪᓕᖅᑎᑦᑎᓂᕐᒧᑦ 
ᐱᔨᑦᓯᕐᓂᕐᓂᑦ ᒪᒃᑯᑦᑐᓄᑦ ᓄᓇᕗᒻᒥ ᐃᓐᓇᐅᓕᕋᑖᕐᓄᑦ ᐃᓕᓐᓂᐊᕐᓂᖅᑖᕈᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖏᑦ ᐱᓕᕆᐊᕆᓯᒪᔭᕗᑦ ᐊᒥᓱᑲᓪᓚᓐᓂᑦ 
ᐱᓇᓱᐊᕈᓯᐅᓚᐅᖅᑐᓂᑦ ᑎᒃᑯᐊᖅᓯᓪᓗᑕ ᓄᑖᒥᑦ ᐊᓪᓚᑦᑎᒥᑦ ᐃᓕᓐᓂᐊᕕᔾᔪᐊᕐᒥᑦ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᑐᓄᒃ ᐃᓕᑕᕆᔭᐅᔾᔪᑎᓕᕆᔨᒥᑦ. ᑕᐃᓐᓇ ᑎᓕᔭᐅᓂᐊᖅᐳᖅ ᐊᒻᒪᓗ ᐱᓕᕆᑎᑕᐅᓗᓂ ᓴᖅᑮᓗᓂ 
ᐃᓕᓐᓂᐊᕋᔅᓴᓂᒃ ᐊᒻᒪᓗ ᐱᔨᑦᓯᕐᓂᕐᓂᑦ ᓄᓇᕗᒻᒥ ᐃᖅᑲᓇᐃᔭᖅᑎᓕᒫᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓕᓐᓂᐊᕕᔾᔪᐊᕐᒥᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᑐᓄᒃ ᐃᓕᑕᕆᔭᐅᔾᔪᑏᑕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 050 - 2(1): ᐊᐅᓚᑦᑎᓂᖅ ᑮᓇᐅᔭᓕᐊᒃᑲᓂᕐᓂᒃ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖓᓐᓄᑦ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ. 
 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ ᐃᑉᐸᔅᓴᖅ ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖏᓐᓄᑦ, ᓴᖅᑭᑕᐅᓚᐅᕐᒪᑦ 
ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ ᐊᓯᐅᔨᓯᒪᒐᓗᐊᖅᑎᓪᓗᒋᑦ ᒥᓕᐊᒐᓴᓐᓂᒃ ᑮᓇᐅᔭᓂᒃ ᐊᒻᒪᓗ 
ᐊᐅᓚᑕᐅᑲᒻᒪᑐᒻᒪᕆᐅᓪᓗᑎᒃ, ᐊᖏᔪᖅᑲᐅᑏᑦ ᑐᓂᔭᐅᓚᐅᕐᒪᑕ $670-ᑕᐅᓴᓂᒃ ᐊᑭᓕᐅᑎᒃᑲᓐᓂᐅᔪᓂᒃ ᒪᕐᕉᓐᓂᒃ 
ᓯᕗᓪᓖᓐᓂᒃ ᐊᐅᓚᓂᖃᓕᖅᑎᓪᓗᒋᑦ.  
 
ᑖᒃᑯᐊ ᑐᓴᕋᔅᓴᐃᑦ ᑕᑯᒋᐊᓚᐅᕐᒥᒐᒃᑭᑦᑕᐅᖅ ᐅᓐᓄᒃ. ᐃᓚᖓᓂᑦ 6.6 ᒪᑉᐱᖅᑐᒐᖓᓂᑦ 40, ᐊᔾᔨᐅᙱᑦᑐᑦ 
ᐊᑭᓕᐅᑕᒥᓃᑦ ᓯᕗᓪᓕᖅᐹᐹᖏᓐᓄᑦ ᒪᕐᕉᓐᓄᒃ ᐊᕐᕌᒎᓐᓄᒃ, ᐊᐱᖅᑯᑎᒐᓕ ᐊᖓᔪᖅᑳᕐᒧᑦ, ᖃᓄᖅ ᐊᖓᔪᖅᑳᑦ 
ᐊᒻᒪᓗ ᑲᑎᒪᔩᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᖃᓄᐃᓕᐅᖅᐸᑦ ᖃᐅᔨᒪᒋᐊᖁᓪᓗᒋᑦ 
ᐊᑭᓕᖅᓱᖅᑕᐅᒃᑲᓐᓂᖁᒍᓐᓃᖅᑐᑎᒃ ᑮᓇᐅᔭᒃᑲᓂᕐᓂᒃ ᐊᐅᓚᑦᑎᑲᒻᒪᒃᑲᓗᐊᖅᑎᓪᓗᒋᑦ. ᑕᐃᒪᐃᖅᑰᔨᓚᐅᕐᒪᑕ 
ᑕᒪᑐᒧᖓ. ᐊᒥᓱᓂᒃ ᒥᓕᐊᒐᓴᓐᓂᒃ ᐊᓯᐅᔨᒻᒪᑕ ᐅᓂᒃᑳᖏᓪᓗ ᑕᒻᒪᖅᓯᒪᖃᑦᑕᖅᑐᑎᒃ ᓱᓕᓗ ᐊᑭᓕᖅᓱᖅᑕᐅᓪᓗᑎᒃ 
ᖁᓛᒍᒃᑲᓐᓂᖅ ᐃᑲᔫᑎᓂᒃ. ᐊᖓᔪᖅᑳᖅ ᑕᒪᑐᒥᖓ ᓇᓗᓇᐃᖅᓯᑲᐃᓐᓇᖁᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᐃᖅᓯᔪᓐᓇᖅᐳᖓ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑏᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ~ᐱᖅᓯᓯᒪᓕᕐᒪᑕ ᐊᐅᓚᑦᑎᓂᕐᒧᑦ ᑮᓇᐅᔭᖅᑖᕈᓯᐊᖑᒃᑲᓐᓂᓚᐅᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓕᓇᙱᑦᑐᖅ ᐊᖓᔪᖅᑳᖅ ᑕᒪᑐᒥᖓ ᑐᓴᕆᐊᖓ ᖁᕕᐊᓱᓐᓂᐊᕐᒪᑦ. ᑕᑯᓐᓇᖅᑐᒋᑦ 
ᐊᖏᔪᒻᒪᕇᒃ ᑮᓇᐅᔭᖅᑖᕈᓯᐊᒃᑲᓐᓃᑦ ᐅᒡᒋᐊᓇᖅᐳᖅ ᐊᖓᔪᖅᑳᖅ ᖃᐅᔾᔩᑦᑐᖃᑯᑖᓚᐅᕐᒪᑦ ᐊᒻᒪᓗ ᒐᕙᒪᒃᑯᑦ 
ᑕᒪᑐᒥᖓ. ᐲᔭᐃᔾᔪᑕᐅᔪᓐᓇᕋᔭᓚᐅᖅᐳᑦ ᐃᓚᖏᓐᓂᑦ ᐊᑲᐅᙱᓕᐅᕈᑎᐅᔪᓂᑦ. 
 
ᐅᖃᖅᑏ, ᐃᓚᖏᑦ ᐊᑲᐅᙱᓕᐅᕈᑎᐅᔪᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖏᓐᓂᑦ 
ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ ᐊᑲᐅᙱᓕᐅᕈᑎᖃᕐᒪᑕ ᑕᒻᒪᖅᓯᒪᖃᑦᑕᖅᑐᑎᒃ ᐊᑭᓕᖅᓱᐃᔪᑦ ᐊᑭᓕᕋᔅᓴᖏᑦ. 
ᐅᖃᖃᑎᖃᖃᑦᑕᖅᓯᒪᕗᖓ ᐊᒥᓱᑲᓪᓚᓐᓂᒃ ᐃᖃᓗᒻᒥᐅᓂᒃ ᒫᓐᓇᒫᖑᓚᐅᖅᑐᖅ ᐅᓪᓘᕋᑖᓚᐅᖅᑐᓂᒃ 
ᐃᑯᒻᒪᖅᑯᑎᓕᕆᔨᒃᑯᑦ ᐊᑭᓕᕋᔅᓴᓂᒃ ᑐᔪᐃᓯᒪᙱᒻᒪᑕ ᐃᖃᓗᒻᒥᐅᓄᑦ ᐊᑯᓂᑲᓪᓚᐅᓕᖅᑐᖅ. ᐅᖃᖅᑏᓕ ᐅᓪᓗᒥ 
ᐱᑕᐃᓐᓇᖅᑲᐅᕗᖓ ᐊᑭᓕᕋᔅᓇᒥᑦ ᒪᕐᕉᒃ ᑕᖅᑮᒃ ᑭᓯᐊᓂ ᓈᒻᒪᑎᒃ. ᐊᐱᕆᔪᒪᕙᕋ ᐊᖓᔪᖅᑳᖅ ᖃᓄᖅ 
ᐊᑲᐅᙱᓕᐅᕈᑎᑕᖃᖅᓯᒪᒻᒪᖔᖅ ᐊᒻᒪᓗ ᖃᓄᐃᓕᐅᖅᑐᖃᕐᒪᖔᖅ ᐋᖅᑮᓇᓱᐊᖅᑐᑎᒃ ᐊᑲᐅᙱᓕᐅᕈᒻᒥᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᔅᓯᒪᕗᒍᓪᓕ ᐊᓯᔾᔨᖅᑕᐃᓐᓇᕆᓪᓗᒋᑦ 
ᖃᕋᓴᐅᔭᒃᑯᑦ ᐱᓕᕆᔾᔪᑏᑦ ᐋᖅᑮᔪᓐᓇᖅᑐᑦ ᑕᒪᒃᑯᓂᖓᓕᒫᖅ ᐊᑲᐅᙱᓕᐅᕈᑎᐅᖃᑦᑕᓚᐅᖅᑐᓂᒃ ᑭᖑᓂᑦᑎᓐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᑦ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓂᒃ ᓈᓴᐃᔨᕐᔪᐊᕐ ᐅᓂᒃᑳᓕᐊᖓ ᐅᖃᖅᓯᒪᕗᖅ ᐃᑯᒻᒪᖅᑯᑎᓕᔪᕆᔨᒃᑯᑦ 
ᑯᐊᐳᕋᐃᓴᒃᑯᖏᑦ ᐊᑭᓖᑎᑕᐅᓚᐅᕐᒪᑕ $110-ᑕᐅᓴᓂᒃ. $110-ᑕᐅᓴᓐ ᐊᑭᓖᑎᑕᐅᓪᓗᑎᒃ ᑲᓇᑕᒥ 
ᑖᒃᓯᓕᕆᔨᒃᑯᓐᓄᑦ 2002-ᒥ. ᖃᓄᐃᒋᐊᖅᓯᒪᔪᖃᖅᐸ ᑕᐃᒃᑯᓄᖓ ᐱᓕᕆᐊᖃᖅᑐᓄᑦ, ᐸᓯᔭᔅᓴᐅᔪᓄᑦ ᑕᒪᒃᑯᓄᖓ 
ᐱᒻᒪᕆᐅᔪᓄᑦ ᐊᓯᐅᔨᔭᐅᔪᓄᑦ ᐊᒻᒪᓗ ᑭᒃᑯᓐᓄᑦ ᑖᒃᑯᐊ ᐊᑭᓕᖅᓱᖅᑕᐅᓂᐊᖅᐸ5? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᕈ ᐅᖃᖃᐅᒐᒪ, ᐱᖓᓱᓂᒃ ᐃᖅᑲᓇᐃᔭᐃᓐᓇᖅᑐᓂᒃ 
ᑮᓇᐅᔭᓕᕆᔨᖁᑎᖃᖅᑐᒍᑦ ᖃᒪᓂᑦᑐᐊᕐᒥ ᐃᖅᑲᓇᐃᔭᖅᑐᖅᑦ. ᐃᖅᑲᓇᐃᔭᖅᑎᕗᑦ, ᑮᓇᐅᔭᓕᕆᔨᒋᔭᕗᑦ 
ᐃᓕᓐᓂᐊᖅᑎᑕᐅᑲᓐᓂᖃᑦᑕᖅᑐᑦ, ᓄᑖᓄᑦ ᖃᕋᓴᐅᔭᕐᓄᑦ, ᐊᓯᖏᓐᓄᓪᓗ (ᑐᓵᔨᒃᑯᑦ): ᐄ, ᑕᒪᓐᓇ ᐱᐅᓯᕙᓪᓕᐊᔪᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈ ᐊᐱᖅᑯᑎᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒃᓱᐊᓗᒃ ᑐᓴᕈᒥᓇᖅᐳᖅ ᐊᖓᔪᖅᑲᖑᔪᖅ ᐅᖃᖅᑎᓪᓗᒍ ᑕᒪᓐᓇ 
ᐱᐅᓯᕙᓪᓕᐊᓂᐊᕐᒪᑦ. ᖃᐅᔨᒪᓪᓗᖓᓗ ᑕᒪᒃᑯᐊ ᒐᕙᒪᒃᑯᓐᓂᑦ ᐅᖃᐅᓯᕆᔭᐅᖃᑦᑕᕐᓯᒪᔪᑦ. ᐅᖃᕐᓯᒪᒻᒪᑕ ᑕᐃᒃᑯᐊ 
ᑯᐊᐳᕆᓴᐅᔪᑦ ᐊᒻᒪᓗ ᑭᒡᒐᖅᑐᖅᑎᐅᔪᑦ ᒐᕙᒪᒃᑯᓐᓄᑦ ᑲᑎᒪᔨᖏᑦ ᐱᐅᓯᑎᑦᑎᕙᓪᓕᐊᓂᐊᕐᒪᑕ 
ᐊᑲᐅᓯᕙᓪᓕᐊᑎᑦᑎᓗᑎᒃ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᕐᒪᖓ ᖃᑦᑎᐊᖅᑎᖅᑐᑎᒃ ᑲᑎᒪᖃᑎᖃᕐᓯᒪᓕᕐᒪᖔᑕ ᖁᓪᓕ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ ᐊᒻᒪᓗ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ ᐊᒻᒪ 
ᑲᑎᒪᔨᐅᔪᑦ ᑕᒫᓂ ᐊᕐᕌᒍᒥ 2004, ᖃᓄᖅ ᐃᓱᒪᓕᐅᕐᓯᒪᓕᕐᒪᖔᑕ ᑎᓕᐅᕈᑕᐅᔪᓪᓗ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᖅᑎ, ᒪᒥᐊᓇᖅ. ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᒫᓐᓇᐅᔪᖅ ᐱᓯᒪᙱᑦᑕᒃᑲ, 
ᑭᓯᐊᓂ ᑕᐃᓐᓇ ᒪᓕᒐᓕᐅᖅᑎᐅᔪᖅ ᐅᑎᕐᕕᒋᔪᓐᓇᓛᖅᑕᕋ. ᒪ'ᓇ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑦ ᖃᐅᔨᒋᐊᖅᑕᐅᓚᐅᕐᓗᓂ ᑭᐅᔭᐅᓛᖅᑐᖅ. ᐊᓚᕋᓚᒃ. 
 
ᐊᐱᖅᑯᑦ 051 - 2(1): ᑕᒻᒪᕐᓯᒪᔪᑦ ᐊᑭᓖᖁᔨᔾᔪᑕᐅᔪᑦ 
 
ᐊᓚᕋᓚᒃ (ᑐᓵᔨᒃᑯᑦ): ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᕐᕌᓂ 
ᐅᖃᐅᔾᔭᐅᓚᐅᕐᓯᒪᒐᑦᑕ ᑕᒪᓐᓇ ᐊᑲᐅᓯᕙᓪᓕᐊᓂᐊᕐᓂᕋᖅᑕᐅᓪᓗᓂ, ᑭᓯᐊᓂᓕ ᑕᐃᒪᐃᑐᐃᓐᓇᕐᒪᑦ ᓱᓕ, 
ᐱᓗᐊᖅᑐᒥ ᑭᕙᓪᓕᕐᒥ, ᐃᓚᖏᑦ ᒪᕐᕉᓐᓂᒃ ᑐᕌᕈᑎᖃᖅᑐᑎᒃ. ᐊᑕᐅᓯᖅ ᑲᖏᖅᖠᓂᕐᒥ, ᐊᐃᒃᐸᖓ ᖃᒪᓂᑦᑐᐊᕐᒥ. 
ᑕᐃᒃᑯᐊ ᐃᓄᐃᑦ ᐊᑭᓖᔭᕇᕐᓯᒪᔪᑦ ᒪᕐᕈᓐᓂᒃ ᐊᑭᓖᖁᔨᔾᔪᑕᐅᔪᓂᒃ ᐱᖃᑦᑕᕐᒪᑕ, ᐊᑕᐅᓯᖅ ᑲᖏᖅᖠᓂᕐᒥ ᐊᒻᒪ 
ᖃᒪᓂᑦᑐᐊᕐᒥ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᒪᖏᑦ ᓇᑲᑕᐅᓯᒪᙱᓚ ᑕᐃᒪᓕ ᐱᓕᕆᓂᐊᑦᑕᐅᙱᒻᒪᑦ. ᐃᒪᐃᑦᑑᔭᕐᒪᑕ 
ᐊᒥᓱᐊᖅᑎᖅᑐᑎᒃ ᐊᑭᓕᐅᑎᖏᑦ ᐴᖅᑕᐅᑐᐃᓐᓇᖅᑐᔭᖅᐸᒃᑐᑎᒃ, ᑐᖅᑯᖅᑕᐅᓯᒪᓪᓗᑎᒃ ᐅᐱᓐᓇᖃᓂ ᑐᕌᕈᑎᖏᑦ 
ᑕᒻᒪᕐᓯᒪᔪᑦ ᑕᐃᒃᑲᓂ ᐊᓪᓚᕝᕕᖓᓂᑐᐃᓐᓇᖅᑐᑎᒃ. ᐅᑎᕐᕕᒋᔭᕆᐊᓕᖏᓐᓄᑦ ᐅᑎᖅᐸᖏᒻᒪᑕ. 
ᖃᐅᔨᔪᒪᒐᓗᐊᖅᑐᖓ ᑕᒪᓐᓇ ᖃᓄᐃᓕᒋᐊᕐᓯᒪᓕᕐᒪᖔᖅᐱᐅᒃ. ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᒫᓐᓇᐅᔪᖅ, ᑕᒪᕐᒥᒃ ᑲᒪᒋᔭᐅᖃᑦᑕᕐᓂᐊᓕᖅᑐᑦ ᖃᒪᓂᑦᑐᐊᕐᒥ 
ᖃᖏᖅᖠᓂᕐᒥᐅᖏᑦᑐᖅ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 

ᐊᐱᖅᑯᑦ 052 - 2(1): ᑮᓇᐅᔭᓂᒃ ᖃᐅᔨᓴᖅᑎᐅᑉ ᐅᓂᒃᑳᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪ ᓱᓕ ᑖᓐᓇ 
ᐃᓱᒫᓗᒍᑎᒋᔭᕋ ᐱᔾᔪᑎᖃᖅᑐᖅ ᐃᒃᐸᒃᓴᖅ ᐅᓂᒃᑳᖑᓚᐅᖅᑐᓂᒃ ᑲᓇᑕᒥ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᒧᑦ. 
ᐅᖃᖅᑏ, ᖃᐅᔨᓴᖅᑎᐅᔫᑉ ᐅᓂᒃᑳᖓ ᓇᓗᓇᐃᕐᓯᓯᒪᓚᐅᕐᒪᑦ ᐊᐱᖅᑯᑎᐅᔪᒥ ᐱᕕᔾᔪᐊᖑᔪᓂᒃ ᐱᔾᔪᑎᖃᖅᑐᑦ 
ᒐᕙᒪᒃᑯᑦ ᐊᑐᖅᑐᐊᖃᑦᑕᕐᓂᖏᑦ ᐊᒻᒪᓗ ᓂᐅᕕᖃᑦᑕᕐᓂᖏᓐᓂᒃ ᐱᖁᑎᒋᔭᐅᔪᓂᒃ. 
 
ᒪᒃᐱᒐᖅ 56, ᐃᓚᖓᑦ ᑭᐅᔭᐅᓯᒪᙱᑦᑐᖅ ᐊᐱᖅᑯᑕᐅᔪᖅ ᐅᖃᐅᓯᐅᓯᒪᓚᐅᖅᑐᖅ ᑮᓇᐅᔭᓂᒃ ᖃᐅᔨᓴᖅᑎᐅᔪᒧᑦ 
ᖃᓄᐃᒻᒪ ᒐᕙᒪᒃᑯᑦ ᐊᑭᓖᓚᐅᕐᒪᖔᑕ ᐅᖓᑖᒍᒃᑲᓐᓂ ᐃᒪᓐᓇᐅᔪᓂᒃ $175,000 ᐱᔭᕆᐊᖃᖅᑕᖏᑕ, 
ᓂᐅᕕᕐᓂᕐᒧᑦ ᓯᕗᒧᑦ ᐃᓪᓗᒥᒃ, ᐃᖃᓗᓐᓂ. ᓇᓗᓇᐃᖅᑕᐅᓯᒪᔭᕆᐊᖃᖅᑐᖅ ᑕᐃᓐᓇ $175,000 ᐊᒥᓱᐊᓗᓐᓄᑦ 
ᑐᓂᔭᐅᔪᓐᓇᓚᐅᕋᓗᐊᕐᒪᑦ ᐃᓕᓐᓂᐊᖅᑐᓄᑦ ᐃᑲᔪᕈᑕᐅᔪᓐᓇᕐᓗᓂ ᓄᓇᕗᒻᒥᐅᑕᐅᔪᓄᑦ ᓯᓚᑦᑐᓴᕐᕕᓐᓂ 
ᐃᓕᓐᓂᐊᖅᑐᓄᑦ. ᐊᐱᖅᑯᑎᒐ ᐊᖓᔪᖅᑳᒧᑦ: ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᒪᓕᒐᓕᐅᕐᕕᒻᒧᑦ ᖃᓄᐃᒻᒪᑦ 
ᑕᐃᒪᓐᓇ ᐃᓱᒪᓕᐅᓚᐅᕐᒪᖔᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᒥᒃ ᐅᖃᓕᒫᕋᒪ, ᐃᒃᓯᕚᖅᑎᓪᓗᖓ, ᐅᕙᖓ, 
ᒪᑉᐱᖅᑐᒐᖅ 56-7, ᐅᖃᐅᓯᐅᔪᖅ ᑐᕌᖓᔪᖅ ᐃᓱᒪᓕᐅᕈᑕᐅᔪᒥᓂᖅ ᑐᓂᓯᓗᓂ %175,000 ᐃᓚᒃᑲᓐᓂᖏᑦ, 
ᐱᓯᒪᖏᑦᑐᖓ ᑐᑭᓯᔾᔪᑎᓂᒃ ᐅᕙᓂ, ᐅᕙᖓᐃᓛᒃ. ᖃᐅᔨᓴᖅᑏᑦ ᖃᐅᔨᓇᓱᓚᐅᖅᑑᒐᓗᐊᑕᐅᖅ ᑖᒃᑯᑎᒎᓇ 
ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᕿᒥᕐᕈᓂᐊᖅᐸᕋ. ᒪᓕᒐᓕᐅᖅᑏᑦ 
ᓇᓗᓇᐃᖅᓯᕕᒋᔪᓐᓇᑕᒃᑲ ᐊᒥᓲᒻᒪᑕ ᐱᒻᒪᕆᐅᔪᑦ ᐃᓱᒫᓘᑎᐅᔪᑦ ᐅᖃᐅᓯᐅᓚᐅᖅᑐᑦ ᑮᓇᐅᔭᓂᒃ ᖃᐅᔨᓴᖅᑎᐅᑉ 
ᐅᓂᒃᑳᖓᓂ, ᑲᒪᒋᒋᐊᕐᓂᐊᖅᐸᒃᑲ, ᐊᒻᒪᓗ ᕿᒥᕐᕈᓗᖓ ᑕᒪᑐᒧᖓ ᐋᖅᑭᒋᐊᕈᑎᐅᔪᓄᑦ ᑲᒪᒋᔭᖃᕐᓂᕐᒧᑦ ᖃᓄᖅ 
ᑖᓐᓇ ᐱᓗᐊᖅᑐᒥᒃ ᐋᓐᓂᐊᖅᑐᓕᕆᔨᒃᑯᑦ ᑳᑦᑐᓛᖓ ᐱᓕᕆᐊᖑᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑕᐅᓯᒪᒐ ᐅᑭᐊᒃᓵᖑᓚᐅᖅᑐᖅ ᐊᕐᕌᓂ, ᒐᕙᒪᒃᑯᑦ ᐊᖏᕈᑎᖃᓚᐅᖅᑐᑦ 
ᑎᑎᕋᖅᓯᒪᔪᒃᑯᑦ ᐱᑎᑕᐅᓗᑎᒃ ᒪᓕᒐᓕᐅᖅᑏᑦ ᐊᑦᔨᖓᓂᒃ ᓄᑖᑉ ᐊᑐᖅᑐᐊᓂᕐᒧᑦ ᐊᑐᐊᒐᖅ. ᑖᓐᓇ ᓄᑖᖅ 
ᐊᑐᐊᒐᖅ ᑐᓂᔭᐅᓚᐅᖅᑐᖅ ᐃᓄᓕᒫᑦ ᑲᑎᒪᑎᑕᐅᑎᓪᓗᒋᑦ ᐊᕐᕌᓂ. ᐃᓛᖃᐃ ᐊᖓᔪᖅᑳᖅ ᐅᖃᐅᔾᔨᒍᓐᓇᖅᑲ 
ᑲᑎᒪᕕᒻᒥᒃ ᖃᖓᒃᑯᑦ ᒐᕙᒪᒃᑯᑦ ᐊᑐᖅᑐᐊᓂᕐᒧᑦ ᐊᑐᐊᒐᖓ ᓴᖅᑭᑕᐅᓂᐊᕐᒪᖔᖅ ᑕᕝᕗᖓ ᑲᑎᒪᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ ᐊᑐᖅᑐᐊᓂᕐᒧᑦ ᐊᑐᐊᒐᖅ, ᓱᓕᒍᒪ, ᐃᑉᐸᔅᓴᖅ, 
ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᓇᓗᓇᐃᖅᓯᕕᒋᔪᓐᓇᑕᒃᑲ ᒪᓕᒐᓕᐅᖅ ᑎᑦ ᑐᓴᖅᑎᑦᑎᓂᐊᕐᓗᖓ ᑖᒃᑯᑎᒎᓇ 
ᐊᑭᑐᔪᓄᑦ ᐱᓕᕆᐊᒃᓴᑎᒍᑦ, ᐊᒻᒪᓗ ᐃᓚᒋᔭᖓ ᐊᐱᖅᑯᑎᖓᓄᑦ, ᑐᓴᕋᑖᖏᓇᒃᑯ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᑐᐃᓐᓇᕐᓂᐊᕐᕋᒃᑯ ᐊᖓᔪᖅᑳᒧᑦ ᐃᓱᒪᑐᐃᓐᓇᖅᑐᖓ ᖃᖓᒃᑯᑦ ᒐᕙᒪᒃᑯᑦ 
ᓴᖅᑮᓯᒐᔭᕐᒪᖔᑕ ᐊᑐᖅᑐᐊᕐᓂᕐᒧᑦ ᐊᑐᐊᒐᕐᒥᒃ ᑲᑎᒪᕕᒻᒧᑦ. ᖃᐅᔨᒋᐊᕈᓐᓇᖅᑲᑦ ᑐᑭᓯᑎᓪᓗᑕ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᐊᖓᔪᖅᑳᖅ ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕐᓂᐊᖅᐳᖓ ᐅᓪᓗᒥ ᐱᐊᓂᓚᐅᖏᑎᓪᓗᒍ. 
ᑐᓴᖅᑎᓂᐊᖅᐸᒃᑲ ᒪᓕᒐᓕᐅᖅᑏᑦ ᖃᐅᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑎ 053 - 2(1): ᐊᑭᓖᓂᖅ $800,00-ᓂᑦ ᐅᖃᐅᓯᑐᐃᓐᓇᒃᑯᑦ ᐊᖏᕈᑎᒃᑯᑦ - ᑮᓇᐅᔭᐃᑦ ᖃᐅᔨᓴᖅᑎᖓᑕ 

ᐅᓂᒃᑳᖏᑦ 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐆᒪᖅᑯᑎᓕᕆᔨᒃᑯᑦ ᒥᒃᓵᓄᑦ ᑯᐊᐳᕇᓴᓐ. 
ᒪᑉᐱᖅᑐᒐᕐᒥ 37 ᑯᐊᐳᕇᓴᓐᑯᑦ, ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ, ᐊᑭᓖᓚᐅᕐᒪᑕ $800,000-ᓂᑦ 
ᓂᐅᕕᖅᕕᐅᕙᑦᑐᒧᑦ. ᐊᐱᕆᔪᒪᓪᓗᒍ ᐊᖓᔪᖅᑳᖓ ᖃᐅᔨᒋᐊᕈᓐᓇᕐᒪᖔᑕ ᑖᒃᓱᒥᖓ ᓱᒻᒪᑦ ᐱᑕᖃᖏᒻᒪᖔᖅ 
ᑳᑦᑐᓛᓂᒃ ᐊᒻᒪᓗ ᐃᓱᒪᓪᓗᖓ ᓈᒻᒪᙱᒋᐊᖓᓂᒃ ᐅᖃᐅᑎᓪᓗᒋ ᑕᐃᒪᐃᒃᑲᓐᓂᖁᖏᓪᓗᒋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐆᒻᒪᖅᑯᑎᓕᕆᔨᒃᑯᑦ. ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᕿᒥᕐᕈᔭᕇᖅᓯᒪᔭᕗᑦ. ᑖᓐᓇ ᑕᐃᑲᖓᓂᒃ 
ᔪᓚᐃ 2002 ᐊᒻᒪᓗ ᑕᐃᒪᐃᑦᑕᕇᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᑖᒃᓱᒥᖓ 
ᐅᖃᓕᒫᖅᑎᓪᓗᑕ, ᑮᓇᐅᔭᓄᑦ ᖃᐅᔨᓴᖅᑎ ᐃᓱᒫᓘᑎᖃᒻᒪᑦ ᑖᒃᑯᐊ ᒐᕙᒪᒃᑯᑦ ᑯᐊᐳᕇᓴᙵ, ᑮᓇᐅᔭᖁᑎᒥᓂᒃ 
ᑲᒪᑦᑎᐊᖅᓯᒪᖏᓐᓂᑰᒪᑕ. ᑕᐃᒪᓕ ᑭᖑᕙᕆᐊᖅᑕᐅᓯᒪᓂᐊᖅᑐᑦ ᓯᓪᓚᐅᒐᓗᐊᖅ ᑕᑯᓇᑦᑎᐊᕈᓐᓇᕐᓂᐊᕐᕋᑦᑎᒍ. 
ᐊᐱᕆᔪᒪᓪᓗᖓ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ, ᖃᓄᕐᓕ ᑮᓇᐅᔭᖅᑖᓂᐊᕐᓕᖅᑲᑦ? ᓇᑭᓪᓕ 
ᐱᓂᐊᕐᒪᑕ ᑮᓇᐅᔭᓂᒃ, ᖃᐅᔨᒪᒐᑦᑕ ᓂᐅᕕᖅᕕᐅᖃᑦᑕᖅᑐᑦ ᐸᐅᖓᕆᐊᖏᓐᓇᖑᓱᒻᒪᑕ ᑕᐃᒪᖓᓕᒫᖅ. 
ᐃᖅᑲᐃᑎᑦᑎᒍᒪᓪᓗᖓ ᐃᓱᒪᔭᕆᐊᖃᕋᑦᓯ ᑕᒪᑐᒥᖓ ᐃᑉᐱᒍᓱᑦᑎᐊᕐᓗᓯ. ᖃᓄᖅ ᖁᓪᓕᖅ ᑯᐊᐳᕇᓴᓐ 
ᑮᓇᐅᔭᓕᐅᕐᓂᐊᕐᒪᖔᑕ, ᐅᕝᕙᓘᓐᓃᑦ ᑖᒃᑯᑎᒎᓇ ᐅᖅᓱᐊᓗᓕᕆᔨᒃᑯᑎᒍᑦ ᒫᓐᓇᐅᔪᖅ, ᐊᐅᓚᓂᖃᑦᑎᐊᕐᒪᑕᓕ. 
ᐃᓱᒪᓪᓗᖓ ᑖᒃᑯᐊᖑᖔᕆᐊᓖᑦ ᐊᓯᐊᖑᖏᖔᖅᑐᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᓱᖅᑯᐃᒪᔪᖓ 
ᐃᓱᒪᒋᔭᐅᓂᐊᖅᑐᑦ ᐆᒻᒪᑎᓕᒫᒃᑯᑦ ᐊᒡᒋᖅᑐᒥ ᑕᖅᑭᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 054 - 2(1): ᐊᓚᒃᑲᖅᑕᐅᓂᖏᑦ ᐃᓄᓄᑦ ᑐᕌᖅᑐᑦ ᑮᓇᐅᔭᐃᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᑮᓇᐅᔭᓕᕆᔩᑦ. (ᑐᓵᔨ 
ᓄᖅᑲᖅᐳᖅ) ᐅᖃᖅᑏ ᔫᓂᕈᕆᐊᕕᑦᑐᖅ ᒫᓐᓇ ᐊᒻᒪᓗ ᒐᕙᒪᒥ ᐃᓄᓐᓄᑦ ᑐᕌᖅᑐᑦ ᑮᓇᐅᔭᐃᑦ ᐱᖓᓲᔪᖅᑐᑲᓴᓐᓂᒃ  

ᑕᖅᑭᓂᒃ ᑭᖑᕙᓕᖅᑐᑦ. ᐅᖃᖅᑏ, ᐊᓪᓛᑦ ᓈᓴᐃᔩᑦ ᐊᖓᔪᖅᑳᖓ ᐊᑯᓂᒍᓱᒻᒪᕆᓕᖅᑐᖅ 
ᐅᑕᖅᑭᕕᒋᔪᓐᓇᐃᓪᓕᑦᑐᒋᑦ ᒐᕙᒪᒃᑯᑦ ᐅᕙᑦᓯᐊᕈᒃᑲᓐᓃᖃᑦᑕᙱᓂᖅᓴᐅᖁᑦᓱᒋᓪᓗ ᐊᓚᒃᑲᖅᑕᐅᒋᐊᖃᕐᓂᖏᓐᓂᒃ 
ᑖᒃᑯᐊ ᐱᒻᒪᕇᑦ ᑎᑎᖅᑲᐃᑦ. 
 
ᐊᐱᖅᑯᑎᒐ ᒥᓂᔅᑕᓄᑦ, ᐃᓄᓐᓄᑦ ᑐᕌᖓᔪᑦ ᑮᓇᐅᔭᐃᑦ ᐊᓚᒃᑲᖅᑕᐅᓛᖅᑲᑦ ᒪᓕᒐᓕᐅᖅᑏᑦ ᑲᑎᒻᒪᓂᖓ ᑖᓐᓇ 
ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑮᓇᐅᔭᓄᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐃᓄᓐᓄᑦ ᑐᕌᖓᔪᑦ ᑮᓇᐅᔭᐃᑦ, ᐱᓯᒪᔭᕗᑦ ᑕᐃᒃᑯᐊ. 
ᓯᕗᓕᖅᑏᑦ ᑲᑎᒪᓛᖅᑐᑦ ᕿᑎᖅᑰᒥ ᕿᒥᕐᕈᓗᒋᑦ ᐊᓚᒃᑲᖏᓐᓂᖏᓐᓂ ᐅᓪᓗᑐᐃᓐᓇᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᕿᓚᒋᐊᕆᒍᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᐅᓇ, ᒐᕙᒪ ᒪᓕᑦᑑᔮᙱᒻᒪᑦ ᒪᓕᒐᕐᒥᒃ 
ᐊᓚᒃᑲᐃᒋᐊᖃᕐᓂᕐᒥᒃ ᐃᓄᓐᓄᑦ ᑐᕌᖅᑐᓂᒃ ᑮᓇᐅᔭᓂᒃ ᑭᖑᕙᑦᑕᐃᓕᓗᑎᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑮᓇᐅᔭᓄᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑐᑭᓯᐅᒪᔭᒃᑯᑦ, ᐃᓄᓐᓄᑦ ᑐᕌᖅᑐᑦ ᑮᓇᐅᔭᐃᑦ 
ᐱᔭᕇᖅᑕᐅᑉᐸᑕ, ᓯᕗᓪᓕᖅᐹᒥ ᑲᑎᒪᓕᕐᒥᑉᐸᑕ ᐊᓚᒃᑲᖅᑕᐅᒋᐊᖃᕆᐊᖏᑦ ᒪᓕᒐᓕᐅᕐᕕᒻᒥ. ᐅᓂᒃᖄᑦ 
ᑭᖑᓂᑦᑎᓐᓂ ᑐᑭᓯᔭᒃᑯᑦ ᑭᖑᕙᖃᑦᑕᖅᓯᒪᔪᑦ, ᐊᒻᒪᓗ ᐊᒥᓱᓂᒃ ᐊᐱᖅᑯᑎᓴᖃᕐᕕᐅᑦᓱᑎᒃ ᐃᓱᒫᓘᑕᐅᑦᓱᑎᓪᓘᓐᓃᑦ 
ᑕᒪᓐᓇ ᐱᔾᔪᑎᒋᑦᓱᒍ. ᐊᒥᓱᑦ ᐱᔾᔪᑎᓖᑦ ᐊᔾᔨᒌᙱᑦᑐᓂᒃ ᑮᓇᐅᔭᐃᑦ ᐊᕐᕌᖑᖏᑦ ᐃᓱᓕᕝᕕᖃᖃᑦᑕᖅᓯᒪᒻᒪᑕ. 
ᐊᑕᐅᓯᖅ ᐆᑦᑑᑎᒋᓗᒍ ᓄᓇᕗᒻᒥ ᓯᓚᑦᑐᑕᕐᕕᐅᕐ ᑮᓇᐅᔭᑎᒍᑦ ᐊᕐᕌᒍᖓ ᐃᓱᓕᕝᕕᖃᖅᓯᒪᒻᒪᑦ ᔫᓂᒥ, ᐊᓯᖏᑦ 
ᑯᐊᐳᕋᐃᓴᐃᑦ ᐊᔾᔨᒋᙱᑕᖏᓐᓂᒃ ᐃᓱᓕᕝᕕᖃᖅᑎᓪᓗᒋᑦ. ᐅᓂᒃᑳᓕᐅᖅᑕᐅᓂᖏᑦ ᐊᔾᔨᒌᙱᑦᑐᑦ ᐊᒻᒪᓗ 
ᑭᖑᕙᖅᑎᑦᓯᕙᑦᑐᓂ ᖃᑎᑎᖅᑕᐅᕙᓪᓕᐊᓂᖏᓐᓂᒃ ᐃᓄᓐᓄᑦ ᑐᕌᖓᔪᑦ ᑮᓇᐅᔭᐃᑦ. ᑕᐃᒪ, ᑖᓐᓇ ᐊᖏᔫᑦᓱᓂ 
ᐱᔾᔪᑕᐅᖃᑕᐅᕗᖅ ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑐᑐ. 
 
ᐊᐱᖅᑯᑦ 055 - 2(1): ᐊᓚᒃᑲᐃᓂᖅ ᐃᓘᓐᓇᖏᓐᓂᒃ ᒥᓂᔅᑕᐃᑦ ᒪᓕᒋᐊᓕᖏᓐᓂᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᕐᒥ ᐊᐱᕆᔭᕋ ᒥᓂᔅᑕᖓ ᑮᓇᐅᔭᓕᕆᔩᑦ. ᐅᖃᖅᑏ, ᐅᑭᐊᖅ ᐊᕐᕌᓂ ᒐᕙᒪᒃᑯᑦ 
ᐊᓚᒃᑲᐃᓚᐅᖅᓯᒪᔪᑦ ᑎᑎᖅᑲᓂᒃ ᑭᐅᔾᔪᑎᓂᒃ ᐅᓂᒃᖄᓄᑦ ᐊᑐᓕᖁᔭᖏᓐᓄᓪᓗ ᑲᑎᒻᒪᔨᕋᓛᑦ ᕿᒥᕐᕈᔭᐅᖁᑦᓱᒋᑦ 
ᓈᓴᕋᑖᒥᓂᖏᑦ ᓈᓴᐃᔩᑦ. 
 
ᐃᓚᖓᑦ ᑲᑎᒻᒪᔨᕋᓛᑦ ᐊᑐᓕᖁᓯᒪᔭᖓᑕ ᑕᐃᒃᑯᐊ ᒐᕙᒪᒃᑯᑦ ᐊᓚᒃᑲᐃᖁᑦᓱᒋᑦ ᐊᔾᔨᖏᓐᓂᒃ ᐃᕕᓗᓐᓇᖏᓐᓂᒃ 
ᒥᓂᔅᑕᐃᑦ ᒪᓕᒋᐊᓕᖏᑕ ᓄᑕᕋᒃᔭᐅᓯᒪᔪᑦ ᒐᕙᒪᐅᑉ ᑯᐊᐳᕋᐃᓴᖏᓐᓅᖓᔪᑦ. ᐅᖃᖅᑏ, ᐅᓐᓃᑦ ᒐᕙᒪᐅᑉ 
ᑭᐅᔾᔪᑎᖏᑦ ᒥᓂᔅᑕᐃᑦ ᒪᓕᒋᐊᓕᖏᓐᓂᒃ ᓴᓇᓯᒪᙱᓐᓂᕋᖅᓱᑎᒃ ᐊᐃᑉᕉᓪ 1-ᒥᓂᑦ 1999, ᐃᑉᐸᑦᓴᖅ ᐅᓂᒃᖄᖏᑦ 
ᐊᖓᔪᖅᖄᖓᑕ ᓈᓴᐃᔩᑦ ᓇᓗᓇᐃᖅᓯᓚᐅᖅᑐᑦ ᒪᓕᑦᑕᐅᒋᐊᓖᑦ ᓴᓇᔭᐅᓐᓂᕆᐊᖏᑦ. ᒪᑉᐱᒐᕐᒥ 46, ᑕᑯᑦᓴᐅᑎᑕᒥ 
7.1 ᐅᓂᒃᑳᓂ, ᓴᓇᔭᒥᓃᑦ ᒫᑦᓯ 16, 2001 ᐊᒻᒪᓗ ᒪᐃ 20, 2003. ᓄᓇᕗᒻᒥ ᓇᒻᒥᓂᖃᕐᓂᕐᒧᑦ ᑯᐊᐳᕋᐃᓴᒥ 
ᐊᒻᒪ ᐊᓯᐊᓂ ᒐᕙᒪᐅᑉ ᑯᐊᐳᕋᐃᓴᖓᓂ ᓇᓗᓇᐃᖅᓯᒪᔭᖓᓂ ᐊᖓᔪᖅᑳᖓᑕ ᓈᓴᐃᔩᑦ ᐊᑲᐃᓪᓕᐅᕈᑎᑦᑎᓐᓂ. 
ᐅᖃᖅᑏ, ᐊᐱᕆᔭᕋ ᒥᓂᔅᑕ ᐃᒫᒃ, ᖃᖓ ᒐᕙᒪ ᐊᓚᒃᑲᓛᖅᑲ, ᐅᕙᓂ ᒪᓕᒐᓕᐅᕐᕕᒻᒥ, ᐊᔾᔨᖏᓐᓂᒃ ᒥᓂᔅᑕᐃᑦ 
ᒪᓕᒋᐊᓕᖏᑦᑕ ᓄᑕᕋᒃᔭᐅᓯᒪᔪᓂ ᑐᕌᖅᑎᓪᓗᒋᑦ ᒐᕙᒪᐅᑉ ᑯᐊᐳᕋᐃᓴᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑮᓇᐅᔭᓄᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᖃᐅᔨᒪᙱᓪᓗᖓ ᖃᓄᐃᑦᑐᖃᑦᑕᓂᕐᒪᖔᖅ ᐆᒪ 
ᑲᑎᒻᒪᓂᐅᑉ ᓯᕗᓂᖓᓂ, ᑕᑯᓂᐊᕈᓐᓇᑕᒃᑲ ᑎᑎᕋᖅᓯᒪᔪᑦ ᑭᐅᒍᑎᒥᓃᑦ ᐊᑐᓕᖁᔭᐅᓯᒪᔪᓪᓗ ᖃᐅ�ᑯᑎᒋᐊᕐᓗᒍ 
ᐊᐱᖅᑯᑕᐅᓕᖅᑐᖅ. 
 
ᑭᓯᐊᓂ ᑐᑭᓯᔭᒃᑯᑦ, ᒐᕙᒪᐅᓂᒃᑯᑦ ᒪᓕᑕᐅᒋᐊᓕᓐᓂᒃ ᐱᑕᖃᙱᐸᓪᓘᓐᓃᑦ, ᐅᖃᓕᒫᖅᑐᖓ 
ᐱᕙᓪᓕᐊᑐᐃᓐᓇᖅᓱᖓ, ᐱᓇᓱᐊᕆᐊᓕᓪᓚᕆᑦᑕᖃᕐᓂᖅᐸᑦ ᑮᓇᐅᔭᓕᕆᔩᑦ ᐊᖓᔪᖅᑲᐅᕕᐊᑎᒍᑦ ᐊᓚᒃᑲᕆᐊᓖᑦ 
ᐅᕙᓂ ᒪᓕᒐᓕᐅᕐᕕᒻᒥ. ᑕᑯᓂᐊᕈᓐᓇᑕᒃᑲ, ᖃᐅᔨᒋᐊᕈᓐᓇᕐᒥᔪᖓ ᒪᓕᑕᐅᒋᐊᓕᑦᑕᖃᕐᒪᖔᖅ ᑲᑎᒻᒪᔨᓄᑦ, 
ᐊᓯᐊᒎᖅᑐᓂ ᐅᕙᓂ ᐅᓂᒃᑳᓕᐊᖑᓯᒪᔪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦ, ᐅᖃᖅᑎ. ᖁᓚᙱᑦᑐᖓ ᐊᖓᔪᖅᑳᖑᔪᖅ ᐱᓕᕆᖃᑎᖃᖅᐸᒃᑐᖅ ᒐᕙᒪᒃᑯᑦ ᑯᐊᐳᕆᓴᖁᑎᖏᓐᓂᒃ 
ᑲᑎᒪᔨᓂᓪᓘᓐᓃᑦ ᑕᒪᒃᑯᓂᖓ ᑎᓕᓯᒋᐊᕈᑎᒃᓴᐅᔪᓂᒃ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ, ᖃᓄᖅ ᒐᕙᒪᒃᑯᑦ ᓄᑖᖑᔪᑦ 
ᑲᑎᒪᔨᖁᑎᖏᑦ ᐱᓕᕆᓯᒪᓕᕐᒪᖔ ᐅᓪᓗᒥᒧᑦ, ᐊᒻᒪ ᕿᒥᕐᕈᑲᓐᓂᖅᐸᑦ ᐊᓯᖏᓐᓄᑦ ᒐᕙᒪᒃᑯᓐᓄᑦ ᑯᐊᐳᕇᓴᐅᔪᓄᑦ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐄ, ᒐᕙᒪᒃᑯᓐᓄᑦ ᑭᒡᒐᖅᑐᖅᑐᓂᒃ ᑲᑎᒪᔨᑕᖃᖅᑐᖅ ᐊᒻᒪ 
ᑕᐃᒃᑯᓄᖓ ᐃᒃᓯᕙᐅᑕᕆᔭᐅᓪᓗᖓ. ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᕿᒥᕐᕈᓇᓛᖅᑕᒃᑲ ᑮᓇᐅᔭᓂᒃ ᖃᐅᔨᓴᖅᑎᐅᔪᑦ 
ᐅᓂᒃᑳᖏᓐᓂ ᑐᕌᖓᔪᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒐᕙᒪᒃᑯᓐᓂᑦ ᑭᒡᒐᑦᑐᖅᓱᑐᓂ, ᐊᒻᒪ 
ᐅᓂᒃᑳᓕᐅᖃᑦᑕᕐᓂᖏᓐᓄᑦ. ᑕᐃᒃᑯᐊ ᒐᕙᒪᒃᑯᓐᓄᑦ ᑲᑎᒪᔨᐅᔪᑦ ᓴᖅᑭᑕᐅᓚᐅᖅᑐᑦ ᑕᖅᑮ 6 ᐊᓂᒍᓕᖅᑐᑦ, 
ᑕᐃᒪᓕ ᐱᔭᒃᓴᓕᒻᒪᕆᐅᕗᑦ. ᐃᓕᑕᕆᔭᐅᓚᐅᕐᒪᑦ ᐊᒥᓱ ᑲᒪᒋᔭᐅᔭᕆᐊᖃᕐᒪᑕ, ᐋᖅᑭᒋᐊᕆᓇᓱᐊᕐᒪᑕ ᑕᐃᒃᑯᓇᙵ 
ᐃᓱᒪᓗᒍᑕᐅᓯᒪᔪᓂ ᐅᖃᐅᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᐅᓂᒃᑳᖑᔪᒥᒃ. ᑭᓯᐊᓂᓕ, ᓇᓗᓇᐃᕐᓯᔪᒪᕗᖓ 
ᑕᒪᒃᑯᓇᓂ ᐃᓱᒫᓗᒋᔭᐅᔪᓂ ᑲᒪᒋᔭᑦᑎᓐᓂᒃ, ᑕᒪᒃᑯᓂᖓ ᐱᔾᔪᑎᖃᖅᑐᓂᒃ, ᑎᓕᔭᐅᒃᑲᓂᕐᓂᐊᖅᑐᑦ ᒐᕙᒪᒃᑯᓐᓄᑦ 
ᑲᑎᒪᔨᐅᔪᑦ, ᖃᓄᖅ ᑮᓇᐅᔭᖁᑎᒥᓐᓂᒃ ᐅᓂᒃᑳᓕᐅᖃᑦᑕᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᓇᓗᓕᖅᑐᖃᕐᓂᐊᖏᒻᒪᑦ, ᐳᐃᒍᖅᑕᐅᓂᐊᙱᒻᒪᓪᓗ, ᑕᐃᒃᑯᐊ ᐃᓚᖏᑦ 
ᑎᓕᔾᔪᑕᐅᓯᒪᔪᖏ ᐱᔭᐅᓯᒪᓚᐅᙱᒻᒪᑕ, ᑕᐃᒪᓕ ᐊᖓᔪᖅᑳᖑᔪᖅ ᐊᖏᕈᓐᓇᖅᐸ ᑕᐃᒪᐃᑦᑐᒥ ᓴᖅᑮᓂᐊᕐᓗᓂ 
ᐅᓂᒃᑳᖑᔪᒥᒃ ᓇᓗᓇᐃᕐᓯᔾᔪᑕᐅᒐᔭᖅᑐᒥᒃ ᖃᓄᐃᓕᐅᕈᑕᐅᓂᐊᖅᑐᒥᒃ, ᑎᓕᓯᔾᔪᑕᐅᓂᐊᖅᑐᒥᒃ, ᐊᓯᖏᓪᓗ, ᑕᐃᒃᑯᐊ 
ᒐᕙᒪᒃᑯᓐᓄᑦ ᑭᒡᒐᑐᖅᑐᑦ ᑲᑎᒪᔨᖏᓐᓄᑦ ᐱᓕᕆᐊᕆᖃᑦᑕᖅᑕᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐃᓱᒪᒃᓴᕐᓯᐅᕈᑎᒃᑲᓐᓂᕆᐊᖃᖅᑕᕋ. ᒐᕙᒪᒃᑯᓐᓄᑦ 
ᑲᑎᒪᔨᐅᔪᓄᑦ, ᐃᒃᓯᕙᐅᑕᕆᔭᐅᓪᓗᖓ ᑕᐃᒃᑯᓄᖓ, ᐱᖃᓯᐅᔾᔨᒻᒪᑕ ᐊᖓᔪᖅᑲᐅᔪᑦ ᑲᑎᒪᔨᖏᓐᓂᒃ, 
ᑐᓴᖅᑎᑦᑎᓂᐊᕐᓗᑎᒃ ᐅᖃᖃᑎᒋᒍᑕᐅᓯᒪᔪᓂᒃ ᐊᖓᔪᖅᑳᒍᑕᐅᔪᓂᒃ ᒪᓕᒐᓕᐅᕐᕕᒻᒧᑦ. ᑕᒪᓐᓇ ᐃᓱᒪᓗᒋᕈᔪᒃᑲᒃᑯ.  
ᐃᒪᐃᒐᔪᓲᖑᒐᓗᐊᖅ ᑕᒪᒃᑯᐊ ᐃᓱᒪᓕᐊᕆᔭᖏᑦ ᐊᖓᔪᖅᑲᐅᑕᐅᔪᑦᒃ, ᐅᕝᕙᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ,  

ᑐᓴᖅᑕᐅᓗᐊᕆᐊᖃᓱᖑᙱᒻᒪᑕ ᑕᒪᒃᑯᓇᓂ. ᑕᐃᒪᓕ, ᐃᓱᒪᒋᓪᓗᒋᑦ ᑕᒪᒃᑯᐊ ᑲᒪᒋᔭᐅᓂᖏᑦ, ᑕᐃᒪᐃᑎᓪᓗᒋᑦ, 
ᑕᒪᓐᓇ ᐃᓱᒪᒃᓴᕐᓯᐅᕈᑎᒋᑦᑎᐊᕆᐊᖃᕐᓂᐊᕋᒃᑯ, ᑐᓴᖅᑎᑦᑎᓚᐅᙱᓐᓂᕐᓂ ᐅᖃᐅᓯᕆᔭᐅᓯᒪᔪᓂᒃ ᒐᕙᒪᒃᑯᑦ 
ᑭᒡᒐᑐᖅᑎᖏᓐᓄᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᕐᓱᖏᑦᑐᖓ ᐊᖓᔪᖅᑳᖑᔪᖅ ᓴᖅᑮᖁᓪᓗᒍ ᐅᖃᐅᓯᕆᔭᐅᔪᒥᓂᕐᓂᒃ, ᐊᒻᒪᓗ 
ᐊᐃᕙᔾᔪᑕᐅᔪᒥᓂᕐᓂᒃ, ᐅᖃᖃᑎᒌᒍᑕᐅᔪᓐᓂᓪᓗᓐᓂᒃ ᑲᑎᒪᓂᐅᑉ ᐃᓗᐊᓂ, ᓯᖁᒥᑦᑎᖁᙱᑕᕋ ᐊᖓᔪᖅᑳᖑᔪᑦ 
ᑐᓴᖅᑕᐅᖁᙱᑕᖏᓐᓂᒃ ᑲᙳᓇᕐᓂᖏᓐᓂᒃ. 
 
ᑭᓯᐊᓂᓕ ᐃᓱᒪᒋᓪᓗᒍ ᒐᕙᒪᒃᑯᑦ ᒪᑐᐃᖓᓂᖏᓐᓄᑦ, ᐊᑕᖏᖅᑐᑎᒃ ᒪᓕᒐᓕᐅᖅᑎᐅᔪᑦ ᑕᐃᒪᐃᖁᔨᒐᓗᐊᕐᒪᖔ, 
ᐊᒻᒪᓗ ᒐᕙᒪᒃᑯᑦ ᑕᐃᒪᐃᑦᑐᒧᑦ ᐃᖏᕐᕋᕙᓪᓕᐊᓇᓱᐊᖅᑎᓪᓗᒋ. ᖃᓄᐃᑦᑑᑎᒋᙱᓇᒃᑯᑦ ᐊᑐᐃᓐᓇᐅᑎᑦᑎᓂᕐᒧᑦ 
ᐊᒻᒪᓗ ᓴᖅᑮᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᖃᓄᐃᓕᐅᓂᐅᔪᒥᓂ ᑎᓕᔾᔪᑕᐅᔪᓂᒃ ᑕᒪᒃᑯᐊ 
ᐃᓱᓕᒃᑕᐅᓯᒪᓕᖅᑎᓪᓗᒋᑦ ᑲᑎᒪᔨᐅᔪᓂᒃ ᑎᓕᓯᔾᔪᑕᐅᓂᐊᕐᓗᑎᒃ ᓴᖅᑭᓂᐊᖅᑕᖏᓐᓂᓪᓗ ᑲᑎᒪᔨᐅᔪᑦ. ᑕᐃᒪᓕ 
ᓱᓕ, ᐊᐱᕆᒃᑲᓐᓂᖅᐳᖓ ᐊᖓᔪᖅᑳᒥᒃ. ᐊᐃᕙᓂᐅᔪᒥᒃ ᕿᓂᙱᑦᑐᖓ ᐊᔾᔨᒌᙱᑦᑐᓄᑦ, ᑭᓯᐊᓂᓕ 
ᐃᓱᒪᓕᐅᕈᑕᐅᔪᓂᒃ ᖃᓄᐃᓕᒋᐊᕈᑕᐅᔪᓂᒃ ᐊᖏᖃᑎᒌᒍᑕᐅᓯᒪᔪᓂᒃ, ᓴᖅᑭᑕᐅᔪᓐᓇᖁᓪᓗᒋᑦ., ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑕᐃᓐᓇ ᐅᑎᕐᕕᒋᔪᒪᔭᕋ ᑮᓇᐅᔭᓂᒃ ᖃᐅᔨᓴᖅᑎᐅᔪᑉ 
ᐅᓂᒃᑳᖓ. ᐊᒥᓱᑲᓪᓚᐅᒻᒪᑕ ᐱᓕᕆᐊᖑᔪᑦ ᐃᓱᒫᓗᒋᔭᐅᔪᑦ ᐅᖃᐅᓯᕆᓚᐅᖅᑕᖏᑦ ᑐᕌᖓᔪᑦ ᑭᒡᒐᑐᖅᑎᐅᔪᓄᑦ. 
ᐊᑐᓂᑦ ᑕᐃᒃᑯᐊ ᑭᒡᒐᑐᖅᑎᐅᔪᑦ ᐃᒃᐱᒍᓱᓪᓗᐊᑕᕐᓂᐊᖅᑐᑦ ᑕᒪᒃᑯᐊ ᑲᒪᒋᓇᓱᐊᕐᓗᒋᑦ. ᐃᓚᖏᓐᓂ ᑕᒪᓐᓇ 
ᐱᒋᐊᖅᑕᐅᓯᒪᓕᖅᑐᖅ. 
 
ᐊᐱᖅᑯᑎᒋᔭᐃᑦ ᐊᖓᔪᖅᑲᐅᑕᐅᔪᑦ ᐃᓱᒪᓕᐅᕈᑎᖏᓐᓄᑦ ᓴᖅᑮᓂᕐᒥ ᒪᓕᒐᓕᐅᕐᕕᒻᒥ, ᑕᒪᒃᑯᐊ ᒪᓕᒐᓕᐅᕐᕕᒻᒧᑦ 
ᓴᖅᑭᔮᙱᑦᑕᒃᑲ, ᐅᕝᕙᓘᓐᓃᑦ ᐊᖓᔪᖅᑲᐅᑕᐅᔪᑦ ᐃᓱᒪᓕᐅᕈᑎᖏᓐᓂᒃ, ᑮᓇᐅᔭᓕᕆᔨᒃᑯᓪᓗᓐᓂᒃ 
ᐃᓱᒪᓕᐅᕈᑎᖏᓐᓂᒃ ᒪᓕᒐᐅᓕᕐᕕᒻᒧᑦ. ᑕᒪᓐᓇ ᐃᓕᖅᑯᓯᕆᔭᐅᒐᔪᒻᒪᑦ ᒐᕙᒪᐅᔪᓄᑦ ᐊᓯᖏᓐᓂᒃ ᑲᓇᑕᒥ. ᒐᕙᒪᒃᑯᑦ 
ᐱᓕᕆᕕᐊᓄᑦ ᑲᑎᒪᔩᑦ ᐃᓱᒪᓕᐅᕈᑎᖏᑦ ᓯᕗᓕᖅᑏᑦ ᑲᑎᒪᔨᖏᑎᒎᖓᒻᒪᑕ, ᑭᓯᐊᓂᓕ ᐃᓱᒪᓪᓗᖓ 
ᐃᓱᒪᒋᔭᖃᑦᑎᐊᕆᐊᖃᕋᑦᑕ ᑲᙳᓇᕐᓂᖓᓂᒃ ᐅᖃᕈᑎᒋᔭᐅᔪᓂᑦ. ᐅᖃᕋᒪ ᑕᐃᒫᒃ, ᑕᒪᑐᒧᖓ 
ᐅᖃᐅᓯᐅᖃᑦᑕᖅᑐᓄᑦ ᐅᓂᒃᑳᖓᓂ ᑮᓇᐅᔭᐃᑦ ᖃᐅᔨᓴᖅᑎᖓᑕ ᕿᒥᕐᕈᓂᐊᕐᕋᑦᓯ ᐊᑐᓂᒃ ᐱᓕᕆᕕᓐᓂᒃ 
ᑲᒪᒋᔭᖃᓂᐊᖅᑐᓂᒃ ᐃᓚᖏᓐᓂᒃ ᑖᒃᑯᐊ ᐊᒻᒪᓗ ᐅᓂᒃᑳᖃᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑎ 056 - 2(1): ᖃᐅᒪᓄᑦ ᐊᑭᓕᕆᐊᓖᑦ ᐊᑭᓕᖅᑕᐅᓂᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓄᑦ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. 
 
ᐊᑲᐅᖏᓕᐅᕈᑎᖃᖃᑦᑕᕋᑦᑕ ᐃᓘᓇᖏᓐᓂᒃ ᓄᓇᓕᓐᓃᖔᖅᑐᓂᒃ. ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᒪᑐᒧᖓ 
ᕿᕙᓪᓕᕐᒥᐅᑦ ᐊᐅᓚᑎᑦᑎᖃᑦᑕᖅᑐᑦ ᐊᑭᓕᕋᔅᓴᒥᓂᒃ ᐅᕝᕙᓘᓐᓃᑦ ᐊᑭᓖᔾᔪᑎᒥᓂᒃ ᑲᖏᖅᖠᓂᕐᒧᑦ ᐊᒻᒪᓗ 
ᖃᒪᓂᖅᑐᐊᕐᒧᑦ. ᕿᑭᖅᑖᓗᒻᒥᐅᑕᐃᓕᑭᐊᖅ? ᖃᓄᕐᓕ ᐊᑭᓖᖃᑦᑕᕐᓂᐊᕐᕋᑦᑕ ᐊᑭᓕᕆᐊᓕᑦᑎᓐᓂᒃ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ, ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑎᐊᖅᑐᖓ ᖃᓄᖅ 
ᕿᑭᖅᑖᓗᒻᒥᐅᑕᐃᑦ ᐊᑭᓖᖃᑦᑕᕐᒪᖔᑕ ᐊᑭᓕᕆᐊᓕᖁᑎᒥᓂᒃ ᑭᓯᐊᓂᓕ ᖃᐅᔨᒍᒪ ᑐᓴᖅᑎᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᒐ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ, ᐃᓚᒋᐊᕈᑏᑦ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᑭᐅᒐᕕᙵ, ᐅᖃᖅᑏ. ᑭᓯᐊᓂᓕ ᐃᖅᑲᐃᑎᒍᒪᓪᓗᒍ ᐊᖓᔪᖅᑳᖅ ᐃᓚᖏᑦ ᐃᓄᐃᑦ 
ᖃᐅᒪᖏᑦ ᓇᑲᑕᐅᖃᑦᑕᕐᒪᑕ ᐊᑭᓖᓯᒪᒐᓗᐊᖅᑎᓪᓗᒋᑦ ᑕᖅᑭᑕᒫᖅᓯᐅᑎᒥᓂᒃ ᐊᑭᓕᕋᒃᓴᒥᓂᒃ ᐱᑦᔪᑎᒋᓪᓗᒍ 
ᐃᓛᓐᓂᒃᑯᑦ ᖃᐅᔨᒪᖃᑦᑕᖏᓐᓇᑦᑕ ᖃᓄᐃᓕᖓᓕᕐᒪᖔᑕ ᐊᑭᓖᔾᔪᑎᒥᓃᑦ ᐃᓚᖏᑦ ᐱᔨᑦᑎᖅᑕᐅᔪᑦ ᖃᐅᒪᖏᓐᓄᑦ 
ᐊᑭᓕᕆᐊᓕᖏᑦ ᓇᑲᑕᐅᖃᑦᑕᖅᑐᑦ ᐱᑦᔪᑎᖃᑦᑐᖓ ᐊᐱᖅᓱᖅᑐᖓ ᕿᑭᖅᑖᓗᒻᒥ ᒪᕐᕉᒻᒪᑎᒃ ᐊᑭᓖᕕᐅᔫᒃ. 
 
ᐊᖓᔪᖅᑳᕐᒧᑦ ᐅᖃᐅᔾᔭᐅᒋᐊᕈᒪᔪᖓ ᐃᓱᒪᒋᔭᐅᓂᐊᕐᓂᖓᓂᒃ ᑕᒪᑦᓱᒪ ᐊᒻᒪᓗ ᕿᒥᕐᕈᔭᐅᒋᐊᕐᓗᓂ. ᐊᒻᒪᓗ 
ᑖᒃᓱᒥᖓ 48-ᓂᑦ ᐃᑲᕐᕋᓂᒃ ᖃᐅᔨᒃᑲᐃᓂᖅ. ᑖᓐᓇ 48 ᐃᑲᕐᕋᐃᑦ ᖃᐅᔨᒃᑲᐃᓂᖅ ᖃᐅᒪᖏᓐᓄᑦ ᓇᑲᑕᐅᓂᐊᕐᓂᖅ 
ᓈᒻᒪᖏᓪᓚᕆᒻᒪᑦ ᐱᕕᒃᓴᖓᓄᑦ. ᓇᐃᓗᐊᖅᑐᑯᓘᒻᒪᑦ. ᑕᐃᒪ ᐊᖓᔪᖅᑳᖅ ᐊᖏᕈᓐᓇᖅᐹᖓ 
ᐅᖓᕙᕆᐊᖅᓯᓂᐊᕐᓂᕋᓪᓗᓂ 48-ᓂᑦ ᐃᑲᕐᕋᓂ ᐊᑯᓂᐅᓂᖅᓴᒨᖓᓕᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ, ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖓ, ᐄ, 
ᐃᓱᒪᔅᓴᖅᓯᐅᕈᑎᖃᓕᖅᑐᒍᑦ ᑖᒃᓱᒥᖓ ᒫᓐᓇᐅᔪᖅ ᓂᓪᓕᐊᑎᓪᓗᑕᓘᓐᓃᑦ ᐊᒻᒪᓗ ᓂᕆᐅᑉᐳᖓ 
ᐊᑲᐅᓂᖅᓴᐅᓕᕐᓂᐊᕐᕆᐊᖓᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑎ 057 - 2(1): ᐃᓱᒪᓕᐅᕈᑦ ᐅᖅᓱᐊᓗᒻᒧᑦ ᐊᑭᖏᓐᓄᑦ ᐊᙳᑎᓯᒪᔾᔪᑎᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖓᓄᑦ ᐆᒪᖅᑯᑎᓕᕆᔨᒃᑯᑦ. ᒐᕙᒪᒃᑯᑦ 
ᑭᐅᓂᕆᔭᖓ ᑮᓇᐅᔭᓄᑦ ᖃᐅᔨᓴᖅᑎᐅᑉ ᐅᓂᒃᑳᖓᓄᑦ ᐊᑲᐅᖏᓕᐅᕈᑎᓄᑦ ᐃᓚᓕᐅᑎᓯᒪᔪᑦ ᓄᓇᕗᒻᒥ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᐅᖃᖅᓯᒪᒻᒪᑦ, ᐊᒻᒪᓗ ᓇᓗᓇᐃᕐᓗᒍ ᐅᕙᓂ, ᒪᑉᐱᖅᑐᒐᕐᒦᑦᑐᖅ 41  
"ᑯᐊᐳᕇᓴᓐᑯᑦ ᐋᖅᑭᒃᑎᕆᔪᑦ ᐸᕐᓇᒍᑎᒥᒃ ᐋᖅᑭᒋᐊᖁᓪᓗᒍ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᐅᔪᖅ ᓴᖅᑮᖁᓪᓗᒍ 
ᑐᒃᓯᕋᐅᑎᐅᔪᓂᒃ ᓴᖅᑮᔪᖃᒃᑲᓂᕐᓗᓂ ᐅᖅᓱᐊᓗᒧᑦ ᐊᖑᒻᒪᑎᓯᒪᔾᔪᑎᒥᒃ, ᑐᙵᕕᒋᔭᖓ ᓇᐃᑦᑐᒃᑯᑦ ᐊᑭᓕᒃᓴᐃᑦ 
ᓄᑖᒧᑦ ᐊᑯᓂᒨᖓᓕᕐᓗᒍ ᐊᑭᓕᒃᓴᒨᖓᔪᑦ ᐊᒻᒪᓗ ᑐᑭᓯᐅᒪᓂᖅ ᑯᐊᐳᕇᓴᓐᑯᑦ ᓈᒻᒪᑦᑐᒥᒃ 
ᐅᑎᖅᑎᑦᑎᔭᕆᐊᖃᕐᓂᕆᔭᖓ ᑕᐃᒪᓐᓇᓗᐊᖅ ᐱᒻᒪᕆᐅᔪᑦ ᐊᑐᓕᖁᔭᐅᔪᒧᑦ". 
 
ᐅᖃᓕᒫᖅᑲᐅᒐᒪ ᐊᖓᔪᖅᑳᑉ ᑮᓇᐅᔭᓕᕆᓂᕐᒧᑦ ᑮᓇᐅᔭᓄᑦ ᐅᖃᐅᓯᙵᐅᑎᖏᓐᓂᒃ, ᐅᖃᖅᑲᐅᒻᒪᑦ, 
ᐆᒪᖅᑯᑎᓕᕆᔨᒃᑯᑦ ᐊᐅᓚᑦᑎᓂᐊᕐᒪᑕ $10 ᒥᓕᐊᓐ ᑖᓚᔅᓂᑦ ᐃᑲᔫᑎᓂᒃ ᑕᒫᓂ ᐊᕐᕌᒍᒥ 
ᑕᐃᒪᓐᓇᓪᓗᐊᖑᓕᖅᑎᓪᓗᒍ ᐊᑦᑐᐃᓂᖓ ᐊᒻᒪᓗ ᓂᐅᕕᖅᐸᑦᑐᖅ ᐋᑭᓕᕆᐊᓕᖏᑦ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ 
ᐊᑭᑦᑐᕆᐊᑲᓪᓚᓂᖃᑦ ᐊᖑᒪᑎᓯᒪᔾᔪᑎ ᓴᖅᑭᑕᐅᓂᐊᖅᑐᖅ ᑖᒃᑯᓇᙵᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᑯᓐᓂᑦ ᐃᑲᔫᑎᓂᐊᖅᑐᑦ ᐊᑦᔨᒌᓕᑎᑎᓪᓗᓂ ᐊᑭᑦᑐᕆᐊᖅᑕᐅᓂᖏᓐᓄᑦ ᐅᖅᓱᐊᓗᒃ. 
 
ᐊᐱᖅᑯᑎᖓ ᐊᖓᔪᖅᑳᒧᑦ, ᐃᓱᒪᓕᐅᕈᑎᑕᖃᑉᐸ ᐊᑐᓕᒃᑲᓂᖅᑎᑕᐅᓗᓂ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ 
ᐊᑭᑦᑐᕆᐊᖄᓪᓚᓂᖅᑲᑦ ᐊᖑᒪᑎᓯᒪᔾᔪᑎ ᓈᒻᒪᒋᔭᐅᓂᐊᖅᑲ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᒻᒪᓗ ᖃᖓ 
ᐊᑐᓕᕆᐊᓯᓂᐊᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ, ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᖏᓚᖓ ᒪᓕᒐᓕᐅᖅᑎ ᑕᐃᒃᑯᐊ 
ᓯᕗᓕᖅᑏᑦ ᑲᑎᒪᔨᖏᑦ ᐱᓕᕆᐊᖃᑦᑐᑦ ᑖᒃᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑎ, ᒪᓕᒐᐃᑦ ᐅᖃᖅᓯᒪᒻᒪᑕ ᐃᓪᓗᐃᑦ ᐆᒪᔾᔪᑎᖏᑕ ᐊᑭᖏᑦ ᕿᒥᕐᕈᓂᕐᒧᑦ 
ᑲᑎᒪᔩᑦ ᕿᒥᕐᕈᓗᑎᒃ ᑐᒃᓯᕋᐅᑎᒥᒃ ᐊᑭᖏᓐᓄᑦ ᑖᒃᓰᖏᑦ, ᓲᕐᓗ ᐅᖅᓱᐊᓗᒻᒧᑦ ᐊᑭᑦᑐᕆᐊᕐᓂᕐᒧᑦ ᐊᖑᑎᓯᒪᔾᔪᑎ. 
ᑖᒃᑯᐊ ᐃᓪᓗᐃᑦ ᐆᒪᔾᔪᓯᖏᑕ ᐊᑭᖏᑦ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᓯᒪᕙᑦ ᑐᑦᓯᕋᐅᑎᒥᒃ ᐊᑐᓕᖅᑎᑎᒃᑲᓂᕐᓗᓂ 
ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑎᒧᑦ ᐊᙳᑎᓯᒪᔾᔪᑎᒥᒃ ᐊᒻᒪᓗ ᑕᐃᒪᐃᓐᓂᖅᑲᑕ, ᑖᓐᓇ ᐅᓂᒃᑳᖅ ᓴᖅᑭᑕᐅᓂᐊᖅᐸ 
ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ ᑲᒪᔪᖅ ᐅᒻᒪᖅᑯᑎᓕᕆᓂᕐᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ. ᐋᒃᑲ, ᑕᐃᓐᓇ ᐊᐱᕆᓯᒪᙱᑕᕗᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᓱᓕ, ᑐᒃᓯᕋᖅᑐᖃᕐᓯᒪᙱᒻᒪᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑕᐅᔪᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᑕᐃᒪᓕ ᒪᐃ ᕿᑎᕋᓕᖅᑎᓪᓗᒍ, ᐊᒻᒪ ᓄᑖᖑᔪᖅ ᐊᕐᕌᒍ, ᑕᐃᒪᓕ 
ᖃᐅᔨᔪᒪᒐᓗᐊᖅᑐᖓ ᓂᕆᐅᓕᕐᒪᖔᖅ ᑐᒃᓯᕋᐅᑕᐅᔪᓂᒃ ᒫᓐᓇᒫᒃᑯᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑲᐅᒐᒪ, ᑯᐊᐳᕇᓴᒃᑯᑦ ᕿᒥᕐᕈᒐᓱᐊᖅᑐᑦ ᑕᐃᒃᑯᐊ 
ᖃᓄᐃᑦᑐᑐᐃᓐᓇᕐᓄᑦ ᐊᑭᖏᓐᓄᑦ ᑐᒃᓯᕋᐅᑕᐅᔪᑦ ᖃᓄᖅ ᐊᑲᐅᓂᖅᐹᒃᑯᑦ ᑲᒪᒋᔭᐅᔪᓐᓇᕐᒪᖔᑕ 
ᐊᒥᒐᕐᓯᓂᐊᖏᒻᒪᑕ, ᑕᒪᓐᓇ ᕿᒥᕈᓐᓇᓐᓂᐅᔪᖅ ᒫᓐᓇᕈᓗᓕᕋᔭᖅᐳᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒃ ᐊᐱᖅᑯᑕᐅᔪᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒍᒪᔪᖓ ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᕐᒪᖔᖅ ᐅᓪᓗᖓᓂᒃ ᖃᖓᒃᑯᑦ ᑕᒪᓐᓇ 
ᑐᒃᓯᒋᐊᕈᑎᒃᓴᐅᔪᖅ ᐊᑐᐃᓐᓇᐅᓂᐊᕐᒪᖔᖅ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑐᑭᓯᒋᐊᕈᑎᒃᓴᐅᔪᖅ ᓴᖅᑭᑕᐅᔪᓐᓇᖅᑐᖅ, ᐅᖃᖅᑎ, ᑕᐃᒃᑯᐊ 
ᐊᖓᔪᖅᑲᐅᑕᐅᔪᑦ ᕿᒥᕐᕈᓯᒪᓕᖅᐸᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 058 - 2(1): ᓴᖅᑭᑕᐅᓂᖏᑦ ᑐᑭᓯᒋᐊᕈᑎᒃᓴᐅᔪᑦ ᑎᓕᓯᓂᕐᒧᑦ ᒐᕙᒪᒃᑯᓐᓄᑦ ᑯᐊᐳᕇᓴᐅᔪᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᑮᓇᐅᔭᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ 
ᐊᐱᖅᑯᑕᐅᔪᒥᒃ ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᐅᔪᒧᑦ. ᐊᒃᓱᐊᓗᒃ ᐱᒻᒪᕆᐅᒻᒪᑕ ᐱᕕᔾᔪᐊᖑᓪᓗᑎᓪᓗ, 
ᐱᔾᔪᑎᖃᖅᑐᑦ ᒐᕙᒪᒃᑯᓐᓄᑦ ᑯᐊᐳᕇᓴᐅᔪᓄᑦ.  

ᑮᓇᐅᔭᓂᒃ ᖃᐅᔨᓴᖅᑎᐅᔪᖅ ᑲᓇᑕᒥ ᐅᖃᕐᓯᒪᒻᒪᑦ ᐅᓂᒃᑳᕋᓴᖃᑦᑎᐊᖏᓐᓂᕋᖅᑐᓂ, ᑕᐃᒃᑯᐊ ᑐᑭᓯᒋᐊᕈᑎᒃᓴᐅᒧᑦ 
ᓇᒻᒪᒃᓯᒪᙱᒻᒪᑕ, ᑕᐃᒃᑯᐊ ᑮᓇᐅᔭᐃᑦ ᐊᐅᓚᑕᐅᑦᑎᐊᓚᐅᙱᒃᑲᓗᐊᖅᑎᓪᓗᒋ, ᐊᒻᒪᓗ ᑎᓕᔭᐅᑦᑎᐊᓚᐅᖅᑎᓐᓇᒋᑦ 
ᒐᕙᒪᒃᑯᓐᓂᑦ. ᑕᒪᓐᓇ ᐱᔾᔪᑎᒋᓪᓗᒍ, ᑲᔪᓯᒋᐊᒃᑲᓐᓂᕈᒪᔪᖓ ᒪᓕᒐᓕᐅᖅᑎᐅᔪᑦ ᐃᖃᓗᑦᑑᑦᑎᐊᕐᒥ 
ᐊᐱᖅᓱᑎᒋᖅᑲᐅᔭᖏᓐᓂᒃ, ᑕᐃᓐᓇ ᒪᓕᒐᓕᐅᖅᑎᐅᔪᖅ ᓴᖅᑮᔪᓐᓇᖅᐸ ᒪᓕᒐᓕᐅᕐᕕᒻᒥ, ᖃᓄᖅ ᒐᕙᒪᒃᑯᓐᓄᑦ 
ᑯᐊᐳᕇᓴᐅᔪᑦ ᑎᓕᐅᖅᑕᐅᑲᓐᓂᕈᓐᓇᕐᒪᖔᑕ ᐅᖃᑦᑎᐊᖃᑦᑕᓂᕐᓴᐅᖁᓪᓗᒋᑦ, ᐅᐱᓐᓇᖃᓂ ᑮᓇᐅᔭᓂᒃ 
ᖃᐅᔨᓴᖅᑎᐅᔪᖅ ᑲᓇᑕᒥ ᐅᖃᕇᕐᓯᒪᒻᒪᑦ ᐋᖅᑭᒃᓯᒪᓪᓚᕆᑦᑐᒥᒃ ᐅᓂᒃᑳᓂᕐᒧᑦ ᐋᖅᑭᒃᓯᒪᔪᖃᓚᐅᙱᒻᒪᑦ 
ᒐᕙᒪᒃᑯᓐᓄᑦ ᑯᐊᐳᕇᓴᐅᔪᓄᑦ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ, ᑕᐃᒃᑯᐊ ᑎᓕᓯᔾᔪᑕᐅᔪᑦ ᓴᖅᑭᖏᒃᑲᓗᐊᕐᓗᒋ, 
ᑐᓴᖅᑎᑦᑎᔪᓐᓇᖅᐱᑦ ᑐᑭᓯᒋᐊᕈᑎᒃᓴᐅᔪᓂᒃ ᑕᒪᒃᑯᐊ ᐊᑲᐅᙱᓕᐅᕈᑕᐅᓚᐅᖅᑐ ᐋᖅᑭᒋᐊᖅᑕᐅᓂᐊᕐᒪᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᑮᓇᐅᔭᓕᕆᓂᕐᒧᑦ. ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᑭᐅᓇᓱᐊᕐᓗᒋᑦ ᐊᐱᖅᑯᑕᐅᓚᐅᖅᑐᑦ ᑮᓇᐅᔭᓂᒃ 
ᖃᐅᔨᓴᖅᑎᒧᑦ ᑲᓇᑕᒥ, ᑭᐅᔾᔪᑎᑕᖃᕐᒥᒻᒪᑦ ᐅᓂᒃᑳᖑᔪᒥ ᒐᕙᒪᒃᑯᓐᓂᑦ ᑕᒪᒃᑯᓄᖓ ᑐᕌᖓᔪᑦ ᐅᖃᐅᓯᕆᔭᐅᔪᓄᑦ. 
ᐃᓚᖏᑦ, ᕿᒥᕈᔭᕗᑦ ᕿᒥᕐᕈᑲᓐᓂᕐᓂᐊᕐᓗᒋᑦ ᐃᓱᒫᓗᒍᑕᐅᔪᑦ ᐅᖃᐅᓯᕆᓯᒪᔭᖏᑦ. ᑕᒪᒃᑯᐊᓕ ᑭᐅᓇᓱᐊᕐᓗᒋᑦ 
ᒫᓐᓇᐅᔪᖅ ᐃᓱᒫᓗᒍᑕᐅᔪᑦ, ᑎᓕᓯᔾᔪᑕᐅᔪᑦ ᑲᓇᑕᒥ ᑭᒡᒐᑐᖅᑎᐅᔪᓄᑦ ᑲᑎᒪᔨᓄᑦ. ᒐᕙᒪᒃᑯᓐᓂᑦ ᑯᐊᐱᕆᓴᐅᔪᑦ 
ᑲᑎᒪᔨᐅᔪᑦ ᐃᓗᐊᓂ ᒐᕙᒪᒃᑯᑦ ᓴᖅᑭᑕᐅᓚᐅᖅᑐᑦ, ᐃᒃᓯᕙᐅᑕᕆᔭᐅᓪᓗᖓ, ᑲᒪᓪᓗᐊᑕᕐᓂᐊᖅᑐᑦ 
ᐊᑐᓕᖅᑎᑕᐅᓂᖏᓐᓄᑦ ᑕᒪᒃᑯᐊ ᐅᖃᐅᑕᐅᓯᒪᔪᑦ. 
 
ᐊᒻᒪ ᓱᓕ, ᐃᓗᐊᓂ ᖃᐅᔨᓴᕐᓂᐅᔪᑦ ᓴᖅᑭᑕᐅᓚᐅᖅᑐᖅ ᑮᓇᐅᔭᓕᕆᔨᒃᑯᓐᓂᑦ ᕿᒥᕐᕈᔾᔪᑕᐅᑲᐃᓐᓇᕐᓂᐊᖅᑐᓂᒃ 
ᑯᐊᐳᕆᓴᒃᑯᓐᓄᑦ, ᐊᓯᖏᓐᓄᑦ ᐱᓕᕆᕕᐅᔪᓄᑦ ᐃᑲᔪᕐᓂᐊᕐᓗᑎᒃ ᐱᓕᕆᕕᐅᔪᓄᑦ ᑲᒪᒋᔭᐅᓂᐊᕐᓗᑎᒃ ᑕᒪᒃᑯᐊ. 
ᖃᓄᐃᒃᓴᖏᑦᑐᖓ ᓴᖅᑭᔭᕆᐊᒃᓴᖅ ᐅᓂᒃᑳᕆᐊᒃᓴᖅ ᑕᒪᒃᑯᓂᖓ ᑲᒪᒋᔭᐅᕙᓪᓕᐊᑎᓪᓗᒋᑦ ᒐᕙᒪᒃᑯᓐᓂᑦ 
ᑯᐊᐳᕆᓴᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᑭᒡᒍᑎᖓᓄᑦ ᑐᓴᖅᑎᑦᑎᐊᕐᔪᒍᓐᓇᓛᕐᒪᑦ. 
ᒐᕙᒪᒃᑯᑦ ᑯᐊᐳᕆᓴᖁᑎᖏᑦ, ᑎᒥᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ, ᐱᒋᙱᑕᖏᑦ ᒥᓂᔅᑕᐅᑉ, ᐅᖃᖅᑐᖅ ᑕᐃᒫᒃ 
ᐊᖓᔪᖅᖄᖓᑕ ᓈᓴᐃᔩᑦ ᐅᓂᒃᑳᖏᓐᓂ ᑐᓂᔭᐅᒋᐊᖃᕆᐊᖏᑦ ᓈᒻᒪᑎᓪᓗᒋᑦ ᑐᓴᕈᑕᐅᓗᑎᒃ. 
ᓇᒻᒥᓂᕆᔭᐅᙱᒻᒪᑕ ᐊᒻᒪᓗ ᒥᓂᔅᑕ ᐃᑦᓯᕙᐅᑕᕆᔭᐅᑦᓱᓂ ᐃᑯᒻᒪᐅᓯᕆᔨᒃᑯᓐᓄᑦ. 
 
ᐅᓂᒃᑕᐅᑎᔪᑦᓴᐅᔮᕋᔭᖅᑭᒌᑦ ᒪᓕᒐᓕᐅᖅᑏᑦ ᒪᔨᒐᓕᐅᕐᕕᒻᒥ ᐃᖏᕐᕋᓂᕆᔭᖏᓐᓂᒃ ᒐᕙᒪᐅᑉ ᑯᐊᐳᕋᐃᓴᖏᑕ 
ᐅᐱᓐᓇᕋᓂ ᐅᕙᒍᑦ ᓇᒻᒥᓂᖃᐅᖅᑐᑎᒍᑦ ᐊᐱᖅᓱᕈᓐᓇᖏᓐᓇᑦᑎᒍ. 
 
ᐅᖃᖅᑎ ᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᓯᐊᕈᒋᐊᖅ ᑭᐅᒍᑎᒋᖅᑲᐅᔭᓐᓂ ᐅᖃᖅᑲᐅᔪᖓ 
ᐊᑲᐃᓪᓕᐅᕈᑎᖃᙱᒋᐊᖅ ᖃᖓᑐᐃᓐᓇᒃᑯᑦ ᐅᓂᒃᑳᓕᐅᖃᑦᑕᓂᐊᕐᓂᕐᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ. 
ᐱᓕᕆᐊᕆᒋᐊᖃᕋᑯ ᐃᖃᐃᓕᓴᖅᓯᒪᔪᖓ ᑖᓐᓇ ᐱᓕᕆᐊᖅ ᐅᓪᓗᒥᒨᖓᓕᖁᓪᓗᒍ, ᑲᑎᒻᒪᔩᑦ ᑮᓇᐅᔭᐃᑦ 
ᒥᑦᓴᐅᓯᑦᑕᐅᓂᖏᓐᓄᑦ ᐅᕝᕙᓗ ᒪᓕᒐᕈᓯᕐᓄᑦ ᐊᒻᒪ ᑕᐃᒫᑦᓴᐃᓐᓇᒐᓚᒃ, ᑕᐃᒪᐃᖏᓐᓇᓚᖓᔪᖓ ᖃᐅᔨᑎᑉᐸᓪᓗᒋᑦ 
ᒪᓕᒐᓕᐅᖅᑏᑦ. 
 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓇᓗᓇᐃᕐᕕᒋᔪᓐᓇᑕᒃᑲ ᓄᓇᕗᒻᒥᐅᑦ ᑖᒃᑯᐊᓗ ᒪᓕᒐᓕᐅᖅᑏᑦ ᑕᐃᒃᑯᐊ ᒐᕙᒪᐅᑉ ᑯᐊᐳᕋᐃᓴᖏᑦ 
ᓇᒻᒥᓂᖁᑎᒋᔭᐅᙱᒋᐊᖏᑦ. ᑯᐊᐳᕋᐃᓴᐅᒻᒪᑕ ᑐᓂᔭᐅᕙᑦᓱᑎᒃ ᐃᓄᓐᓄᑦ ᑐᕌᖅᑐᓂᒃ ᑮᓇᐅᔭᓂᒃ ᐊᒻᒪᓗ 
ᑐᓴᖅᑕᐅᖃᖅᑕᖏᑦ ᓈᓴᐃᔩᑦ ᐱᒻᒪᕆᐊᓘᒻᒪᑕ ᕿᒥᕐᕈᓕᖅᓱᑎᒍᓗ. ᑕᕝᕙᑦᓴᐅᑎᒋ, ᐅᖃᐅᓯᕆᓯᒪᔭᕗᑦ ᐃᓚᖏᑦ 
ᐃᓱᒫᓘᑎᒋᔭᐃᑦ ᐊᓯᕈᖅᓱᒋᑦ ᐊᐅᓚᑦᓯᓂᖏᑦ ᐃᑯᒻᒪᐅᓯᕆᔩᑦ ᑮᓇᔭᓕᕆᔨᑖᖅᓱᒋᓪᓗ ᐃᖅᑲᓇᐃᔭᖅᑎᓂᒃ 
ᐱᓕᕆᐊᖃᕐᓂᐊᖅᑐᓂᒃ ᐃᓱᒫᓘᑎᓂᒃ ᐅᖃᐅᑎᓂᒃ. ᓱᓕ, ᐅᖃᖅᑲᐅᒐᒪ ᒐᕙᒪᐅᑉ ᐊᐅᓚᑦᓯᓂᕐᓄᑦ ᑲᑎᒻᒪᔨᖏᑦ 
ᒥᓂᔅᑕᑎᒍᑦ, ᐃᒃᓯᕙᐅᑕᕆᔭᐅᓪᓗᖓ, ᕿᒥᕐᕈᕙᓕᐊᔭᕗᑦ ᑕᐃᒪᙵᓕᒫᒐᓚᒃ. ᑕᐃᒪ, ᑐᓴᕋᑦᓴᐃᑦ 
ᑎᑭᑉᐸᓪᓕᐊᑎᓪᓗᒋᑦ, ᑐᓴᖅᑕᐅᑎᑉᐸᓐᓂᐊᕐᑕᒃᑲ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ ᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᒻᒫᖓ ᐊᒻᒪᓗ ᐅᓇ ᐊᐱᖅᑯᑦ 
ᑭᐅᒍᓐᓇᙱᓕᐊᕿᓐᓂᕈᕕᐅᒃ, ᐃᓛᖃᐃ ᓈᓴᐃᔩᑦ ᐊᖓᔪᖅᑳᖓᑕ ᑭᐅᒍᓐᓇᕐᓂᐊᖅᑖᑎᒍᑦ. ᐅᓇ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒻᒪᔨᑐᐊᖏᓐᓅᖓᙱᑦᑐᖅ ᐅᕙᓂ ᒪᓕᒐᓕᐅᕐᕕᒻᒥ, ᐃᓘᓐᓇᖏᓐᓅᖓᔪᖅ 
ᒪᓕᒐᓕᐅᖅᑎᓕᒫᓄᑦ. ᑕᐃᒪ, ᑕᒪᓐᓇ ᐱᓪᓗᒍ, ᐅᓂᒃᑳᕋᔭᖁᔭᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᒪᓕᒐᓕᐅᖅᑏᓐᓇᐅᖏᑦᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ ᓵᔨᒃᑯᑦ): ᒥᓂᔅᑕ ᑮᓇᐅᔭᓕᕆᔨᓄᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑐᓴᖅᑎᖃᑦᑕᐃᓐᓇᓂᐊᖅᑕᒃᑲ ᒪᓕᒐᓕᐅᖅᑎᑐᐃᓐᓇᐃᑦ 
ᖃᖓᑐᐃᓐᓇᒃᑯᑦ. ᑕᐃᓐᓇ ᒥᓂᔅᑕ ᐱᓕᕆᐊᓕᒃ ᑕᒪᒃᑯᓂᖓ ᐅᓂᒃᑳᕐᕕᖃᕈᓐᓇᖅᑐᖅ ᒪᓕᒐᓕᐅᕐᕕᒻᒥ ᖃᓄᖅ 
ᐋᖅᑭᒋᐊᕈᑎᑕᖃᕐᓕᕐᒪᖔᖅ ᐱᔾᔪᑎᒋᓗᒍ ᐅᓂᒃᑳᖏᑦ ᓈᓴᐃᔩᑦ. ᐊᑐᓂᑦ ᒥᓂᔅᑕᐃᑦ ᐱᓕᕆᐊᑦᓴᓕᐅᖅᑕᐅᓯᒪᒻᒪᑕ 
ᐃᑉᐱᒋᔭᖃᕆᐊᖃᖅᓱᑎᓪᓗ ᑐᓴᖅᑎᑦᓯᖃᑦᑕᕆᐊᖃᕐᓂᕐᒥᒃ. ᐊᖅᑯᑎᒋᓗᒋᑦ, ᑐᓴᖅᑎᑕᐅᕙᓐᓂᐊᖅᑐᓯ ᓱᓇᐃᑦ 
ᓈᓴᐃᔩᑦ ᐊᑐᓕᖁᓯᒪᔭᖏᑦ ᑲᒪᒋᔭᐅᓐᓂᕐᒪᖔᑕ. ᖁᔭᓐᓇᒦᒃ ᐅᖃᖅᑏ 
 
ᐅᖃᖅᑎ ᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 059 - 2(1): ᐊᓚᒃᑲᐃᓂᖅ ᐃᑯᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᑕ ᕿᒥᕐᕈᓯᒪᔭᖏᓐᓂᒃ 

ᐅᖅᓱᓄᑦ ᐸᔭᓇᐃᕆᐊᕈᑎᓂᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᕆᔭᕋ ᒥᓂᔅᑕᖓ ᐃᑯᒻᒪᐅᓯᕆᔩᑦ ᐊᒻᒪᓗ ᑐᓴᖅᑎᑕᐅᒍᒪᔪᖓ 
ᐊᐱᖅᑐᑎᒋᖅᑲᐅᔭᖏᓐᓂᒃ ᒪᓕᒐᓕᐅᖅᑎᐅᑉ ᐃᖃᓗᑦᑑᑦᓯᐊᕐᒥᐅᑉ ᒥᑦᓵᓄᑦ ᐅᖅᓱᓄᑦ ᐸᔭᓇᐃᕆᐊᕈᑏᑦ. 
 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐅᖃᐅᓯᖏᑦ ᒥᓂᔅᑕᖓᑕ ᑮᓇᐅᔭᓕᕆᔩᑦ ᓇᓗᓇᐃᖅᓯᓯᒪᔪᑦ ᐱᑕᖃᕋᔭᕆᐊᖓ $10-
ᒥᓕᐊᓂᒃ ᐱᓕᕆᕕᖓᓂ ᑮᓇᐅᔭᓕᕆᔩᑦ ᐃᑲᔪᖅᑕᐅᒍᑕᐅᓂᐊᖅᑐᓂᒃ ᐊᑐᓕᖅᑎᑦᓯᓂᕐᓄᑦ ᐅᕝᕙᓗ ᐊᑭᖏᓐᓄᑦ 
ᐊᑐᓕᖅᑎᑕᐅᓂᖏᑕ ᐅᖅᓱᓄᑦ ᐸᔭᓇᐃᕈᑏᑦ ᐃᑯᒻᒪᐅᓯᕆᔨᒃᑯᑎᒍᑦ. ᒥᓂᔅᑕ ᐅᖃᖅᑲᐅᒻᒪᑦ, ᐊᐱᕆᔭᐅᒐᒥ 
ᓯᐊᕈᒋᐊᖅ, ᑕᐅᑐᒐᖃᕆᐊᖅ ᐊᑭᒋᔭᐅᓗᐊᕋᔭᖅᑐᓂᒃ ᐊᑐᓕᖅᑎᑦᓯᓂᕐᒥᒃ ᑕᐃᑲᓂ, ᑭᓯᐊᓂ ᐊᓯᐊᒎᖅᑐᒥᒃ 
ᐸᔭᓇᐃᕆᐊᕈᑏᑦ ᑭᓯᐊᓂ ᕿᒥᕐᕈᔭᐅᒌᔪᒻᒪᑦ ᐊᕐᕌᓂ ᑕᐃᑦᓱᒪᓂ ᒥᓂᔅᑕᐅᔪᔪᒧᑦ, ᐊᖏᖅᑕᐅᔪᒐᓂᓗ ᒥᓂᔅᑕᓄᑦ 
ᐊᒻᒪᓗ ᓇᓗᓇᕈᓐᓃᖅᓱᓂ ᑐᑭᑖᕐᓂᕆᐊᖏᑦ $10-ᒥᓕᐊᓄᑦ. ᖃᐅᔨᒪᔪᑦ ᐊᒻᒪ ᐃᕝᕕᑦ ᖃᐅᔨᒪᒻᒥᔪᑎᑦ ᑕᒪᓐᓇ 
ᑲᔪᓯᑎᑕᐅᒍᒪᒋᐊᖓ. 
 
ᖃᖓ ᑕᒪᓐᓇ ᑐᓴᖅᑕᐅᒃᑲᕈᒫᕐᓂᐊᖅᑲᐅᒃ ᑕᐃᒃᑯᓄᖓ ᐃᑯᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ  
ᕿᒥᕐᕈᓂᐊᖅᑕᖏᓐᓂ? ᓇᓗᓇᕈᓐᓃᕐᒪᑦ ᑕᐃᒃᑯᐊ ᑐᓴᕋᑦᓴᐃᑦ ᐱᑕᖃᓕᕇᕿᐊᖏᑦ, ᓇᓗᓇᐃᖅᓯᓯᒪᓕᑐᐊᕐᓂᕈᑎᒃ  

ᑮᓇᐅᔭᓂᒃ ᐊᑐᖅᑐᑦᓴᒫᓂ. ᖃᖓ ᑕᒪᓐᓇ ᑲᔪᓯᑎᑕᐅᓛᖅᑲ ᐃᑯᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ 
ᐊᒻᒪ ᖃᖓ ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᖃᐅᔨᑎᑕᐅᓛᖅᑲᑦ ᑕᐃᒪᐃᒋᐊᖃᕐᒪᑦ ᒪᓕᒐᒃᑯᑦ ᑕᐃᑯᖓ 
ᐊᑐᓕᖅᑐᒧᑦ ᑐᓴᖅᑕᐅᒍᒪᔪᒧᓪᓗ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐅᖃᕈᓐᓇᖅᑐᖓ ᒫᓐᓇᐅᔪᖅ, ᐊᒃᑲ, ᓱᓕ ᑐᒃᓯᕋᐅᑕᐅᔪᒥᒃ 
ᐱᓚᐅᕐᓯᒪᙱᑦᑐᒍᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ ᐃᒪᐃᑦᑐᒧᑦ ᐊᑭᑦᑐᕆᐊᕈᑎᑐᐃᓐᓇᕐᓂ. 
ᑕᐃᓐᓇ ᑐᒃᓯᕋᐅᑕᐅᔪᖅ ᐱᔭᐅᓯᒪᓕᑐᐊᖅᐸᑦ, ᐊᑐᖅᐸᒃᑕᑦᑎᓐᓂᒃ ᐊᑐᓕᕋᔭᕆᕗᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᖓᔪᖅᑳᖑᔪᖅ ᐅᖃᐅᔾᔪᓯᐊᕆᓯᒪᔭᒥᓂᒃ ᐱᑐᐃᓐᓇᖅᑐᔭᑐᖅ 
ᐊᖓᔪᖅᑳᖑᖃᑦᑕᓚᐅᖅᑐᒧᑦ. ᑕᒪᒃᓱᒧᖓ ᐃᓂᖅᑎᕆᐊᒃᑲᓐᓂᕈᓐᓇᖅᑕᐃᑦ ᐅᖃᐅᑎᓗᒍᓗ ᖃᓄᐃᑦᑐᓂᒃ 
ᑐᓂᔭᐅᑐᐃᓐᓇᕐᒪᖔᖅ. 
 
ᐅᖃᖅᑏ, ᐅᖃᐅᓯᖃᖅᑲᐅᖏᑦᑐᖓ ᐊᑭᑦᑐᕆᐊᕈᑎᑐᐃᓐᓇᕐᓂᒃ. ᐊᐱᖅᑯᑎᖃᕋᓱᐊᖅᑲᐅᔪᖓ ᐅᖅᓱᐊᓗᐃᑦ 
ᐊᑭᑦᑐᕆᐊᕐᓯᒪᓂᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᒥᒃ. ᑕᐃᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᒻᒪᑕ. 
ᑮᓇᐅᔭᓂᒃ ᐊᑐᖅᑐᒃᓴᓃᑦᑐᖅ. ᑕᐃᓐᓇ ᐅᖃᐅᓯᕆᔭᐅᖅᑲᐅᔪᖅ ᐊᖓᔪᖅᑳᖑᔪᒧᑦ ᑮᓇᐅᔭᓕᕆᔨᒃᑯᓐᓄᑦ ᐅᓪᓗᒥ, 
$10 ᒥᓕᐊᓐ ᐃᑲᔪᕈᑕᐅᓂᐊᖅᑐᑦ. ᑕᐃᒪᓕ ᖃᐅᔨᒪᕗᑦ ᖁᓚᕐᓇᖏᑦᑐᖅ, ᑕᒪᒃᑯᐊ ᑯᐊᐳᕆᓴᒃᑯᑦ ᖃᐅᔨᒪᔪᑦ 
ᑕᒪᒃᑯᐊ ᑭᓱᑐᐃᓐᓇᐃᑦ ᐱᑐᐃᓐᓇᕆᐊᖃᓕᕐᒪᑕ. ᑕᐃᒪᓕᑭᐊ ᖃᓄᐃᓕᕐᓂᕐᒪᑕ ᑕᒪᓐᓇ ᓈᓴᐅᑎᔪᖅ ᓴᖅᑭᕐᓗᒍ. 
 
ᐊᖓᔪᖅᑳᖑᔪᖅ ᖃᖓᒃᑯᑦ ᐸᕐᓇᒃᐸ ᑐᒃᓯᕋᕐᓂᕐᒧᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔨᐅᔪᑦ ᑲᑎᒪᔨᖏᑦ 
ᕿᒥᕈᓂᐊᕐᓗᑎᒃ ᐊᑭᑦᑐᕆᐊᕈᑕᐅᑲᐃᓐᓇᕐᓂᐊᖅᑐᓂᒃ ᑐᒃᓯᕋᐅᑕᐅᔪᒧᑦ? ᖃᖓᓗ ᐊᖓᔪᖅᑳᖑᔪᖅ ᑐᓴᖅᑎᑦᑎᓛᖅᐸ 
ᒪᓕᒐᓕᐅᖅᑎᓂᒃ, ᒪᓕᒐᑎᒍᑦ ᑕᐃᒪᐃᑦᑕᕆᐊᖃᕐᒪᑦ, ᖃᖓ ᑕᐃᒪᐃᓛᕐᒪᖔᖅ? ᑕᒪᒃᓱᒥᖓ 
ᐊᐱᕐᓱᕋᓱᑐᐃᓐᓇᖅᑐᖓ. ᐊᐱᕐᓱᖏᑦᑐᖓ ᐊᑭᖏᓐᓄᑦ ᑐᒃᓯᕋᐅᑕᐅᔪᓂᒃ, ᐊᐱᖅᑯᑎᖃᖅᑐᖓ ᐅᖅᓱᐊᓗᐃᑦ 
ᐊᑭᑦᑐᕆᐊᕐᓂᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᑐᑭᓯᓇᕐᓯᑎᑦᑎᐊᕐᓂᐊᕋᒃᑯ ᒪᓕᒐᓕᐅᖅᑎᐅᖃᑎᓐᓄᑦ, 
ᐃᖅᑲᓇᐃᔭᖅᑎᒃᑲ ᐊᐱᕆᓚᐅᕐᓗᒋᑦ ᑭᐅᔭᐅᑦᑎᐊᕐᓗᖓᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᖁᕕᐊᒋᔭᕋᓗᐊᕋ ᑐᑭᖃᑦᑎᐊᖅᑐᓂ ᑐᑭᓯᒋᐊᖅᑎᑕᐅᔪᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓂᒃ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᐅᕙᓐᓄᑦ, ᒪᓕᒐᓕᐅᕐᕕᒧᓪᓗ, ᖃᐅᔨᒪᒻᒪᖔᖅ 
ᑐᒃᓯᕋᐅᑕᐅᔪᓂ ᓴᖅᑭᓂᐊᖅᑐᓂᒃ ᐱᓕᕆᓂᕐᒧᑦ ᑎᑎᕋᕐᓯᒪᔪᓂᒃ ᑕᒪᒃᓱᒧᖓ? ᑭᓯᐊᓂ ᑕᒪᓐᓇ ᓱᓕ 
ᖃᐅᔨᒪᓗᐊᙱᓛ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᑲᒪᔪᖅ ᐆᒻᒪᖅᑯᑎᓕᕆᓂᕐᒧᑦ, ᐊᖓᔪᖅᑳᖅ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐃᓚᓕᐅᑎᖅᑲᐅᔭᕋ ᑐᓴᖅᑎᑦᑎᔾᔪᑎᒌᓚᖅᑕᓐᓄᑦ 
ᒪᓕᒐᓕᐅᖅᑎᐅᖃᑎᓐᓄ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᐊᑦᑎᐊᕈ. ᐊᖓᔪᖅᑳᖑᔪᖅ ᓇᓗᓇᐃᕐᓯᖃᐅᒻᒪᑦ ᑕᐃᓐᓇ ᑐᒃᓯᕋᐅᑕᐅᔪᑦ 
ᕿᒥᕐᕈᓇᑦᑕᐅᓛᕐᒪᑦ ᐊᖏᖅᑕᐅᓗᓂᓗ ᐊᖓᔪᖅᑲᐅᑕᐅᔪᓂᒃ. ᑕᒪᒃᓱᒥᖓ ᐅᐊᑦᑎᐊᕈ ᐅᖃᖅᑲᐅᒻᒪᑦ. ᐅᕙᓐᓄᑦ 
ᐅᖃᕈᓐᓇᖅᐸ, ᒪᓕᒐᓕᐅᕕᒧᓪᓗ, ᖃᖓ ᑕᒪᓐᓇ ᓴᖅᑭᓛᕐᒪᖔᕐᒥᐅᒃ ᐊᖓᔪᖅᑲᐅᖃᑎᒥᓄᑦ ᐊᖏᖅᑕᐅᔪᒃᓴᐅᓗᓂ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐋᒃᑲ. ᐅᖃᖅᑏ. ᐅᓪᓗᖓᓂᒃ ᐅᖃᕈᓐᓇᖏᑦᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᑎᕐᓗᑕ ᑲᑎᒪᔾᔪᑎᑦᑎᓐᓄᑦ. ᓇᓴᐅᑎᖓ 
8. ᓈᓴᐅᑎᓕᒃ 9. ᓈᓴᐅᑎᖓ 10. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᓈᓴᐅᓕᖓ 11. 
ᓈᓴᐅᑎᖓ 12. ᓈᓴᐅᑎᖓ 13. ᓈᓴᐅᑎᖓ 14. ᓈᓴᐅᑎᖓ 15, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐹᓇᐸᔅ. 
 

ᓈᓴᐅᑎᓕᒃ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᓂᖓ ᑎᑎᖅᑲᐅᑉ 009 - 2(1): ᑎᑎᖅᑲᐅᔪᖅ ᒐᕙᒪᑐᖃᒃᑯᓐᓂᑦ ᐃᒃᐱᐊᕐᔪᒻᒧᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᓴᖅᑮᔪᒪᔪᖓ ᑎᑎᖅᑲᐅᔪᒥᒃ ᐱᓚᐅᖅᑕᕋ 
ᐊᓪᓚᑦᑎᖓᓐᓂᒃ ᕼᐊᒻᓚᒃᑯᑦ ᐃᒃᐱᐊᕐᔪᒻᒥᒃ ᐃᓄᓕᕆᔨᑐᖃᒃᑯᓐᓂᑦ ᑲᓇᒥ. 
 
ᐅᖃᖅᑎ, ᐅᓇ ᑎᑎᖅᑲᐅᔪᖅ ᐱᔾᔪᑎᖃᖅᑐᑦ ᑭᓇᓗᖃᐅᑎᖃᕐᕕᐅᔪᒥᒃ ᐃᒃᐱᐊᕐᔪᒻᒥᑦ ᒪᓕᒐᓕᐅᑎᐅᔪᑦ 
ᖃᐅᔨᒪᖁᓗᐊᖅᑕᒃᑲ ᑭᖑᓪᓕᖅᐹᖓᓐᓄᑦ ᐅᖃᕐᓯᒪᔪᖅ ᒪᓕᙱᑉᐸᑕ ᖃᐅᔨᓴᖅᑎᐅᔪᑦ ᒪᓕᒃᑕᐅᔭᕆᐊᖃᖅᑎᑕᖓᓂᒃ 
ᐊᑭᓖᑎᑕᐅᔪᓐᓇᕐᒪᑕ $100,000 ᑎᒍᔭᐅᒪᓗᑎᓪᓘᓐᓃᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑕᒪᒃᑮᓗᓐᓂᑦ. ᐅᖃᖅᑎ, 
ᒪᓕᒐᓕᐅᖅᑎᐅᔪᑦ ᐃᓱᒫᓗᒍᑎᖃᕆᐊᖃᖅᑐᑦ ᑕᒪᒃᑯᐊ ᕼᐊᒻᓚᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑎᑎᖅᑲᐅᓯᐊᖅᑎᓪᓗᒋᑦ 
ᒐᕙᒪᑐᖃᒃᑯᓐᓂᑦ ᑎᒍᔭᐅᑐᐃᓐᓇᕆᐊᖃᕐᓂᕋᐃᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᐃᑦ, ᓈᓴᐅᑎᓕᒃ 15, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑕᓴᓐ. 
 
ᓴᖅᑭᑕᐅᓂᖓ ᑎᑎᖅᑲᐅᑉ 010 - 2(1): ᑎᑎᖅᑲᐅᔪᖅ ᒐᕙᒪᑐᖃᒃᑯᓐᓂᑦ ᐃᖃᓗᑦᑑᑦᑎᐊᕐᒧᑦ 
 
ᐲᑕᓴᓐ: ᓴᖅᑮᒻᒥᔪᖓ ᐊᔾᔨᐸᓗᐊᓂᒃ ᑎᑎᖅᑲᐅᔪᒥᒃ ᑕᐃᒪᐃᑦᑐᒥ ᓴᖅᑮᕋᑖᕐᒪᑦ ᒪᓕᒐᓕᐅᖅᑎᐅᖃᑎᒐ. 
ᐃᓄᓕᕆᔨᑐᖃᒃᑯᓐᓂᑦ ᐅᓪᓗᖓ ᑎᑎᕋᖅᑕᒥᓂᐅᔪᖅ ᓰᑎᒻᐱᕆ 10, 2003 ᐊᑎᖃᖅᑐᖅ ᕈᕿᔨᓕᐅᑎ (99) ᐊᒻᒪᓗ 
ᓚᐃᓴᒧᑦ ᐃᒥᕐᒧ ᓇᐱᕼᕐᕋᒍᓚᔾᑉᔾᒻ. 
 
ᑎᑎᖅᑲᒃ ᐊᒻᒪ ᖃᐅᔨᓴᖅᑎᐅᔪᑉ ᑎᑎᖅᑲᖏᑦ ᓯᕗᕋᓵᕆᔪᑦ ᓂᕈᐊᖅᑎᖁᑎᒻᒪ ᐃᓚᖓᓐᓂᒃ ᐊᑭᓖᔭᕆᐊᖃᕋᔭᖅᑐᓂᒃ 
$100,000 ᑎᒍᔭᐅᒪᓗᓂᓗᓐᓂ ᐊᕐᕋᒍᒥ ᑕᒪᒃᑮᓪᓗᓐᓂᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑕᓴᓐ. 
 
ᓴᖅᑭᑕᐅᓂᖓ ᑎᑎᖅᑲᐅᑉ 011 - 2(1): ᑎᑎᖅᑲᐅᔪᖅ ᐊᖓᔪᖅᑳᖅ ᕿᓚᕝᕙᕐᒧᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᓴᖅᑮᔪᖓ ᑎᑎᖅᑲᐅᔪᒥᒃ ᑎᑎᕋᖅᑕᒥᓂᖅ ᒪᐃ 13, 2004 ᐊᖓᔪᖅᑳᒧᑦ ᐲᑕ 
ᕿᓚᕝᕙᕐᒧᑦ, ᐊᖓᔪᖅᑳ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᓪᓗ. 
 
ᑎᑎᖅᑲᐅᔪᖅ ᐃᓱᒪᓗᒍᑎᖃᖅᑐᖅ ᐃᒋᑕᐅᖃᑦᑕᕐᓂᖏᓐᓂᒃ ᑕᒪᒃᑯᐊ ᓱᕈᓐᓇᖅᑐᓕᐅᔪᑦ ᓴᕕᕋᔭᒃᑯᕕᐅᔪᒧᑦ 
ᐊᑦᑕᕐᕕᐅᕙᒃᑐᒧᑦ ᐃᖃᓗᑦᑑᑦᑎᐊᕐᒥ ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᒪᓕᒐᑎᒍᑦ ᐱᖁᑎᒋᔭᐅᓂᖏᓐᓄᑦ ᓇᓕᐊᑕ 
ᒐᕙᒪᑐᖃᒃᑯᑦ ᐊᑭᓖᑎᑦᑎᓇᓱᐊᕆᐊᖃᕐᒪᖔᑕ ᑕᒪᒃᑯᐊ ᒐᕙᒪᑐᖃᒃᑯᓐᓂ ᒪᓕᒐᐅᔪᑦ ᓯᖁᒥᑕᐅᑉᐸᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᐃᑦ. ᓈᓴᐅᑎᓕᒃ 16. 
ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᓈᓴᐅᑎᓕᒃ 17, ᖃᐅᔨᒃᑲᐃᓂᖅ 
ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒃᓴᐃᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒃᓴᑦ 
 

ᒪᓕᒃᓴᖅ 2 - ᑮᓇᐅᔭᐃᑦ ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, 2004-2005 - 
ᖃᐅᔨᒃᑲᐃᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᖃᐅᔨᒃᑲᐃᕗᖓ ᒪᐃ 20-ᒥ ᐱᒋᐊᖅᑎᑦᑎᓛᕋᒪ ᒪᓕᒃᓴᖅ 
2 ᑮᓇᐅᔭᓄᑦ ᐊᑐᖅᑐᒃᓴᓄᑦᐅᖃᖅᑏ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ ᒪᓕᒐᖅ 2004-2005 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᐅᖃᖅᑎ, ᐊᖏᖅᑕᐅᔪᒪᕗᖓ ᑖᓐᓇ ᐱᒋᐊᖅᑎᑕᐅᔪᖅ ᑲᒪᒋᓂᐊᕐᓗᒍ ᐅᓪᓗᒥ. ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒻᒪᐅᑎᑦᓴᖅ 18, ᐱᒋᐊᖅᑎᑦᓯᒍᑏᑦ. ᑲᑎᒻᒪᐅᑎᑦᓴᖅ 19, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᑦᓴᐃᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ 
 
ᒪᓕᒐᑦᓴᖅ 2 - ᑮᓇᐅᔭᓄᑦ ᐊᖏᖅᑕᐅᓯᒪᔪᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, 2004-2005 

- ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐊᖏᖅᑕᐅᒍᒪᕗᖓ ᐅᕙᓂ ᒪᓕᒐᓕᐅᖅᑎᓄᑦ ᐊᑐᖅᑕᐅᖁᓇᒍ ᒪᕐᕉᓐᓂᒃ ᐅᓪᓘᓐᓂᒃ 
ᖃᐅᔨᒃᑲᐃᓯᒪᒋᐊᖃᕐᓂᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄᑦ ᒪᓕᒐᑦᓴᐅᑉ 2, ᑭᓇᐅᔭᓄᑦ ᐊᖏᖅᑕᐅᓯᒪᔪᓄᑦ 
ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ ᒪᓕᒐᖅ ᐊᕐᕌᖑᐊᓄᑦ 2004-2005. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᓂᖅᓯᐅᖅᑐᖅ ᐊᑐᖅᑕᐅᖁᓇᒍ ᒪᕐᕉᓐᓂᒃ ᐅᓪᓘᓐᓂᒃ 
ᖃᐅᔨᒃᑲᐃᓯᒪᒋᐊᖃᕐᓂᖅ ᒪᓕᒐᕐᒦᑦᑐᖅ 52(1) ᓯᕗᓪᓕᖅᐹᒥ ᐅᖃᓕᒫᑕᐅᓂᖏᓐᓄᑦ ᒪᓕᒐᑦᓴᐃᑦ ᐅᓪᓗᒥ. 
ᐊᖏᙱᑦᑐᖃᖅᑳ. ᐊᖏᙱᑦᑐᐊᙱ. ᑲᔪᓯᒋᐊᕆᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑏᓪᓗ. ᐅᖃᖅᑏ, ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᖓ 
ᒪᓕᒐᓕᐅᖅᑎᖓᓄᑦ ᐊᒥᑦᑐᕐᒥᐅᑦ ᑕᐃᓐᓇ ᒪᓕᒐᑦᓴᖅ 2, ᑮᓇᐅᔭᓄᑦ ᐊᖏᖅᑕᐅᓯᒪᔪᓄᑦ ᐊᐅᓚᑦᓯᓂᕐᓄᑦ 
ᒪᑭᒪᑦᓯᓂᕐᓄᓪᓗ ᒪᓕᒐᖅ ᐊᕐᕌᖑᐊᓄᑦ 2004-2005 ᐅᖃᓕᒡᒪᖅᑕᐅᖁᑦᓱᒍ ᓯᕗᓪᓕᖅᐹᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᓯᒍᑦ ᓈᒻᒪᑦᑐᖅ. ᑕᐃᒃᑯᐊ ᓂᕈᐊᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑦᓯᒍᑦ ᑲᔪᓯᔪᖅ. 
ᒪᓕᒐᑦᓴᖅ 2 ᐅᖃᓕᒫᖅᑕᐅᕗᖅ ᓯᕗᓪᓕᖅᐹᒥ. 
 
ᑲᑎᒻᒪᐅᑎᑦᓴᖅ 20, ᐊᐃᑉᐸᖓᓂ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᑦᓴᐃᑦ. ᐊᒡᓘᒃᑲᖅ. 

ᑲᑎᒪᔾᔪᑎᒃᓴᖅ 20: ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᑦᓴᖅ 2 - ᑮᓇᐅᔭᓄᑦ ᐊᖏᖅᑕᐅᓯᒪᔪᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ, 2004-2005 

- ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᑏ. ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᖓ ᒪᓕᒐᓕᐅᖅᑎᖓᓄᑦ 
ᐊᒥᑦᑐᕐᒥᐅᑦ ᑕᐃᓐᓇ ᒪᓕᒐᑦᓴᖅ 2, ᑮᓇᐅᔭᓄᑦ ᐊᖏᖅᑕᐅᓯᒪᔪᓄᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ ᒪᓕᒐᖅ 
ᐊᕐᕌᖑᐊᓄᑦ 2004-2005 ᐅᖃᓕᒡᒪᖅᑕᐅᖁᑦᓱᒍ ᐊᐃᑉᐸᖓᓂ. ᐅᖃᖅᑏ, ᐱᔾᔪᑎᖓ ᑖᑦᓱᒪ ᒪᓕᒐᑦᓴᐅᑉ 
ᐱᑕᖃᖁᓪᓗᒋᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ ᑮᓇᐅᔭᐃᑦ, ᐊᕐᕌᒍᐊᓂ ᑮᓇᐅᔭᐃᑦ, ᐊᐃᑉᕉᓪ 1, 2004-ᒥᒃ ᒫᑦᓯ 
31-ᒧᑦ, 2005 ᐱᓕᕆᕖᑦ ᐊᐅᓚᑦᓯᒍᓐᓇᖅᓯᖁᑦᓱᒋᑦ ᐱᓕᕆᐊᒥᓐᓂᒃ ᐱᔨᑦᓯᐅᑎᒥᓐᓂᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᓯᒍᑦ ᓈᒻᒪᑦᑐᖅ. ᑕᐃᒃᑯᐊ ᓂᕈᐊᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑦᓯᒍᑦ ᑲᔪᓯᔪᖅ. 
ᒪᓕᒐᑦᓴᖅ ᐅᖃᓕᒫᖅᑕᐅᕗᖅ ᐊᐃᑉᐸᖓᓂ. 
 
ᑲᑎᒻᒪᐅᑎᑦᓴᖅ 21, ᐃᓱᒪᒋᔭᖏᑦ ᑲᑎᒻᒪᔨᑐᓐᓇᐃᑦ ᒪᓕᒐᑦᓴᓄᑦ ᐊᓯᖏᓐᓄᓪᓗ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐱᐅᓯᒐᓚᐅᓕᖅᑐᖅ ᐅᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᖏᓐᓅᖏᓪᓗᑕ ᑲᑎᒻᒪᔨᑐᐃᓐᓇᐃᑦ 
ᖃᐅᖓᓅᙱᓂᑦᑎᓐᓂ ᑮᓇᐅᔭᓕᕆᓐᓇᐅᑉ ᐅᓪᓗᖓᑕ. ᐱᐅᓯᖃᕋᑦᑕ, ᐅᖃᖅᑏ, ᐱᒋᐊᕐᓗᓂ ᖃᐅᑉᐸᑦ, ᖃᐅᔨᒪᔪᖓ 
ᖃᑎᒻᒪᓛᕿᐊᑦᑕ ᐊᑯᓂᐊᓗᑦ ᐃᑲᕐᕋᓂᒃ ᐱᔭᕆᐊᑐᔪᓕᕆᓗᑕ ᑲᔪᓯᕕᒋᓗᒋᑦ ᕿᒥᕐᕈᑦᓯᐊᕐᓗᒋᑦ ᐱᓕᕆᐊᕗᑦ 
ᐊᑐᓂᑦᓯᐊᖅ, ᑭᓪᓕᖏᐅᑎᑦᓯᐊᕐᓗᒋᑦ ᑮᓴᐅᔭᐃᑦ ᒥᑦᓴᐅᓯᑦᑕᐅᓂᖏᑦ. ᑕᒪᓐᓇ ᖃᐅᔨᒪᔭᕋ ᐅᕙᒍᑎᒍᑦ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐅᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᕆᔪᑦᓴᐅᔮᕐᑕᐹᓗᕗᑦ, ᐊᒻᒪ ᑕᒪᓐᓇ ᐃᓱᒪᒌᓐᓚᕐᓗᒍ 
ᐅᖃᖅᑏ, ᒪᓕᓪᓗᒍ ᒪᓕᒐᖅ 46, ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᖓ ᒪᓕᒐᓕᐅᖅᑎᖓᓄᑦ ᐃᖃᓗᑦᑑᑦᓯᐊᑉ, 
ᒪᓕᒐᓕᐅᕐᕕᒃ ᓄᖅᑲᑲᐃᓐᓇᖁᑦᓱᒍ ᐅᓪᓗᒥᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᓯᒍᑦ ᓈᒻᒪᑦᑐᖅ. ᐱᒋᐊᖅᑎᑦᓯᒍᑦ ᓈᒻᒪᑦᑐᖅ, ᐊᑕᓂᐅᓵᕐᕕᐅᒍᓐᓇᖃᓂᓗ. 
ᓂᕈᐊᖅᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑦᓯᒍᑦ ᑲᔪᓯᔪᖅ.  
 
ᑲᔪᓯᓂᐊᓕᖅᑐᒍᑦ ᑲᑎᒻᒪᐅᑎᑦᓴᒧᑦ 24, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᐃᖅᑲᐃᑎᑦᑎᒋᐊᕈᑎᑐᐃᓐᓇᖅ ᖃᐅᑉᐸᑦ ᑲᑎᒪᓂᐅᓛᖅᑐᓄᑦ ᑲᑎᒪᔨᕋᓛᓄᑦ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑭᐅᑦᑕᖃᑦᑕᕆᐊᖃᕐᓂᖏᓐᓄᑦ 9:00 ᐅᓪᓛᒃᑯᑦ, ᑭᖑᓂᑦᑎᐊᖓᒍᑦ ᑲᑎᒪᓕᕐᒥᓗᑎᒃ 
ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᒃᑐ ᑲᑎᒪᕕᒻᒥ.  
 
ᑲᑎᒪᔾᔪᑎᒃᓴᑦ ᐱᖓᑦᓯᕐᒧᑦ, ᒪᐃ 19, 2004; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᐊᐃᕝᕕᖅ, ᒪᐃ 18, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

217

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ᑲᑎᒪᔾᔪᑎᒃᓴᐃᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᓛᖅᐳᒍᑦ ᒪᐃ 19, 1:30. 
 
ᐃᖅᓱᒃᑎ. 
 
>>ᒪᓕᒐᓕᐅᖅᑏ ᑲᑎᒪᓂᖓ ᓄᖅᑲᖅᑐᖅ 15:41



 

 

 


